
Shri Raghavendra Tantram

શ્રીરાઘવેન્દ્રતન્ત્રમ્

॥ શ્રીરાઘવેન્દ્રતન્ત્રમ્ ॥
અનુક્રમણિકા

પ્રથમપટલઃ ॥ ૧॥
દ્વિતીયપટલઃ - મન્ત્રવિધિવર્ણનમ્ ॥ ૨॥
તૃતીયપટલઃ - રાઘવેન્દ્રહૃદયમ્ ॥ ૩॥
ચતુર્થપટલઃ - રાઘવેન્દ્રપૂજાવિધાનમ્ ॥ ૪॥
પઞ્ચમપટલઃ - રાઘવેન્દ્રરક્ષાકવચમ્ ॥ ૫॥
ષષ્ઠપટલઃ - રાઘવેન્દ્રબન્ધમોચનકવચમ્ ॥ ૬॥
સપ્તમપટલઃ - રાઘવેન્દ્રાષ્ટોત્તરશતનામસ્તોત્રમ્ ॥ ૭॥
અષ્ટમપટલઃ - રાઘવેન્દ્રસહસ્રનામસ્તોત્રમ્ ॥ ૮॥
નવમપટલઃ - રાઘવેન્દ્રગુરુદશસ્તોત્રાણિ ॥ ૯॥

અધ્યાયઃ ૧ રાઘવેન્દ્રાભયપ્રદાનં
અધ્યાયઃ ૨ રાઘવેન્દ્રાપત્પરિહરણસ્તોત્રં (અશ્વધાટિ)
અધ્યાયઃ ૩ રાઘવેન્દ્રદુઃખહરણસ્તોત્રં
અધ્યાયઃ ૪ રાઘવેન્દ્રકરાવલમ્બનસ્તોત્રં
અધ્યાયઃ ૫ રાઘવેન્દ્રસંસારોદ્ધરણસ્તોત્રં
અધ્યાયઃ ૬ રાઘવેન્દ્રહૃદ્રોગહરણસ્તોત્રં
અધ્યાયઃ ૭ રાઘવેન્દ્ર પ્રતિકૂલ સ્વાનુકૂલીકરણસ્તોત્રં
અધ્યાયઃ ૮ રાઘવેન્દ્રસન્તોષપ્રદસ્તોત્રં
અધ્યાયઃ ૯ રાઘવેન્દ્રદારિદ્ર્યમોચનસ્તોત્રં
અધ્યાયઃ ૧૦ રાઘવેન્દ્રગુરુકરુણાસમ્પાદનસ્તોત્રં

દશમપટલઃ - રાઘવેન્દ્રપ્રદક્ષિણાગદ્યમ્ ॥ ૧૦॥

શ્રીરાઘવેન્દ્રતન્ત્રમ્

એકાદશપટલઃ - રાઘવેન્દ્રગાથાસ્તુતિઃ ॥ ૧૧॥
દ્વાદશપટલઃ - રાઘવેન્દ્રઋણમોચનસ્તોત્રમ્ ॥ ૧૨॥
ત્રયોદશપટલઃ - રાઘવેન્દ્રપાદુકાપૂજાવિધાનમ્ ॥ ૧૩॥
ચતુર્દશપટલઃ - રાઘવેન્દ્રક્ષમાપણસ્તોત્રમ્ ॥ ૧૪॥
પઞ્ચદશપટલઃ - રાઘવેન્દ્રગુરુરાજસ્તવરાજઃ ॥ ૧૫॥

અથ શ્રીરાઘવેન્દ્રતન્ત્રમ્ ।

Shri Raghavendra Tantram

શ્રીરાઘવેન્દ્રતન્ત્રમ્

પ્રથમપટલઃ ॥ ૧॥

અથાતઃ શ્રીરાઘવેન્દ્રતન્ત્રં વક્ષ્યે તવાજ્ઞયા ।
કૃષ્ણાવધૂતનામાઽહં કલૌ પ્રત્યક્ષસિદ્ધિદમ્ ॥ ૧॥
નારાયણં નમસ્કૃત્ય રામકૃષ્ણદ્વયાત્મકમ્ ।
મારુતિત્રિતયં પ્રાણં તતો ગ્રન્થમુદીરયેદ્ ॥ ૨॥
શ્રીરાઘવેન્દ્રગુરુરાટ્ સાર્વભૌમાઙ્ઘ્રિરેણવઃ  ।
સિદ્ધિં  દિશન્તુ મે વાચાં રસાર્ણવ ઇવામ્ભસામ્ ॥ ૩॥
રાઘવેન્દ્રગુરોઃ પાદપદ્મપાંસુલુઠન્મનાઃ ।
અપ્પણાચાર્યવર્યોઽત્ર સિદ્ધિં  દિશતુ કર્મણિ ॥ ૪॥
યઃ પૂર્વં બોધયામાસ સ્વપ્ને માં વિમુખં ગુરોઃ ।
દ્વાત્રિંશદ્વર્ષપર્યન્તં   દુરાચારરતં સદા ॥ ૫॥
પ્રબોધિતોઽપ્યવિશ્વાસાદપ્પણાર્યેણ મૂઢધીઃ ।
નાકાર્ષં શ્રીગુરૌ ભક્તિં  પુનરાસં કુકર્મણિ ॥ ૬॥
પુનઃ સ્વપ્ને સમાગત્ય મન્ત્રૌ સ વ્યાસકૃષ્ણયોઃ ।
અપ્પણાચાર્યોઽહમિત્યુક્ત્વા સેવાં ચોપાવિશદ્ગુરોઃ ॥ ૭॥
અજ્ઞાત શ્રીગુરુસ્તોત્રોઽપ્યેતત્પ્રભૃતિ વિશ્વસન્ ।
ગુરુસ્તોત્રાર્થમેવાહં પઠન્ ગુરુમપૂજયમ્ ॥ ૮॥
એવં કતિપયે કાલે નિવૃત્તે કોઽપિ સદ્યતિઃ ।
સ્વપ્ને યદાહ ગોપ્યત્વાત્ તદ્વક્તું ન હિ સામ્પ્રતમ્ ॥ ૯॥
તદારભ્યાવધૂયાહં વિષયાન્ બાન્ધવાન્ ગૃહમ્ ।
કોશં પિત્રાર્જિતં   પુત્રાન્ પત્નીદ્વયમપિ પ્રિયમ્ ॥ ૧૦॥
મનસાપિ પરિત્યજ્ય ગૃહાદન્યત્ર તસ્થિવાન્ ।

શ્રીરાઘવેન્દ્રતન્ત્રમ્

ઉપાસ્ય ગુરુપાદાબ્જમવધૂતસ્તતોઽભવમ્ ॥ ૧૧॥
લોકે પિત્રોર્યથા પુત્રે તતોઽપિ પ્રેમતોઽધિકાત્ ।
માં રક્ષતિ ગુરુસ્તસ્માત્ સ પિતાઽહં ચ તત્સુતઃ ॥ ૧૨॥
તત્રાપ્યનુસરન્તી માં દવતીયાભૂદ્ દ્વિતીયકા ।
ગુરુરાજાનુમત્યાઽહં સ્વીચકાર પતિવ્રતામ્ ॥ ૧૩॥
સુતં ચ જનયાઞ્ચક્રે તસ્યાં ગુર્વત્યનુગ્રહાત્ ।
કુટુમ્બજીવનં તત્રાપ્યાસીત્તસ્ય પ્રસાદતઃ ॥ ૧૪॥
પદે પદે સમાગત્ય સાક્ષાત્ સ્વપ્ને બ્રવીતિ યત્ ।
ગોપ્યં વક્તું ન તદ્યુક્તં ગુરુરાજઃ કૃપાનિધિઃ ॥ ૧૫॥
ચોદિતસ્તેન વક્ષ્યામિ ભક્તાનુગ્રહકાઙ્ક્ષિણા ।
શ્રીરાઘવેન્દ્રતન્ત્રાખ્યં ગ્રન્થં પ્રત્યક્ષસિદ્ધિદમ્ ॥ ૧૬॥
ધનસ્ય દેવતા વિષ્ણુર્જામદગ્ન્યોઽખિલેશ્વરઃ ।
સ શઙ્કરશરીરસ્થો યજ્ઞોચ્છિષ્ટધનપ્રદઃ ॥ ૧૭॥
ઇત્યાદિ ગુરુવાક્યેન ધનદં પઠનાદિદમ્ ।
ગઙ્ગાદિસર્વતીર્થાનાં  લભતે સ્નાનજં ફલમ્ ॥ ૧૮॥
વેદાન્તભારતાદીનાં વેદાનામપિ સાઙ્ગતઃ  ।
પઠને યત્ફલં તચ્ચ સકૃત્ પઠનતો ભવેત્ ॥ ૧૯॥
સર્વમઙ્ગલમાઙ્ગલ્યં   સર્વતાપપ્રણાશનમ્ ।
સર્વરોગપ્રશમનમાયુર્વર્ધનમુત્તમમ્ ॥ ૨૦॥
સ્ત્રીહત્યા બાલઘાતશ્ચ ગોહત્યા બ્રહ્મશાસનમ્ ।
સર્વહત્યાકૃતં પાપં ક્ષયં યાત્યસ્ય પાઠતઃ ॥ ૨૧॥
સ્તેયી ગુર્વઙ્ગનાગામી  તથા વિશ્વાસઘાતકઃ ।
અયોનિગામી યો મૂઢો બ્રાહ્મણ્યા સહ સઙ્ગમી  ॥ ૨૨॥
કુયોનિમૈથુનાદ્દુષ્ટો  દુષ્ટો દુર્બુદ્ધિચેતસઃ ।
નષ્ટસ્વધર્મોઽપ્યેતસ્ય પઠનાત્ શુદ્ધિમાપ્નુયાત્ ॥ ૨૩॥
વિના પૂજાં વિના ધ્યાનં વિના ન્યાસં વિના તપઃ ।
વિના જપં વિના યજ્ઞં વિના યોગં ચ ભાવનામ્ ॥ ૨૪॥

ફલં તુ લભતે તેષાં પઠનાદસ્ય નિત્યશઃ ।
અત્યન્તચિત્તનૈર્મલ્યકરં દુઃસ્વપ્નનાશનમ્ ॥ ૨૫॥
યોગાનન્દકરં જ્ઞાનભક્તિવૈરાગ્યદાયકમ્ ।
ભૂતપ્રેતપિશાચોગ્રબ્રહ્મરાક્ષસનાશનમ્ ॥ ૨૬॥
ગાન્ધર્વમારીકૂષ્માણ્ડબાલગ્રહવિનાશનમ્ ।
સ્વામિદ્રોહ પિતૃદ્રોહ પિતૃવ્યદ્રોહહારકમ્ ॥ ૨૭॥
વશ્યાકર્ષણવિદ્વેષમારણોચ્ચાટનપ્રદમ્ ।
સ્તમ્ભનં શત્રુવચસાં પ્રત્યર્થીકૃતકર્મણામ્ ॥ ૨૮॥
યન્ત્રતન્ત્રપ્રશમનં ચોરવ્યાઘ્રભયાપહમ્ ।
રાજબાધાં ક્ષુદ્રવાધાં હરેત્ કૈવલ્યદાયકમ્ ॥ ૨૯॥
હૃદ્રોગં કુક્ષિરોગં  ચ શૂલાપસ્મારગુલ્મજમ્ ।
એકાહિકં દ્વાહિકં ચ ત્ર્યાહિકં ચતુરાહિકમ્ ॥ ૩૦॥
અનેકજ્વરસમ્બાધકુષ્ઠશોધક્ષયાધિકમ્ ।
આધયો વ્યાધયઃ સર્વે પ્રત્યઙ્ગિરપુરોગમાઃ  ॥ ૩૧॥
એતસ્ય પાઠમાત્રેણ પલાયન્તેઽતિદૂરતઃ ।
પ્રતિવાદિજયં વિદ્યાં ધનં રાજ્યં પશૂન્ સુતાન્ ॥ ૩૨॥
કન્યાં પત્નીં  ચ લભતે લોકપૂજ્યત્વમાપ્નુયાત્ ।
કૃત્યાભિચારગરલસર્વબન્ધનિવારણમ્ ॥ ૩૩॥
પ્રતિકૂલવતી ભાર્યાપ્યનુકૂલવતી ભવેત્ ।
માતાપિતૃસુહૃદ્બન્ધુનિન્દકઃ સર્વદૂષકઃ ॥ ૩૪॥
અભક્ષ્યભક્ષકો વાઽપિ મુચ્યતે પાતકાત્ તતઃ ।
એકાવૃત્ત્યા પઠેદેતત્ સર્વપાપૈઃ પ્રમુચ્યતે ॥ ૩૫॥
સન્તતિં  સમ્પદં જ્ઞાનમારોગ્યં ચાપિ વિન્દતિ ।
દ્વિરાવૃત્યા પઠોદ્યસ્તુ ભક્ત્યા સ સ્યાજ્જગદ્વશી ॥ ૩૬॥
ત્રિરાવૃત્ત્યા પઠેદ્યસ્તુ ત્રિમાસં ગુરુસન્નિધૌ ।
લોકપૂજ્યત્વમાપ્નોતિ રાજાદ્યાઃ સેવકા ઇવ ॥ ૩૭॥
ગુરોર્વારે ચ પુષ્યાર્કે તન્મહારાધનોત્સવે ।
યઃ પઠેચ્છૃણુયાદ્વાપિ  ગુરુરાજપ્રસાદતઃ ॥ ૩૮॥

ઇહ ભુક્ત્વાખિલાન્ ભોગાન્ ગુરુભક્તિં  ચ દુર્લભામ્ ।
જ્ઞાનં ચ હરિભક્તિં  ચ તથા મોક્ષમવાપ્નુયાત્ ॥ ૩૯॥
નારી શ્રુત્વા તુ સૌભાગ્યં સૌશીલ્યં પતિવશ્યતામ્ ।
ચિરમાઙ્ગલ્યમાપ્નોતિ  ન સપત્ની કદાચન ॥ ૪૦॥
અપ્પણાચાર્યકૃતં સ્તોત્રં પઠિત્વાઽદૌ તતસ્ત્વિદમ્ ।
પઠેદ્યદિ ફલં દદ્યાત્ સદ્ય એવ કલૌ યુગે ॥ ૪૧॥
કલૌ યુગે કલ્પતરુપ્રભાવઃ ઉદ્ધારકર્તા કલિતાગસોઽપિ ।
જીયાચ્ચિરં વિષ્ણુપરાગ્રગણ્યઃ શ્રીરાઘવેન્દ્રો ગુરુરાડુદારઃ ॥ ૪૨॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે

પ્રથમપટલઃ સમ્પૂર્ણઃ ।

દ્વિતીયપટલઃ ॥ ૨॥

શ્રીરાઘવેન્દ્રમન્ત્રવિધિવર્ણનમ્ ।
અથ મન્ત્રવિધિં  વક્ષ્યે રાઘવેન્દ્રાર્યસદ્ગુરોઃ ।
જપેન યસ્ય મન્ત્રસ્ય ગુરુરિષ્ટં પ્રયચ્છસિ ॥ ૧॥
હરૌ રુષ્ટે ગુરુસ્ત્રાતા ગુરૌ રુષ્ટે ન કશ્ચન ।
ગુરૌ તુષ્ટે હરિસ્તુષ્ટો ગુરુદ્વારા વિમુક્તિદઃ ॥ ૨॥
ઉત્તમાદુત્તમા સિદ્ધિઃ ધર્મમોક્ષાદિષુ સ્ફુટમ્ ।
તત્તસ્માદુત્તમાચાર્યે લબ્ધે નાઽતોઽવરં વ્રજેત્ ॥ ૩॥
એકસ્ય શિષ્યતાં પ્રાપ્ય ન તદાજ્ઞાં વિના સમમ્ ।
અવરં વા વ્રજેદુચ્ચગુણશ્ચેન્નૈવ દુષ્યતિ ॥ ૪॥
નરાણાં સ્થૂલદૃષ્ટીનાં શાસ્ત્રજ્ઞાનાધિકાઃ સ્વતઃ ।
તદનુગ્રહાચ્ચ યા વિદ્યા સ્વરૂપોદ્ધારિણી ભવેત્ ॥ ૫॥
ગુરુપ્રસાદો બલવાન્ પ્રસાદાત્ શ્રીહરેરપિ ।
અપાસિતોઽપિ ભગવાન્ પ્રસન્નો યેન મુક્તિદઃ ॥ ૬॥
યસ્તારતમ્યવેત્તા સ્યાદ્ગુરૂણાં દેવતાસ્વપિ ।
ભક્તિમાન્ ગુરદેવેષુ તદ્ભક્તેષુ ચ સિધ્યતિ ॥ ૭॥
અવજ્ઞાતા ગુરૂણાં ચ દેવતાનાં ન સિધ્યતિ ।
પ્રયાતિ ચ તમો ઘોરમિત્યાદિબહુવાક્યતઃ ॥ ૮॥
ગુરોરનુગ્રહં મુખ્યં સમ્પ્રાપ્ય સુખવાન્ ભવેત્ ।
અતો ભૂલોકમધ્યેઽસ્મિન્ પ્રત્યક્ષફલદાયિનઃ ॥ ૯॥
રાઘવેન્દ્રગુરોઃ સ્તોત્રં મન્ત્રં કવચમુચ્યતે ।
અપ્પણ્ણાર્યેણ કથિતં લોકાનુગ્રહકાઙ્ક્ષયા ॥ ૧૦॥

લક્ષ્મીઃ સદીર્ઘાગ્નિઘર્મ સાધરોષ્ઠામ્બરામૃતમ્ ।
દત્તો વાયુશ્ચ હૃદયં મનુરષ્ટાક્ષરો ગુરોઃ ॥ ૧૧॥
ષડઙ્ગન્યાસઃ  -
વિના તુ હૃદયં ષડ્ભિઃ વર્ણૈરઙ્ગમુદાહૃતમ્  ।
દ્વિરાવૃત્તૈઃ મન્ત્રપદૈઃ ષડઙ્ગાન્યથવા  વિદુઃ ॥ ૧૨॥
તૈરેવ તુ દ્વિરાવૃત્તૈઃ ક્રમવત્ક્રમતોઽથવા ।
તપ્તકાઞ્ચનસઙ્કાશમક્ષમાલાં કમણ્ડલુમ્ ॥ ૧૩॥
દોર્ધ્યાં દધાનં કાષાયવસનં રામમાનસમ્ ।
યોગીન્દ્રતીર્થવન્દ્યાઙ્ઘ્રિં   તુલસીદામવક્ષસમ્ ॥ ૧૪॥
જ્ઞાનભક્તિતપઃપૂર્ણં ધ્યાયેત્ સર્વાર્થસિદ્ધયે ।
મન્ત્રેણૈવ પ્રકર્તવ્યં દિશાં બન્ધશ્ચ મોચનમ્ ॥ ૧૫॥
લક્ષાણ્યષ્ટૌ દ્વાદશ વા પુરશ્ચર્યાપરો જપેત્ ।
અન્યો વાઽષ્ટોત્તરશતં સહસ્રં પ્રત્યહં જપેત્ ॥ ૧૬॥
કૃતાકૃતં ચ હોમાદિ પરસ્ત્રીવિમુખો ભવેત્ ।
બ્રાહ્મણારાધનં મુખ્યં યથાશક્તિ ઋણં વિના ॥ ૧૭॥
અઙ્ગન્યાસે  દ્વિતીયે તુ ધ્યાનં વક્ષ્યામિ સદ્ગુરોઃ ।
શ્રીરાઘવેન્દ્રોપરિપાદકઞ્જનિષેવણાલ્લબ્ધસમસ્તસમ્પત્ ॥ ૧૮॥
દેવસ્વભાવો દિવિજદ્રુમોઽયમિષ્ટપ્રદો મે સતતં સ ભૂયાત્ ।
ન્યાસે તૃતીયે ધ્યાનં તુ પૂજાપટલ ઉચ્યતે ॥ ૧૯॥
અગ્નિઃ સુદીર્ઘબિન્દુશ્ચેન્મનુરેકાક્ષરોઽપરઃ ।
ષડ્દીર્ઘસ્વરયુક્તેન તેનૈવ સ્યાત્ ષડઙ્ગકમ્  ।
નિચૃદ્ગાયત્રીકાનુષ્ટુપ્ છન્દસી એતદાદ્યયોઃ ॥ ૨૦॥
શ્રીરાઘવેન્દ્રઃ સકલપ્રદાતા સ્વપાદકઞ્જદ્વયભક્તિમદ્ધ્યઃ ।
અઘાદ્રિસમ્ભેદનદૃષ્ટિવજ્રક્ષમા સુરેન્દ્રોઽવતુ માં સદાઽયમ્ ॥ ૨૧॥
દ્વે લક્ષે વાઽષ્ટલક્ષાણિ પુરશ્ચરા જપો મતઃ ।
ઇમૌ મન્ત્રૌ મન્ત્રરાજૌ મુખ્યમાપન્નિવારકૌ ॥ ૨૨॥
જયપ્રદૌ ચ વાક્સિદ્ધિપ્રદૌ પુત્રાદિકપ્રદૌ ।
કલૌ પ્રત્યક્ષફલદૌ શીઘ્રમેવ ધનપ્રદૌ ॥ ૨૩॥

ઋણાપહારકો રાજચોરપીડાદિશામકૌ ।
જનાનુરાગી લોકૈશ્ચ પૂજ્યો ભવતિ જાપકઃ ॥ ૨૪॥
જ્ઞાનવાન્ વાક્પટુર્દૈવશાલી દીર્ઘાયુરુત્તમઃ ।
ક્ષેમવાન્ કવિતાશાસ્ત્રગોષ્ઠીષુ ચ વિચક્ષણઃ ॥ ૨૫॥
બલવાન્ રૂપસમ્પન્નો નિર્મલાત્મા સુભક્તિમાન્ ।
કલત્રપુત્રબન્ધૂનામાનુકૂલ્યં ચ વિન્દતિ ॥ ૨૬॥
શત્રુવશ્યં ભવેત્તસ્ય સર્વસૌભાગ્યવર્ધનમ્ ।
વેદાન્તપારગઃ કીર્તિસમ્પન્નઃ   સુદયાન્વિતઃ ॥ ૨૭॥
શાન્તક્રોધો નિર્મલાત્મા સર્વદેવપ્રિયો ભવેત્ ।
વૈરાગ્યવાન્ મહાત્યાગી ભોગી ધર્મવિચક્ષણઃ ।
કન્યાં લક્ષણસમ્પન્નાં પ્રાપ્નોતિ શ્રિયમુત્તમામ્ ॥ ૨૮॥
કિમત્ર બહુનોક્તેન ગુરુરાજકૃપાબલાત્ ।
સ ભવેત્ સિદ્ધસઙ્કલ્પઃ સર્વરોગવિવર્જિતઃ   ॥ ૨૯॥
ભગવત્ જ્ઞાનભક્તિભ્યાં ભુક્તિં  મુક્તિં  ચ વિન્દતિ ।
સ્નાત્વા નિત્યાહ્નિકં કૃત્વા  વૃન્દાવન ગતં ગુરુમ્ ॥ ૩૦ ॥
અથવા પાદુકાયાં ચ યન્ત્રે વાઽવાહયન્ જલે ।
અપ્પણાર્યકૃતસ્તુત્યા સ્નાપયિત્વા શુચિઃ સ્થિરઃ ॥ ૩૧॥
જપેત્ પશ્ચાત્ અપ્પણાર્યનામમન્ત્રં જપેદ્યથા ।
શ્રી અપ્પણાર્યાય નમ ઇત્થમષ્ટાક્ષરો મનુઃ ॥ ૩૨॥
યોગીન્દ્રતીર્થવન્દ્યાનિ તુલસીદામવક્ષસમ્ ।
જ્ઞાનભક્તિઃ તપઃ પૂર્ણં ધ્યાયેત્ સર્વાર્થસિદ્ધયે ॥ ૩૩॥
શ્રીરાઘવેન્દ્રગુર્વત્રિસંસક્તધિષણાગ્રણીઃ ।
અપ્પણ્ણાર્યગુરુર્ભૂયાદસ્મદિષ્ટાર્થસિદ્ધયે ॥ ૩૪॥
અઙ્ગન્યાસાદિનાસ્યાસ્તિ  શતં વા દશ વા જપેત્ ।
માલાદિગાસનાદીનિ પ્રસિદ્ધાન્યેવ લોકતઃ ॥ ૩૫॥
અનેન ગુરુરાજસ્ય મન્ત્રઃ શીઘ્રેણ સિધ્યતિ ।
રાં બીજં વિલિખેત્ પૂર્વં ત્રિકોણં ત્વેકરેખયા ॥ ૩૬॥
વર્તુલં વેષ્ટયિત્વાઽથ પદ્મમષ્ટદલં લિખેત્ ।

તદ્દલેષુ ક્રમાન્મન્ત્રવર્ણાનિ વિલિખેદ્બુધઃ ॥ ૩૭॥
રેખાભ્યાં ભૂપુરં દ્વાભ્યામષ્ટદિક્ષુ શ્રિયં લિખેત્ ।
ત્રિભિરાવરણૈર્યુક્તં પૂજાયન્ત્રમિદં ગુરોઃ ॥ ૩૮॥
સાધ્યાર્ણાન્ વિલિખેત્ ધાર્યે ત્રિકોણે બીજસમ્પુટે ।
એવં મન્ત્રેણ યન્ત્રેણ ગુરુરાજપ્રસાદજૈઃ ॥ ૩૯॥
મનોરથૈઃ સમૃદ્ધઃ સ્યાદનેકે સન્તિ સાક્ષિણઃ ।
સ્વાનુભૂતં ચાહ સાક્ષાદવધૂતો ગુરોઃ સુતઃ ॥ ૪૦ ॥
સતતવિમલગાત્રં સદ્ગુણાનામમન્ત્રં

દુરિતતૃણલવિત્રં દુર્મતધ્વાન્તમિત્રમ્ ।
ભજ કભરબહિત્રં મામકપ્રાણમિત્રં

ગુરુમતુલચરિત્રં નૌમિ માં પાતુ પુત્રમ્ ॥ ૪૧॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે

શ્રીરાઘવેન્દ્રમન્ત્રવિધિવર્ણનં નામ દ્વિતીયપટલઃ સમ્પૂર્ણઃ ।

તૃતીયપટલઃ ॥ ૩॥

શ્રીરાઘવેન્દ્રહૃદયમ્ ।
નારાયણં મહાલક્ષ્મીં  ભાર્ગવં રઘુનાયકમ્ ।
કૃષ્ણં વ્યાસં હનૂમન્તં ભીમં મધ્વં ગુરૂનપિ ॥ ૧॥
વ્યાસં નત્વાઽવધૂતોઽહં વક્ષ્યામિ હૃદયં ગુરોઃ ।
નાનાછન્દઃ સુસર્વાર્થદાયકં પાપનાશકમ્ ॥ ૨॥
ધ્યાયામિ શ્રીરાઘવેન્દ્રાર્યરૂપં

ભૂલોકેઽસ્મિન્ સર્વસૌભાગ્યહેતુમ્ ।
ભક્તત્રાણાયૈવ બદ્ધાદરં મે

ચિત્તે નિત્યં સંવસત્વિષ્ટદૈવમ્ ॥ ૩॥
પુરા પ્રહ્લાદનામાઽભૂત્ હિરણ્યકશિપોઃ સુતઃ ।
યદર્થં શ્રીમહાવષ્ણુર્નૃકણ્ઠીરવતાં ગતઃ ॥ ૪॥
સંહતઃ પ્રહતશ્ચેતિ તસ્યાસ્તાં પરિચારિણૌ ।
ત્રેતાયાં રામસેવાર્થં વિભીષણતયાઽજનિ ॥ ૫॥
તત્રાપિ ચારૌ તૌ જાતૌ સન્ધિકશ્ચ પ્રસન્ધિકઃ ।
દ્વાપરેઽપિ સમં તાભ્યાં સમાવિષ્ટશ્ચ વાયુના ॥ ૬॥
ભૂભારક્ષપણે વિષ્ણોરઙ્ગતામાપ્તુમેવ  સઃ ।
પ્રતીપપુત્રતામાપ્ય બાહ્લીકેષ્વભવત્પતિઃ ॥ ૭॥
કલૌ ગોપાલકૃષ્ણાર્ચા પૂજાયૈ વ્યાસમસ્કરી ।
ભૂત્વા નિર્જિત્ય   દુર્વાદાન્ મધ્વશાસ્ત્રં પ્રકાશયત્ ॥ ૮॥
બ્રહ્મમાનસપૂજાયામાવિર્ભૂતાં હૃદમ્બુજાત્ ।
શ્રીરામાર્યં ચ સીતાર્ચ્યાં પ્રપૂજયિષુરેષકઃ ॥ ૯॥

શ્રીરાઘવેન્દ્રતીર્થાખ્યોઽવતીર્ય યતિરૂપતઃ ।
વિવૃત્યા મધ્વશાસ્ત્રસ્ય લોકોપકૃતિમાતનોત્  ॥ ૧૦॥
અપ્પણ્ણાચાર્ય કૃષ્ણાખ્યૌ તત્રાપિ દ્વિજરૂપતઃ ।
સંહતાહતૌ જાતૌ શિષ્યૌ તસ્ય પ્રિયૌ સદા ॥ ૧૧॥
પુનશ્ચ સત્યસન્ધાખ્યો મઠાન્તરનિવાસિનીમ્ ।
અનર્ચિતાં   ચ સીતાયાઃ પ્રતિમામાર્ચયદ્યતિઃ ॥ ૧૨॥
વિષ્વક્સેનાહીશપુત્રાવતારાઃ ષડિમે મતાઃ ।
તસ્ય શ્રીરાઘવેન્દ્રગુરોઃ કામ્યાર્થદાયિનઃ ॥ ૧૩॥
અપ્પણ્ણાચાર્યરચિતં સ્તોત્રં સર્વેષ્ટસાધકમ્ ।
એતદ્વિના ગુરોઃ પૂજા સ્તોત્રઞ્ચાષ્ટાક્ષરી જપઃ ॥ ૧૪॥
સેવા ચ વ્યર્થતામેતિ ન પ્રસાદો ગુરોર્ભવેત્ ।
આદૌ સકૃદ્વા તત્પાઠાદન્યત્સિદ્ધ્યતિ શીઘ્રતઃ ॥ ૧૫॥
સર્વેષ્વપિ ચ શિષ્યેષુ અપ્પણ્ણાચાર્ય એવ સઃ ।
ગુરોરતિપ્રિયો યસ્માત્ સ્તુતિસ્તેન સમાદૃતાઃ ॥ ૧૬॥
અપ્પણાચાર્યસમ્પ્રોક્તં મૂલં માલા ચ વર્મ ચ ।
યથાયોગં યથાકાલં તત્તદુક્તાર્થસિદ્ધિદમ્ ॥ ૧૭॥
શ્રીરાઘવેન્દ્રયતિનં ઈપ્સિતાર્થપ્રદાયિનમ્ ।
ઉપાસતે યથા ભક્ત્યા તથા ફલમવાપ્નુયાત્ ॥ ૧૮॥
સેવયા પરમહંસાનામૈહિકાઽમુષ્ટિકં ભવેત્ ।
જ્ઞાનં ભક્તિં  ચ વૈરાગ્યં ભુક્તિં  મુક્તિં  ચ વિન્દતિ ॥ ૧૯॥
ઇત્યાદિ વાક્યાત્ પરમહંસાધીશમિમં ગુરુમ્ ।
સેવેત સર્વથા મર્ત્યઃ સ્વરૂપોદ્ધારકારણમ્ ॥ ૨૦॥

સ્તુવીત બહુભિઃ  સ્તોત્રૈઃ પ્રાર્થયીત યથેપ્સિતમ્ ।
શ્રીરાઘવેન્દ્રં શ્રિતપારિજાતં સીતારઘૂત્તંસપદાબ્જચિત્તમ્ ।

કાષાયવસ્ત્રં કમનીયવેષં કામ્યાર્થદાતારમતીતદોષમ્ ॥ ૨૧॥
જયતુ જયતુ રાજા રાજરાજાદિપૂજ્યો

જયતુ જયતુ રમ્યે રઞ્જિતાનેકલોકઃ ।
જયતુ જયતુ ભોગી ભક્તભાગ્યપ્રદાતા

જયતુ જયતુ ભૂમા ભૂરિ ભૂરિ પ્રદાતા ॥ ૨૨॥
જયતુ જયતુ બન્ધુર્બન્ધનચ્છેદકારી

જયતુ જયતુ મિત્રં મીલિતાનેકવૈરી ।
જયતુ જયતુ માતા માન્યમાન્યો મહાત્મા

જયતુ જયતુ તાતસ્તાપહર્તા નિતાન્તમ્ ॥ ૨૩॥
ગુરો તવ પદામ્બુજં ભવપયોધિનૌકાયિતં

મહાજનપરમ્પરાભજનગોચરં ભૂતિદમ્ ।
ભજામિ ભજતાં નૃણાં બહુગદૌઘવિધ્વંસકં

સુખપ્રદમહર્નિશં   સુખસુખેન સંસિદ્ધિદમ્ ॥ ૨૪॥
મનો વસતુ પાદયોર્ભવતુ મે વચસ્તે સ્તુતૌ

ત્વદીક્ષણવિધૌ દૃશા ભવતુ તેઽર્ચનાયાં કરૌ ।
શ્રુતી તવ ગુણશ્રુતૌ ભવતુ મસ્તકં તે નતૌ

પ્રદક્ષિણવિધૌ પદે ગુરુવરાશ્રયે તે પદે ॥ ૨૫॥
વિત્તાશયા જગતિ વિત્તાદિ સમ્પદતિમત્તાનિમાનુપચરન્

ન્યાત્તાદિરસ્મ્યહમનુત્તાનલુણ્ઠદપચિત્તાવિવેકમતિમાન્ ।
મત્તાઙ્ગના  કઠિનવૃત્તાનુબન્ધિકુચદત્તાધરશ્ચ તમિમં

શ્રીરાઘવેન્દ્ર દયયાઽઽરાદુપૈહિ મમ ધીરાશુ યચ્છ સુમતિમ્ ॥ ૨૬॥
તવ સેવારતાન્ કાંશ્ચિત્ ભક્તાન્ પ્રેષયા માં પ્રતિ ।
તેષાં મનોરથં તાત મયા પુત્રેણ પૂરય ॥ ૨૭॥
અથવા કરુણાસિન્ધો મયિ સન્નિહિતઃ સદા ।
પુત્રસ્ય મમ વાક્યેન સર્વસર્વેષ્ટદો ભવ ॥ ૨૮॥
યેનકેનાપ્યુપાયેન દૂને દુર્યશસા ભુવિ ।
માહાત્મ્યં મયિ વિન્યસ્ય કુરુ માં લોકપૂજિતમ્ ॥ ૨૯॥
યુક્તાયુક્તમજાનાનો યાચે ત્વાં બાલવદ્ગુરો ।
દાતા ત્રાતા દયાલુસ્ત્વં યથેચ્છસિ તથા કુરુ ॥ ૩૦॥
સર્વજ્ઞાય સ્વતન્ત્રાય ભક્તક્લેશવિનાશિને ।
ઉદારચેતસે કિં  તે વદે મદ્ભારવાહિને ॥ ૩૧॥
આપાદમૌલિપર્યન્તં ગુરૂણામાકૃતિં   સ્મરેત્ ।
તેન વિઘ્નાઃ પ્રણશ્યન્તિ સિદ્ધ્યન્તિ ચ મનોરથાઃ ॥ ૩૨॥

ઇતિ શ્રી ગુરુરાજસ્ય હૃદયં તદનુજ્ઞયા ।
કૃષ્ણાવધૂત કથિતં ગુરુવાક્યાનુસારતઃ ।
સમ્પાદ્ય સિદ્ધસઙ્કલ્પે ભક્તિં  મુક્તિં  ચ વિન્દતિ ॥ ૩૩॥
પઠનાચ્છ્રવણાદ્વાપિ  ગુરુસાન્નિધ્યકારણમ્ ।
કિમત્રબહુના સર્વં ગુરુરાજપ્રસાદતઃ ॥ ૩૪॥
મોદં મે દિશતુ ગુરુઃ સ રાઘવેન્દ્રો

દીનાનાં શરણમુદારચિત્તવૃત્તિઃ ।
ભક્તાનાં હરિગુરુરૂપદર્શકસ્ત્વં

સુપ્રેમ્ણા મયિ મમ તાત સન્નિધેહિ ॥ ૩૫॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે

પ્રત્યક્ષસિદ્ધિદે શ્રીરાઘવેન્દ્રહૃદયં નામ તૃતીયઃ પટલઃ ।

ચતુર્થપટલઃ ॥ ૪॥

શ્રીરાઘવેન્દ્રપૂજાવિધાનમ્ ।
અથ પૂજાવિધિં  વક્ષ્યે રાઘવેન્દ્રાર્યસદ્ગુરોઃ ।
યતસ્તુષ્ટેન ગુરુણા હરૌ રુષ્ટોઽપિ રક્ષ્યતે ॥ ૧॥
કૃતનિત્યાહ્નિકઃ શુદ્ધઃ સ્વસ્થચિત્તઃ સુખાસનઃ ।
આદૌ પૂજાઙ્ગભૂતં  ચ જપં કુર્યાત્ ગુરોન્મનોઃ ॥ ૨॥
પ્રાણાનાયમ્ય મન્ત્રેણ સંસ્મરેન્મૂર્ધ્નિ  તં ગુરુમ્ ।
ઋષિછન્દો દેવબીજશક્તિકીલાન્યથોચ્ચરેત્ ॥ ૩॥
ન્યાસં ધ્યાનં જપં કૃત્વા  ગુરુપાદે સમર્પયેત્ ॥ ૪॥
રાઘવેન્દ્રગુરં ધ્યાયેત્ કાષાયામ્બરધારિણમ્ ।
નીલામ્બુદસમાભાસં ભવ્યાઙ્ગં  દીર્ઘબાહુકમ્  ॥ ૫॥
રક્તરાજીવપત્રાક્ષં ઊર્ધ્વદ્વાદશપુણ્ડ્રકમ્ ।
બદ્ધપદ્માસનં દેવસ્વભાવં દણ્ડધારિણમ્ ॥ ૬॥
આનાભિલમ્બિતસ્વચ્છતુલસીદલમાલિકમ્ ।
જ્ઞાનમુદ્રાઽભયકરં પ્રણતેષ્ટસુરદ્રુમમ્ ॥ ૭॥ (ઇતિ મન્ત્રજપે ધ્યાનમ્)

ધ્યાયામિ ગુરુમબ્જાક્ષં મહાસામ્રાજ્યશોભિનમ્ ।
પ્રસન્નમપ્પણાચાર્યયોગીન્દ્રાદ્યૈઃ પરીવૃતમ્ ॥ ૭॥ (ઇતિ ધ્યાનમ્)

આવાહયામિ ત્વામત્ર સર્વદેવૈરધિષ્ઠિતમ્ ।
શિષ્યસઙ્ઘૈઃ  પરિવૃતમિષ્ટદાનોદ્યતં પ્રભુમ્ ॥ ૮॥ (ઇત્યાવાહનમ્)

ગુરુરાજ મહારાજ દ્વિજરાજાદિ સેવિતઃ ।
સ્વર્ણપીઠાસનં તુભ્યં દદામિ સ્વીકુરુ પ્રભો ॥ ૯॥ (ઇત્યાસનમ્)

આગચ્છ શ્રીમહારાજ સાર્વભૌમ ગુરૂત્તમ ।

15



શ્રીરાઘવેન્દ્રતન્ત્રમ્

યાવત્પૂજાં કરોમ્યત્ર તાવત્સન્નિહિતો ભવ ॥ ૧૦॥ (ઇતિ સન્નિધાપનમ્)

શ્રીગુરો રાઘવેન્દ્રાર્ય ભક્તવત્સલ ભૂસુર ।
ત્વદીયૈસ્સકલૈઃ સાકમત્રસ્થઃ સુસ્થિરો ભવ ॥ ૧૧॥ (ઇતિ સ્થિરીકરણમ્)

જય શ્રીગુરુરાજેન્દ્ર રાઘવેન્દ્ર યતીશ્વર ।
પૂજાં ગૃહીતું ભક્તસ્ય ત્વં મમાભિમુખો ભવ ॥ ૧૨॥ (ઇત્યભિમુખીકરણમ્)

સ્મૃતિમાત્રેણ સન્તુષ્ટ પ્રસિદ્ધ કરુણાનિધે ।
પ્રસન્નો ભવ તે પૂજાં યથાશક્તિ કરોમ્યહમ્ ॥ ૧૩॥ (ઇતિ પ્રસન્નીકરણમ્)

અભિવ્યક્તસ્વસ્વરૂપજ્ઞાનાનન્દ ગરૂત્તમ ।
મયા દત્તં ગૃહાણાર્ઘ્યં નમઃ સાત્વિક સાત્વિક ॥ ૧૪॥ (ઇત્યર્ઘ્યમ્)

ભૂલોકપાવનાર્થાય કૃતાવતરણ પ્રભો ।
પાદ્યં ગૃહાણ રાજર્ષે પવિત્રં કુરુ માં પ્રભો ॥ ૧૫॥ (ઇતિ પાદ્યમ્)

સદા સાક્ષાત્કૃતશ્રીશ કેશવાદિકરૂપિણે ।
નમસ્તુભ્યં મયા દત્તં ગૃહાણાચમનં ગુરો ॥ ૧૬॥ (ઇત્યાચમનમ્)

પ્રહ્લાદસ્યાવતારાય કલ્યાણોન્મુખરૂપિણે ।
મધુપર્કં ગૃહાણેદં રાજરાજાય તે નમઃ ॥ ૧૭॥ (ઇતિ મધુપર્કમ્)

ગુરુરાજ મહોદાર સ્નાને પાને ચ સર્વદા ।
ક્ષીરપ્રિયસ્ય તે ગવ્યપયસા સ્નાપયામ્યહમ્ ॥ ૧૮॥ (ઇતિ ક્ષીરસ્નાનમ્)

ગુરુરાઘવરાજેન્દ્ર ત્વાં દધ્ના સ્નાપયામ્યહમ્ ।
સદા મે ત્વત્પ્રસાદેન શાન્તાઃ સ્યુર્દુરુપદ્રવાઃ ॥ ૧૯॥ (ઇતિ દધિસ્નાનમ્)

મહાબલિમહાપ્રાજ્ઞ ગુરુરાજ ઘૃતપ્રિય ।
ઘૃતેન સ્નાપયામિ ત્વાં પુષ્ટિર્મે વર્ધતાં બલમ્ ॥ ૨૦॥ (ઇતિ ઘૃતસ્નાનમ્)

મધુરં મધુરાવારં મધુવાચં મધુવ્રતમ્ ।
મધુના સ્નાપયામિ ત્વાં લોકે માં મધુરં કુરુ ॥ ૨૧॥ (ઇતિ મધુસ્નાનમ્)

શર્વરીશ મનોહારિન્ વિષદોષનિવારણ ।
શર્કરાભ સ્નાપયે ત્વાં શર્કરાભં કુરુષ્વ મામ્ ॥ ૨૨॥ (ઇતિ શર્કરાસ્નાનમ્)

બદરી કદલી ચૂતફલૈસ્ત્વાં સ્નાપયામ્યહમ્ ।
સફલં કુરુ મે સર્વં તારકસ્ત્વં ગુરુપ્રભો ॥ ૨૩॥ (ઇતિ ફલસ્નાનમ્)

શુદ્ધૈઃ શુદ્ધિપ્રદૈઃ શાન્તશીતલૈઃ સુખદર્શન ।
શુદ્ધસ્નાનં કારયિષ્યે શુદ્ધં માં કુરુ તે ગુરો ॥ ૨૪॥ (ઇતિ શુદ્ધોદકસ્નાનમ્)

વિધિબદ્ધસુતૈલેન ચમ્પકાદ્યૈઃ સુગન્ધિના ।
કારયે મઙ્ગલં  સ્નાનં કુરુ ત્વં મમ મઙ્ગલમ્  ॥ ૨૫॥ (ઇતિ મઙ્ગલસ્નાનમ્ )
ભૂલોકમધ્યસંસિદ્ધતીર્થપાવનરૂપિણમ્ ।
સ્નાપયામિ સુતીર્થોત્થૈઃ જલૈર્માં પાવય પ્રભો ॥ ૨૬॥ (ઇતિ તીર્થસ્નાનમ્)

સ્વર્ણપ્રખ્યં શશિપ્રખ્યં રવિપ્રખ્યં સદમ્બરમ્ ।
કૌપીનં યતિરાજેન્દ્ર સવ્યાનં ચ ગૃહાણ ભોઃ ॥ ૨૭॥ (ઇતિ વસ્ત્રમ્)

ઊર્મિકા   મૌક્તિકાદિ સ્રક્કુણ્ડલાદિ સુભૂષણમ્ ।
ગૃહાણ ગુરુરાજેન્દ્ર કુરુ માં લોકભૂષણમ્ ॥ ૨૮॥ (ઇતિ આભરણમ્)

દ્વાદશાપ્યૂર્ધ્વપુણ્ડ્રાણિ ગોપીચન્દનગન્ધતઃ ।
વિષ્ણુપાદોદકં દાસ્યે સાકં શ્રીતુલસીદલૈઃ ।

ગૃહાણ વિષ્ણુભક્તાનાં સમ્પ્રદાયપ્રવર્તક ॥ ૨૯॥ (ઇતિ ઊર્ધ્વપુણ્ડ્રાદિકમ્)

ગન્ધકક્કોલકસ્તૂરી કર્પૂરાગરુકુઙ્કુમૈઃ  ।
મિશ્રિતં ચન્દનં તુભ્યં દાસ્યામિ સ્વીકુરુ પ્રભો ॥ ૩૦॥ (ઇતિ ગન્ધમ્)

કસ્તૂરિતિલકં ચૂર્ણહરિદ્રાતણ્ડુલૈર્યુતાન્ ।
ગૃહાણ ગુરુવર્ય ત્વમલઙ્કારાર્થમક્ષતાન્ ॥ ૩૧॥ (ઇતિ અક્ષતાન્)

મલ્લિકામાલતીમાલાં તુલસીદલમાલિકામ્ ।
કેતકાદીનિ પુષ્પાણિ ગૃહ્ણીષ્વ ગુરુસત્તમ ॥ ૩૨॥ (ઇતિ પુષ્પાણિ)

વનસ્પતિરસોત્પન્નં સુરભિં  સુરભિપ્રિય ।
મહાભોગિન્નિમં ધૂપં ગૃહાણ પ્રીતિમાન્ ભવ ॥ ૩૩॥ (ઇતિ ધૂપમ્)

વર્તિદ્વયયુતં   સાજ્યં દીપદ્વન્દ્વં તમોઽપહમ્ ।
નિરન્તરપ્રકાશોઽપિ ગૃહાણ કૃપયા મયિ ॥ ૩૪॥ (ઇતિ દીપમ્)
મયાઽઽનીતં યથાશક્તિ યથાકાલં યથાધનમ્ ।
ભક્ષ્યોપદંશદધ્યાજ્યક્ષીરાદ્યન્વિતમોદનમ્ ॥ ૩૫॥
શુણ્ઠીરામઠ જમ્બીરલવણાદિસમન્વિતમ્ ।
તક્રં ચ ચન્દનોશીર કર્પૂર ઘુસૃણાન્વિતમ્ ॥ ૩૬॥
પાનીયં ચ હરૌ વાયૌ નિવેદ્ય ત્વં ગુરૂત્તમ ।

ભુક્ત્વા પરિજનૈઃ સાકં તુષ્ટો ભવ પિતર્મમ ॥ ૩૭॥ (ઇતિ નૈવેદ્યં -૩૫,૩૬,૩૭)

શ્રીતેત્યાદિદશસ્તોત્રપઠનં તે કરોમ્યહમ્ ।
સાઙ્ગભોજનસાફલ્યસિદ્ધ્યૈ  સ્વીકુરુ સદ્ગુરો ॥ ૩૮॥ (ઇતિ દશસ્તોત્રપાઠમ્)

વરદૌ ભક્તલોકસ્ય ગરદૌ સકલાપદામ્ ।
ઉદકેન કરૌ પાદૌ પ્રક્ષાલય યતીશ્વર ॥ ૩૯॥ (ઇતિ હસ્તપ્રક્ષાલનમ્)

કુરુષ્વાચમનં સ્વામિન્ મઙ્ગલાર્થં  મયાકૃતમ્ ।
ત્વન્ત્રસ્તવરાજેન સહિતં સ્વીકુરુ પ્રભો ॥
કુરુષ્વાચમનં સ્વામિન્ વિષ્ણુપાદોદકં પિબ ।
ગૃહાણ તુલસીપત્રં ગુરુરાજ પ્રસીદ મે ॥ ૪૦॥ (ઇતિ પુનરાચમનમ્)

અપરોક્ષીકૃતશ્રીશ વિધિબન્ધવિવર્જિત   ।
કામચાર મયાઽઽનીતં તામ્બૂલં પ્રતિગૃહ્યતામ્ ॥ ૪૧॥ (ઇતિ તામ્બૂલમ્)

નીરાજનાષ્ટકં સ્વામિન્ મઙ્ગલાર્થં  મયાકૃતમ્ ।
ત્વન્મન્ત્રસ્તવરાજેન સહિતં સ્વીકુરુ પ્રભો ॥ ૪૨॥
રાઘવેન્દ્રગુરું રાજસાર્વભૌમપદસ્થિતમ્ ।
રામચન્દ્રપ્રિયં વન્દે રાં બીજપ્રતિપાદિતમ્ ॥ ૪૩॥ (ઇતિ પ્રથમનીરાજનમ્)

રામચન્દ્રમહાભક્તં પાપાટવ્યગ્નિરૂપિણમ્ ।
રાઘવેન્દ્રગુરું વન્દે દ્વિતીયાક્ષરવેદિતમ્ ॥ ૪૪॥ (ઇતિ દ્વિતીયનીરાજનમ્)

ઘનાઘનાભનીલાઙ્ગં  ઘનરોગનિવારણમ્ ।
ઘોરતાપત્રયહરં તૃતીયાવેદિતં ભજે ॥ ૪૫॥ (ઇતિ તૃતીય નીરાજનં)

વેદાન્ત સારસર્વજ્ઞં વેદવ્યાસપદાર્ચકમ્ ।
પ્રહ્લાદસ્યાંશસમ્ભૂતં તુરીયાર્ણવગતં ભજે ॥ ૪૬॥ (ઇતિ ચતુર્થનીરાજનં)

દ્રાવયન્તં પિશાચાદીન્ દ્રાઘિમામયહારકમ્ ।
દ્રાગ્ભક્તેષ્ટપ્રદં વન્દે પઞ્ચમાક્ષર વેદિતમ્ ॥ ૪૭॥ (ઇતિ પઞ્ચમનીરાજનમ્)

યથાશક્તિ યથાભક્તિ સેવકાનાં ફલપ્રદમ્ ।
યવનાદ્યૈશ્ચ સંસેવ્યં વન્દે ષષ્ઠપ્રપઞ્ચિતમ્ ॥ ૪૮॥ (ઇતિ ષષ્ઠનીરાજનમ્)

નન્દતીર્થકૃતાનેકગ્રન્થભાવપ્રકાશકમ્ ।
અઘવિદ્રાવકં વન્દે સપ્તમાક્ષરવેદિતમ્ ॥ ૪૯॥ (ઇતિ સપ્તમનીરાજનમ્)

માનદં મધ્વભક્તાનાં શઠાનાં માનહાનિદમ્ ।
માન્યં વિરોધિનાં ચાપિ વન્દે વસુનિરૂપિતમ્ ॥ ૫૦॥ (ઇત્ય ષ્ટમનીરાજનં)

ઇતિ શ્રીરાઘવેન્દ્રાષ્ટાક્ષરમન્ત્રાત્મકસ્તવમ્ ।
નીરાજનેષુ પઠતાં રાઘવેન્દ્રઃ પ્રસીદતિ ॥ ૫૧॥
સુવર્ણરત્નખચિતં પુષ્પં પુષ્પાઞ્જલિં  તવ ।
શ્રીરાઘવેન્દ્રગુરુરાટ્ દદામિ સ્વીકુરુ પ્રભો ॥ ૫૨॥ (ઇતિ પુષ્પાઞ્જલિઃ)

જયશબ્દૈઃ પાહિશબ્દૈઃ ગદ્યૈઃ પદ્યૈઃ પ્રદક્ષિણામ્ ।
કરોમિ રાઘવેન્દ્રાર્ય સન્તુષ્ટો ભવ સર્વદા ॥ ૫૩॥ (ઇતિ પ્રદક્ષિણા)

ગુરુરાડ્રાઘવેન્દ્રસ્ય એકૈકસ્મિન્ પ્રદક્ષિણે ।
સપ્તદ્વીપમહીયાત્રાફલં વિન્દતિ માનવઃ ॥ ૫૪॥
બાહુભ્યામથ  જાનુભ્યાં શિરસા મનસા હૃદા ।
પઞ્ચાઙ્ગકં  પ્રણામં તે કુર્વેઽભીષ્ટાર્થદાયિને ॥ ૫૫॥ (ઇતિ નમસ્કારાન્)

તવ સેવારતાન્ કાંશ્ચિદ્ભક્તાન્ પ્રેષય માં પ્રતિ ।
તેષાં મરોરથં તાત મયા પુત્રેણ પૂરય ॥ ૫૬॥
અથવા કરુણાસિન્ધો મયિ સન્નિહિતઃ સદા ।
પુત્રસ્ય મમ વાક્યેન સર્વસર્વેષ્ટદો ભવ ॥ ૫૭॥
યેન કેનાપ્યુપાયેન દૂને દુર્યશસા ભુવિ ।
માહાત્મ્યં મયિ વિન્યસ્ય કુરું માં લોકપૂજિતમ્ ॥ ૫૮॥
યુક્તાઽયુક્તમજાનાનો યાચે ત્વાં બાલવદ્ગુરો ।
દાતા ત્રાતા દયાલુસ્ત્વં યથેચ્છસિ તથા કુરુ ॥ ૫૯॥
સર્વજ્ઞાય સ્વતન્ત્રાય ભક્તક્લેશવિનાશિને ।
ઉદારચેતસે કિં  તે વદે મદ્ભારવાહિને ॥ ૬૦॥

બ્રાહ્મે મુહૂર્તે ચોત્થાય શયનાવધિ યત્કૃતમ્ ।
મનોવાક્કાયજનિતં કર્મ યદ્વા શુભાશુભમ્ ।

તત્સર્વં પ્રીતયે ભૂયાત્ પાદયોસ્તે સમર્પયે ॥ ૬૧॥ (ઇતિ સમર્પણમ્)

ક્ષણે ક્ષણેઽપરાધાંસ્તાન્ મત્કૃતાન્ વૈ સહસ્રશઃ ।
ક્ષમસ્વ ગુરુરાજેન્દ્ર પ્રસીદ તનયે મયિ ॥ ૬૨॥ (ઇતિ ક્ષમાપણમ્)

એવં યઃ કુરુતે પૂજાં સકૃદ્વાઽપિ બહિર્હૃદિ  ।

ગુરુરાજપ્રસાદેન ભુક્તિં  મુક્તિં  ચ વિન્દતિ ॥ ૬૩॥
દિને દિને પ્રકુર્વીત ગુરુવારે વિશેષતઃ ।
પૂજાકાલેઽથવા ભક્ત્યા ગુરુરાજસ્ય સન્નિધૌ ॥ ૬૪॥
ઇદં ચ પૂજાપટલં પઠતાં સકલાપદઃ ।
નશ્યન્તિ સાઙ્ગપૂજાયાઃ  ફલં પ્રાપ્નોત્યસંશયઃ ॥ ૬૫॥
ઇતિ શ્રીમત્કૃષ્ણાવધૂતપણ્ડિતકૃત શ્રીમદ્રાઘવેન્દ્રતન્ત્રે
પ્રત્યક્ષસિદ્ધિપ્રદે ગુરુપૂજાવિધાનં નામ ચતુર્થઃ પટલઃ ॥

પઞ્ચમપટલઃ ॥ ૫॥

શ્રીરાઘવેન્દ્રરક્ષાકવચમ્ ।
અથ શ્રીરાઘવેન્દ્રાર્યરક્ષાકવચમદ્ભુતમ્ ।
વક્ષ્યામિ દંશિતો યેન ક્ષેમવાન્ વિજયી ભવેત્ ॥ ૧॥
ગુરુરાજપ્રેમપુત્રઃ તત્પ્રસાદપુરસ્કૃતઃ ।
કૃષ્ણાવધૂતનામાઽહં તસ્ય સન્નિધિકારકમ્ ॥ ૨॥
છન્દઃ ત્રિષ્ટુપ્ સમાખ્યાતં દેવતા ગુરુરાટ્ સ્મૃતઃ ।
મન્ત્રન્યાસઃ પ્રકર્તવ્યો ધ્યાનં વક્ષ્યામિ સદ્ગુરોઃ ॥ ૩॥
કરધૃતલગુઢં ધૃતાક્ષમાલં દરવિવૃતેક્ષણમમ્બુજાસનસ્થમ્ ।
દરચલદધરં ગુરું દધાનં વરમભયપ્રણતેષ્ટદં સ્મરામિ ॥ ૪॥
ૐ પૂર્વેઽત્ર માં રક્ષતુ રાઘવેન્દ્રો

માં દક્ષિણેઽવ્યાદ્ઘનપાપહન્તા ।
અવ્યાત્પ્રતીચ્યામભયપ્રદાતા

પાતૂત્તરસ્યાં દિશિ શાન્તિકર્તા ॥ ૫॥
આગ્નેયભાગેઽવતુ દિવ્યતેજાઃ નૈઋત્યભાગેઽવતુ દુષ્ટહન્તા ।
વાયુવ્યભાગેઽવતુ વજ્રકાયો મામીશભાગેઽવતુ સિદ્ધિદાતા ॥ ૬॥
પાયાત્ શિખાં મે શ્રિતરામપાદઃ

પાયાત્ શિરો મે શશિશીતવૃત્તિઃ ।
ફાલં મમાવ્યાદ્દુરદૃષ્ટહર્તા

ભ્રુવૌ મમાવ્યાદ્ભવતાપહર્તા ॥ ૭॥
કૂર્ચં મમાવ્યાત્ કુલશીલશાલી

નેત્રે મમાવ્યાન્નયનપ્રદાતા ।
કર્ણૌ મમાવ્યાદ્બધિરત્વહારી

ગણ્ડૌ મમાવ્યાદ્ગરદોષહારી ॥ ૮॥
ઓષ્ઠાધરૌ મેઽવતુ કષ્ટહારી

નાસાં સદા મેઽવતુ નાદકારી ।
જિહ્વાં સદા રક્ષતુ વાક્પ્રદાતા

દન્તાન્ સદા રક્ષતુ ભક્ષ્યદાતા ॥ ૯॥
પાયાત્ સદા મે ચિબુકં યતીશઃ ।

પાયાત્ સદા મે વદનં વ્રતીશઃ ।
કણ્ઠં નુ કણ્ઠીરવભક્તવર્યઃ

સ્કન્ધૌ મમાવ્યાદ્ધૃતપુષ્પમાલઃ ॥ ૧૦॥
ભુજૌ મમાવ્યાદિહ બાહુદાતા

કરૌ મમાવ્યાદ્વરદાનશૂરઃ ।
હસ્તાઙ્ગુલીન્  મે મનુજાપકોઽવ્યાત્

વક્ષો મમાવ્યાદ્ઘનસંશયચ્છિત્ ॥ ૧૧॥
કુક્ષિં  મમાવ્યાદયમામયઘ્નઃ

પાર્શ્વે મમાવ્યાદ્ભવભીતિહર્તા ।
સાહાય્યકર્તા મમ પાતુ પૃષ્ઠં

કટિં  સદા મે કનકામ્બરોઽવ્યાત્ ॥ ૧૨॥
મેહામયઘ્નોઽવતુ મે તુ ગુહ્યં

ઊરૂ સદા મેઽવતુ વેગશીલઃ ।
મૌનવ્રતી મેઽવતુ જાનુની ચ

જઙ્ઘે  મમાવ્યાજ્જવનત્વદાયી ॥ ૧૩॥
ગુલ્ભૌ મમાવ્યાદ્ગુણવર્ણનીયઃ

પાદૌ મમાવ્યાત્પરપીડિતારિઃ ।
યદ્યન્મમાઙ્ગં  ન મયોક્તમત્ર

તત્તત્સમસ્તં ચ દયાલુરવ્યાત્ ॥ ૧૪॥
પિતૄંશ્ચ પત્નીંશ્ચ  સુતાંશ્ચ બન્ધૂન્

પૌત્રાદિકાન્મે સુતવત્સલોઽવ્યાત્ ।
વ્યાઘ્રાઽહિભલ્લૂકવરાહદન્તી

લુલાયસિંહાંશ્ચ   સૃગાલ ચોરાન્ ॥ ૧૫॥

હત્વા ચ દુષ્ટાન્ કૃમિવૃશ્ચિકાણ્ડ -
જાતાન્ મમાવ્યાદ્ગુરુરાજદણ્ડઃ ।

ભિન્દ્યાત્પિશાચાસુરયક્ષરક્ષો
ભૂતગ્રહાદીન્ ગુરુપાદરેણુઃ ॥ ૧૬॥

અગ્ન્યમ્બુશૈલાશનિરાજશત્રુ-
વિષાદિતોઽવ્યાદ્ગુરુપાદતીર્થમ્ ।

કુષ્ઠજ્વરાર્શઃક્ષયમુખ્યરોગાન્
વિનાશયિત્વાઽવતુ મૃત્તિકા સા ॥ ૧૭॥

ધાન્યં ધનં ભૂષણવસ્ત્રગેહ-
ધૈર્યં મમાવ્યાદ્ગુરુરાઘવેન્દ્રઃ ।

રાજારિનારીનરવશ્યસિદ્ધિં
મિત્રાદિકપ્રેમકવિત્વવિદ્યાઃ ॥ ૧૮॥

સર્વાનુકૂલ્યં સકલાર્થસિદ્ધિં
દધાતુ મે સિદ્ધગણાગ્રગણ્યઃ ।

જ્ઞાનં સદાચારમુદારભાવં
ચિત્તેન્દ્રિયાદીનિ ચ પાતુ સૂજ્ઞઃ ॥ ૧૯॥

ધર્માનુકૂલ્યં કૃતપુણ્યકર્મ
વિવેકમિત્યાદિ પિતા મમાવ્યાત્ ।

સઙ્કલ્પસિદ્ધિં  મમ વાક્યસિદ્ધિં
જયં ચ સર્વત્ર દદાત્વભીષ્ટઃ ॥ ૨૦॥

પુરશ્ચ મેઽવ્યાદ્વરદાનકારી
પશ્ચાશ્ચ મેઽવ્યાદ્બલદાનકારી ।

ઊર્ધ્વં મમાઽવ્યાત્પરિતાપહારી
અધશ્ચ મેઽવ્યાત્ સ્થિવાસકારી ॥ ૨૧॥

દિવા પ્રભાતે નિશિ ચ પ્રદોષે
મધ્યન્દિનેઽવ્યાન્મમ જાગરૂકઃ ।

સર્વેષુ કાર્યેષુ ચ સર્વદા માં
પાયાદ્ગુરુર્મત્કૃતસન્નિધાનઃ ॥ ૨૨॥

ઇદં શ્રીરાઘવેનદ્રાર્યકવચં રક્ષકઃ પરમ્ ।
ત્રિકાલં વા દ્વિકાલં વા સકૃદ્વા પઠિતાં દિનમ્ ॥ ૨૩॥

કુષ્ઠાદિ રોગશમનં સર્વપીડાહરં શુભમ્ ।
કવિતાશાસ્ત્રવિજ્ઞાનપ્રદં વાદિજયપ્રદમ્ ॥ ૨૪॥

સર્વસાધ્વસરક્ષાર્થં બ્રહ્માસ્ત્રસદૃશં કલૌ ॥ ૨૫॥
વન્દે શ્રીગુરુરાજમુગ્રતપસં સર્વારિદર્પાપહં

દેવેન્દ્રાભસમૃદ્ધસમ્પદમમું ભક્તિપ્રિયં સદ્ગુરુમ્ ।
ભક્તત્રાણનબદ્ધકઙ્કણમસદ્ભાધાહરં સ્વર્ગવી-

સ્વારત્નસ્વરગાત્યુદારહૃદયં તં રિષ્ટતાતિં  પ્રભુમ્ ॥ ૨૬॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે
શ્રીરાઘવેન્દ્રરક્ષાકવચં નામ પઞ્ચમપટલઃ સમ્પૂર્ણઃ ।

24 sanskritdocuments.org



Shri Raghavendra Tantram

શ્રીરાઘવેન્દ્રતન્ત્રમ્

ષષ્ઠપટલઃ ॥ ૬॥

શ્રીરાઘવેન્દ્રબન્ધમોચનકવચમ્ ।
અથ શ્રીરાઘવેન્દ્રાર્યકવચં મન્ત્રનામજમ્ ।
કલૌ પ્રત્યક્ષફલદં બહ્વાયાસેન વૈ વિના ॥ ૧॥
ગુરોઃ પુત્રોઽવધૂતોઽહં વક્ષ્યે છન્દસ્યનુષ્ટુભિઃ  ।
રાં બીજં ચ નમઃ શક્તી રાઘવેન્દ્રાય કીલકમ્ ॥ ૨॥
શ્રિતજનસુરધેનૌ શ્રીસુધીન્દ્રાર્યસૂનૌ

દુરિતતિમિરભાનૌ દુર્દશાયાઃ કૃશાનૌ ।
વિરચિતભયહાનૌ વામહસ્તેઽત્ર જાનૌ

મમ વસતુ યતીન્દ્રે માનસં રાઘવેન્દ્રે ॥ ૩॥
ૐ શ્રીં શ્રીરાઘવેન્દ્રાર્યગુરુરાજઃ શિરોઽવતુ ।
ૐ રાં રામમહાવીરારાધકોઽવતુ સોઽલિકમ્ ॥ ૪॥
ૐ ઘં ઘનતરાપત્તિહરણો રક્ષતુ ભ્રુવૌ ।
ૐ વેં વેઙ્કટશૈલેશપૂજકોઽવતુ ચાક્ષિણે ॥ ૫॥
ૐ દ્રાં દ્રાવયિતારાતિઃ કર્ણાવવતુ સન્તતમ્ ।
ૐ યં યતીશ્વરો નાસાં ૐ નં નમ્યઃ કપોલકૌ ॥ ૬॥
ૐ મં માન્નોઽવતાજ્જિહ્વાં ૐ મં મસ્કરભૃદ્ગલમ્ ।
ૐ નં નારાયણપ્રેષ્ઠઃ સ્કન્ધદેશં સદાઽવતુ ॥ ૭॥
ૐ યં યક્ષાદિભયહા વક્ષઃ પાતુ નિરન્તરમ્ ।
ૐ દ્રાં દ્રાક્ છિન્નસર્વારિબન્ધનોઽવ્યાદ્ભુજૌ સદા ॥ ૮॥
ૐ વેં વેપિતશત્રુશ્ચ હસ્તૌ રક્ષતુ સર્વદા ।
ૐ ઘં ઘોરવિષબાધાપરિહર્તાઽવતૂદરમ્ ॥ ૯॥

ૐ રાં રાજાદિ નિર્બન્ધછેદકૃત્પાતુ  પાર્શ્વયોઃ ।
ૐ શ્રીં શ્રીહનુમદ્ભક્તઃ કટિં  મધ્યં ચ રક્ષતુ ॥ ૧૦॥
ૐ શ્રીં શ્રીલજનસ્તુત્યો ગુહ્યં રક્ષતુ શાશ્વતમ્ ।
ૐ રાં રાષ્ટ્રક્ષેમકરો ઊરૂ રક્ષતુ જાનુની ॥ ૧૧॥
ૐ ઘં ઘનાઙ્ગો  જઙ્ઘે  ચ ૐ વેં વેદાન્તવેદકઃ ।
ૐ ગુલ્મૌ રક્ષતુ પાદૌ તુ ૐ દ્રાં દ્રુતગતિપ્રદઃ ॥ ૧૨॥
ૐ યં યમનિધિઃ પૃષ્ઠં ૐ નં ચિત્તં નતાખિલઃ ।
ૐ મં માતૃદોષઘ્નઃ સર્વાઙ્ગાન્યપિ  રક્ષતુ ॥ ૧૩॥
માલામન્ત્ર સ્તોત્રં -
ૐ નમઃ શ્રી રાઘવેન્દ્રાય નમો ભગવતે
રાં રાઘવભક્તાય, ઘં ઘનાનન્દાય, વેં વેતાલાદિ ભયહારિણે,
દ્રાં દ્રાક્ પ્રપન્નાય, યં યક્ષરક્ષોવિનાશાય,
નં નામસઙ્કીર્તનતુષ્ટાય, મં મહામોદપ્રદાય સ્વાહા ।
સ્મરણમાત્રસન્નિહિતાયઽમિત્રાન્મિત્રીકુરુ મિત્રીકુરુ,
વૌષઢાકૃષ્ટાષ્ટૈશ્વર્યચર્યાય

પરમન્ત્ર-તન્ત્ર-પાશાદિ બન્ધં છિન્ધિ છિન્ધિ ।
હુઁ  ભક્તવજ્રકવચરૂપાય,

પરકૃતશસ્ત્રાસ્ત્રવિશ્વચેષ્ટકં ભઞ્જય ભઞ્જય ।
વષટ્ પ્રકાશરૂપાય, મમ સુદૈવં પ્રકાશય પ્રકાશય ।
ફટ્ દણ્ડધરાય, શ‍ૃઙ્ખલાબન્ધનં  સ્ફોટય સ્ફોટય ।
ભેદય, ભેદય, માં રક્ષ, માં રક્ષ, સર્વવિપદઃ શમય, શમય
સર્વસમ્પદઃ સમ્પાદય સમ્પાદય હું  ફટ્ સ્વાહા ઓમ્ ॥ ૧૪॥
ૐ એતચ્છ્રીરાઘવેન્દ્રાર્યગુરુરાજઃ  કૃપાનિધિઃ ।
માલામન્ત્રાત્મકં સ્તોત્રં સપાદદ્વિશતાર્ણકમ્ ॥ ૧૫॥
મન્ત્રરાજાત્મકં બન્ધમોચકં કવચં શુભમ્ ।
શત્રુકૃત્યાદિશમનં ત્રિવારં પઠતાં દિને ॥ ૧૬॥
યથાયોગ્યં સપ્તકં વા દ્વિસપ્તકમથાઽપિ વા ।
ત્રિસપ્તકં મણ્ડલં વા ત્રિપક્ષં વા વિચક્ષણઃ ॥ ૧૭॥
તામ્રપત્રે ચન્દનેન પરિલિપ્તેઽષ્ટકોણકમ્ ।

પદ્મં લિખિત્વા તત્પત્રે મન્ત્રમષ્ટાક્ષરં ગુરોઃ ॥ ૧૮॥
અનુલોમાલ્લિખિત્વાઽથ તદ્વહિશ્ચ વિલોમતઃ ।
લિખિત્વા કર્ણિકાયાં   તુ રાં બીજં વિલિખેત્ ગુરોઃ ॥ ૧૯॥
વિલિખેત્ રાં ચતુર્દિક્ષુ   વિલિખેન્મં વિદિક્ષુ ચ ।
આવાહ્ય પૂજયેત્ તત્ર રાઘવેન્દ્રગુરું તથા ॥ ૨૦॥
હનૂમન્તં રાઘવં ચ પ્રજ્વાલ્ય ઘૃતદીપકમ્ ।
વર્તિકાષ્ટકસંયુક્તં   ગન્ધપુષ્પાક્ષતાદિભિઃ ॥ ૨૧॥
સમ્પૂજ્ય ફલપાનીયૈર્નિત્યમષ્ટોત્તરં  શતમ્ ।
પશ્ચિમાભિમુખો જપ્ત્વા મુચ્યતે સર્વબન્ધનાત્ ॥ ૨૨॥
અપ્પણ્ણાર્યસ્તવં પૂર્વં તતશ્ચાષ્ટાક્ષરં મનુમ્ ।
અષ્ટોત્તરં જપિત્વાઽથ સમન્ત્રકવચં જપેત્ ॥ ૨૩॥
પ્રદોષેહ્યર્થરાત્રે વા શ‍ૃઙ્ખલાદિકબન્ધતઃ  ।
મુચ્યતે નાત્ર સન્દેહો ગુરુરાજપ્રસાદતઃ ॥ ૨૪॥
પ્રજપેત્ પૂર્વવન્નિત્યં માલામન્ત્રાર્ણસઙ્ખ્યયા ।
મહાનિર્બન્ધતો મુચ્યેદવધૂતવચો યથા ॥ ૨૫॥
સકૃદ્વા યઃ પઠેન્નિત્યં પ્રદોષે ગુરુસન્નિધૌ ।
માર્ગેઽ।રણ્યે દ્વિષન્મધ્યે ચોરસર્પાદિ બન્ધને ॥ ૨૬॥
પ્રભાતે વા નિશાયાં વા મુચ્યતે સર્વતો ભયાત્ ।
સન્તતિં  સમ્પદં સૌખ્યં લભતે તત્પ્રસાદતઃ ॥ ૨૭॥
શ્રી રાઘવેન્દ્રં ધૃતદૃષ્ટદણ્ડં

કાષાયવસ્ત્રં કમનીયવેષમ્ ।
ભજેત્ સદા ભક્ત ભયૌઘનાશ-

બદ્ધાદરં રામકપીશભક્તમ્ ॥ ૨૮॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે
શ્રીરાઘવેન્દ્રબન્ધમોચનકવચં નામ ષષ્ઠપટલઃ સમ્પૂર્ણઃ ।

સપ્તમપટલઃ ॥ ૭॥

શ્રીરાઘવેન્દ્રાષ્ટોત્તરશતનામસ્તોત્રમ્ ।
સઙ્કલ્પદ ક્રમઃ -
ૐ અસ્ય શ્રીરાઘવેન્દ્રગુરુમન્ત્રરાજાત્મક અષ્ટોત્તરશતનામામૃતસ્તોત્રસ્ય
શ્રીકૃષ્ણાવધૂતો ઋષિઃ, અનુષ્ટુપ્છન્દઃ ,
શ્રીરાઘવેન્દ્રગુર્વન્તર્ગતમનુનામક-
ભારતીરમણમુખ્યપ્રાણાન્તર્ગત સીતાપતિશ્રીરામચન્દ્રો દેવતા ।
શ્રીં બીજં , નમઃ શક્તિઃ, રાઘવેન્દ્રાય ઇતિ કીલકમ્ ।
અથ કરન્યાસઃ
૧) ૐ શ્રીં અઙ્ગુષ્ઠાભ્યાં  નમઃ,
૨) ૐ રાઘવેન્દ્રાય તર્જનીભ્યાન્નમઃ
૩) ૐ નમઃ મધ્યમાભ્યાં નમઃ,
૪) ૐ શ્રીં અનામિકાભ્યાન્નમઃ,
૫) ૐ રાઘવેન્દ્રાય કનિષ્ઠિકાભ્યાં નમઃ,
૬) ૐ નમઃ કરતલકરપૃષ્ઠાભ્યાં નમઃ ।
અથ અઙ્ગન્યાસઃ
૧) ૐ શ્રીં હૃદયાયનમઃ,
૨) ૐ રાઘવેન્દ્રાય શિરસે સ્વાહા,
૩) ૐ નમઃ શિખાય્ક્ વષટ્ ,
૪) ૐ શ્રીં કવચાય હું ,
૫) ૐ રાઘવેન્દ્રાય નેત્રાભ્યાં વૌષટ્ ,
૬) ૐ નમઃ અસ્ત્રાય ફટ્ ।

અથ ધ્યાનમ્ ।
ભવ્યાકારો ભાવિતેષ્ટાર્થદાતા વામે જાનૌ વામહસ્તં દધાનઃ!

જ્ઞાનાભીતીજ્ઞાનવાન્ દક્ષહસ્તીરન્તા ચિત્તે રાઘવેન્દ્રો મમ સ્યાત્ ॥
શ્રીરાઘવેન્દ્રગુર્વન્તર્ગત મનુનામક ભારતીરમણ મુખ્યપ્રાણાન્તર્ગત
સીતાપતિ શ્રીરામચન્દ્રપ્રેરણયા શ્રીરામચન્દ્રપ્રીત્યર્થં
ગુરુમન્ત્રરાજાત્મક અષ્ટોત્તરશતનામસ્તોત્રપારાયણં કરિષ્યે ।
ઓમિત્યેકાક્ષરં બ્રહ્મ યદ્ગ્રન્થે સમ્પ્રકાશિતમ્ ।
તસ્મૈ શ્રીરાઘવેન્દ્રાર્ય ગુરવેઽસ્તુ નમો મમ ॥ ૧॥
નમસ્તે શ્રીરામચન્દ્રાઙ્ઘ્રિપૂજાસમ્પાદિતે  શતમ્ ।
ઘનાભાઙ્ગાય  વેદાર્થપ્રકાશોદ્યોગશાલિને ॥ ૨॥
દ્રાગભીષ્ટપ્રદાત્રે ચ યતિવર્યાય તે નમઃ ।
નાના દુઃખવિનાશાય નમો માનધનપ્રિય ॥ ૩॥
શ્રીપ્રદાત્રે નમસ્તુભ્યં રાજવર્યાદિસેવિત ।
ઘનસંસારસૌખ્યાય વેપિતપ્રતિવાદિને ॥ ૪॥
દ્રાક્ષામધુરભાષાય નમસ્તુભ્યં યશઃપ્રદ ।
નમતાં સૌખ્યદાત્રે ચ માનદાય નમો નમઃ ॥ ૫॥
શ્રીપતિપ્રેષ્ઠભક્તાય નમસ્તે રાજપૂજિત ।
ઘનરોગવિનાશાય વેઙ્કટેશાર્ચિને   નમઃ ॥ ૬॥
દ્રાવિતાનેકભૂતાય યશોદાતનયાર્ચક ।
નાદરૂપપરબ્રહ્મોપાસિને માનિને નમઃ ॥ ૭॥
શ્રીનાથચરણામ્ભોજબમ્ભારાયિતમાનસ ।
રાષ્ટ્રાગતજનસ્તોમ  સમીહિતફલપ્રદ ॥ ૮॥
ઘનરોગતૃણધ્વંસદવાનલપદામૃત ।
વેદશાસ્ત્રસુધામ્ભોધિ મન્થનજ્ઞાનમન્દર ॥ ૯॥
દ્રાઘિમાભાવિતીભૂતભક્તસેવેષ્ટદાયિને ।
નમસ્તે યાચકવ્રાતચાતકામૃતતેજસે ॥ ૧૦॥
નરનારીકદમ્બોગ્રવિપત્તિવિનિવારિણે ।
મહાદયારસાસારસાગરાય નમો નમઃ ॥ ૧૧॥
શ્રીમદ્ભિઃ સેવ્યમાનાય રાષ્ટ્રક્ષેમકરાય ચ ।
ઘનાઘનાઙ્ગલોલાય  વેદવ્યાખ્યાવિનેદિને ॥ ૧૨॥

દ્રાવિતાઽનેકપાપાય યાનાદ્યૈશ્વર્યશાલિને ।
નાગારિવાહભક્તાય માનદાત્રે નમો નમઃ ॥ ૧૩॥
શ્રીરામાર્ચ્યાપૂજકાય રામાનાસક્તચેતસે ।
ઘનાપત્પરિહારાય વેપિતારાતયે નમઃ ॥ ૧૪॥
દ્રાક્ષામધુકટાક્ષાય યદુનાથપદાર્ચિને   ।
નમજ્જનાઘનાશાય માન્યમાન્યાય તે નમઃ ॥ ૧૫॥
શ્રીવ્યાસરાજરૂપેણ કૃષ્ણાર્ચાર્ચક તે નમઃ ।
રાશીકૃતાઽઘતૂલાગ્નિનિભદર્શન તે નમઃ ॥ ૧૬॥
ઘાતુકાનાં ઘાતુકાય વેદવિદ્યાવિશારદ ।
દ્રાઘીયઃ કરુણાપાઙ્ગૈર્નમસ્તે  ભક્તતોષિણે ॥ ૧૭॥
યથાશક્ત્યપ્પણાર્યોક્તસ્તોત્રપાઠપ્રમોદિને ।
નરનારીનૃપેડ્યાય મહાદારિદ્ર્યનાશિને ॥ ૧૮॥
શ્રીસુધીન્દ્રકરમ્ભોજસઞ્જાતવરસૂનવે ।
રાવિતાનેકદુર્વાદિદ્વીપિને ઘનચેતસે ॥ ૧૯॥
વેશ્મત્રય નિવાસાય દ્રાક્ પ્રસન્નાય તે નમઃ ।
યમિને નરસિંહાઙ્ઘ્રિનિરતાય    મમતાજુષે  ॥ ૨૦ ॥
શ્રીપ્રહ્લાદાવતારાય રાજદ્વાણીવિલાસિને ।
ઘટનાનનુરૂપસ્યાપ્યર્થસ્ય ઘટકાય તે ॥ ૨૧॥
વેદવેદાઙ્ગવિત્તાય  દ્રાવયન્માયિવાદિને ।
યાનારોહણસન્તપ્તમુદ્રાસ્થાપનકારિણે ॥ ૨૨॥
નમો નમ્યપદાબ્જાય માયાવિમદહારિણે ।
શ્રીતુઙ્ગાતીરવાસાય  તુભ્યં રાજનતાય ચ ॥ ૨૩॥
ઘનસારરજોરક્તભદ્રશ્રીરસસેવિને ।
વેતાલભયનાશાય દ્રાગનુગ્રહકારિણે ॥ ૨૪॥
યક્ષ્મકુષ્ઠાદિહરણપાદતીર્થાય તે નમઃ ।
નામસઙ્કીર્તનાદેવ પુરઃસન્નિહિતાય ચ ॥ ૨૫॥
મહાજનશિરઃસ્થાનસમાલાલિતપાદુક ।

શ્રીસર્વતન્ત્રસ્વાતન્ત્ર્યશાલિને રાજલક્ષ્મણે ॥ ૨૬॥
ઘનવિઘ્નવિનાશાય બદ્ધકઙ્કણ તે નમઃ ।
વેગેન ભક્તકાર્યાણાં સાધકાય નમોઽસ્તુ તે ॥ ૨૭॥
દ્રાવયદ્વાદિજિહ્વાય યશોવ્યાપ્તદિશે નમઃ ।
નાનાજાતિજનસ્તોમસ્તૂયમાનપદામ્બુજ ॥ ૨૮॥
નમો માર મહાવીર માર્ગણામૃગ્યચેતસે ।
શ્રીમધ્વશાસ્ત્રસટ્ટીકાવ્યાખ્યાકૌશલ્યશાલિને ॥ ૨૯॥
રાજચ્છ્રીકાય  ધર્માભિતપ્તતાપાપહારિણે ।
વેલાં વેલામુપાગમ્ય ભક્તાનાં કાર્યસાધક ॥ ૩૦॥
દ્રાક્ષાપાકેન સકલગ્રન્થવ્યાકૃતિકારિણે  ।
યથેષ્ટધનધાન્યાદિદાત્રે નયવિશારદ ॥ ૩૧॥
મન્ત્રાલયમહાક્ષેત્રવૃન્દાવનનિવાસિને ।
શ્રીસત્યસન્ધરૂપેણ શ્રીસીતાપ્રતિમાર્ચક ॥ ૩૨॥
રાજત્તુઙ્ગાતટભ્રાજન્મહિષીક્ષેત્રવાસિને  ।
ધર્મદ્યુતિનવજ્યોતિદ્યોતિતામ્બરધારિણે ॥ ૩૩॥
વેતણ્ડમત્તમાયીન્દ્ર મૃગેન્દ્રદ્રાપિતાપહન્ ।
યક્ષરક્ષોભયધ્વંસિન્ નમો નારાયણપ્રિય ॥ ૩૪॥
માયામોહિતચિત્તાનાં ભક્તાનાં જ્ઞાનદાયિને ।
નમઃ શ્રીહનુમદ્ભીમ મધ્વાત્મકહરિપ્રિય ॥ ૩૫॥
રાજપૂજિતપાટીરપાદુકાય ઘનાકૃતે ।
વેશન્તીકૃતસદ્ભક્તસંસારામ્બુધયે નમઃ ॥ ૩૬॥
દ્રાવિતાખિલભક્તૌઘનાનાદુઃખાય તે નમઃ ।
યમદૂતભયત્રાત્રે નાનાભયવિનાશિને ॥ ૩૭॥
માતૃતઃ પિતૃતોપ્યુચ્ચૈઃ ભક્તકામદુઘે નમઃ ।
ઇતિ શ્રીરાઘવેન્દ્રાર્યગુરુરાજમહાત્મનઃ ॥ ૩૮॥
નામ્નામષાટોત્તરશતં સચતુષ્ટયમુત્તમમ્ ।
અષ્ટાક્ષરમહામન્ત્રવર્ણાનુક્રમવર્ણિતમ્   ॥ ૩૯॥

rAghavendratantram.pdf 31



શ્રીરાઘવેન્દ્રતન્ત્રમ્

ગુરુરાજાત્મભૂકૃષ્ણાવધૂત કવિનોદિતમ્ ।
ગુરુરાજેન કૃપયા સપ્રસાદં પુરસ્કૃતમ્ ॥ ૪૦ ॥
પઠતાં જપતાં સર્વકામદં ગુર્વનુગ્રહાત્ ।
નશ્યન્તિ જ્વરમોહાદ્યાઃ ચતુર્દશદિનાવધિ ॥ ૪૧॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે સપ્તમપટલે

અષ્ટોત્તરશતનામ સ્તોત્રં સમ્પૂર્ણમ્ ।

અષ્ટમપટલઃ ॥ ૮॥

શ્રીરાઘવેન્દ્રસહસ્રનામસ્તોત્રમ્ ।
(અકારાદિ ક્ષકારાન્ત)
સોન્દૂર શ્રીકૃષ્ણ અવધૂતવિરચિતં શ્રીરાઘવેન્દ્રસહસ્રનામસ્તોત્રમ્ ॥

શ્રીરાઘવેન્દ્ર ગુરુભ્યો નમઃ ।
અથ શ્રીરાઘવેન્દ્રાર્ય નામાનાં સાહસ્રમુત્તમમ્ ।
પ્રવક્ષ્યામ્યવધૂતોઽહં સદ્યઃ પ્રીતિકરં ગુરો ॥ ૧॥
અકારાદિ ક્ષકારાન્ત વર્ણાનુક્રમયોગતઃ ।
ક્વચિદ્રૂઢ્યા ચ યોગેન ક્વચિલ્લક્ષણયા ક્વચિત્ ॥ ૨॥
અન્તર્યામી હરિપ્રાણાધિષ્ઠાનાતિશયત્વતઃ ।
પ્રહ્લાદાવતારત્વાચ્ચ ઘટતેઽત્ર ન સંશયઃ ॥ ૩॥
છન્દસ્સુ -
દ્વિરાવૃત્તૈર્મન્ત્રપદૈરઙ્ગં  છન્દોઽપ્યનુષ્ટુભઃ ।
શ્રી મનો રાઘવેન્દ્રાય બીજં શક્તિશ્ચ કીલકમ્ ॥ ૪॥
ધ્યાનમ્-
ભવ્યાકારો ભાવિતેષ્ઠાર્થદાતા વામે ચાસૌ વામહસ્તં દધાનઃ ॥ ૫॥
જ્ઞાનાભીતી જ્ઞાનવાન્ દક્ષહસ્તેરન્તા ચિત્તે રાઘવેન્દ્રો મમ સ્યાત્ ॥ ૬॥
ૐ અથાતો બ્રહ્મજિજ્ઞાસેત્યાદિ સૂત્રાર્થયોજનામ્ ।
યસ્તન્ત્રદીપિકાં ચક્રે તં નૌમ્યજ્ઞાનભઞ્જનમ્ ॥ ૭॥
અણિમાદ્યષ્ટસિદ્ધિદમનણુજ્ઞાનસમ્પદમ્ ।
અમોઘશક્તિમનઘમપરોક્ષીકૃતાચ્યુતમ્ ॥ ૮॥
અખિલાભીષ્ટદં ચાત્મવિદમાયુઃપ્રવર્ધનમ્ ।

આનન્દતીર્થસચ્છાસ્ત્રટીકાભાવપ્રકાશકમ્ ॥ ૯॥
આનન્દસાન્દ્રમારબ્ધકાર્યાન્તગમનક્ષમમ્ ।
આકુલીકૃતદુર્વાદિવૃન્દમાકારબન્ધુરમ્ ॥ ૧૦॥
આશુપ્રસન્નમાસન્નભક્તકામસુરદ્રુમમ્ ।
આધ્યાત્મરતમાચાર્યમાસમુદ્રૈકસદ્ગુરુમ્ ॥ ૧૧॥
આત્મારામાર્ચનાસક્તમાર્યમાપ્તતમં મમ ।
ઇન્દ્રિયોત્પન્નદોષઘ્નમિન્દ્રવત્ત્યાગભોગિનમ્ ॥ ૧૨॥
પ્રમાણમિષ્ટદાતારમીષણાત્રયવર્જિતમ્   ।
ઉગ્રરક્ષઃપિશાચઘ્નમુન્માદહરમુત્તમમ્ ॥ ૧૩॥
ઉદારચિત્તમુદ્ધારકમુત્પાતહારકમ્ ।
ઉપેક્ષિતકુવાદીન્દ્રમુપકારપરાયણમ્ ॥ ૧૪॥
ઊરુદઘ્નીકૃતાપારભવસાગરમૂર્જિતમ્   ।
ઊષ્મહર્તારમૃક્ષાધિપતિશીતલદર્શનમ્ ॥ ૧૫॥
ઋજુસ્વભાવમૃદ્ધોરુમાહાત્મ્યમૃજુમાસમ્  ।
એડમૂકસુવાગ્દાત્રે નમસ્તે ચૈકભાષિણે ॥ ૧૬॥
એકાન્તભક્તાયૈશ્વર્યદાત્રે ચૈક્યમતચ્છિદે ।
ઓતત્વેત્યાદ્યનુવ્યાખ્યાસુધાભાવાર્થદર્શિને   ॥ ૧૭॥
ઓઙ્કારજપશીલાય સદોમાત્મેત્યુપાસિને ।
ઔષધોક્ત્યાપિ ભક્તાનામામયાધિકહારિણે ॥ ૧૮॥
અંસાત્તતુલસીમાલમંહોનાશકદર્શનમ્ ।
અસ્તઙ્ગતારિષડ્વર્ગમર્થિમન્દારકં    ભજે ॥ ૧૯॥
કલિદોષવિનાશાય કલૌ સદ્યઃ ફલપ્રદઃ ।
કમલાપતિભક્તાય કુણ્ઠકુણ્ઠત્વભઞ્જિને ॥ ૨૦॥
કરાલનરસિંહોગ્રક્રોધશામકમૂર્તયે   ।
કપોલશઙ્ખચક્રાઙ્કશાલિન્ કપટવર્જિત   ॥ ૨૧॥

કલ્પભૂરુહરૂપાય કલભૌધાભકીર્તયે ।
નમઃ કમણ્ડલું ધર્ત્રે કરે દણ્ડધરાય તે ।

કામેષૂણામલક્ષ્યશ્ચ કામિનીકામનોજ્ઝિતઃ ॥ ૨૨॥

34 sanskritdocuments.org



શ્રીરાઘવેન્દ્રતન્ત્રમ્

કામારિશ્લાઘ્યસદ્વૃત્તઃ  કામદઃ કામરૂપધૃત્ ।
કાનીનભાવવેત્તા ચ કાલજ્ઞઃ કાલસાધકઃ ॥ ૨૩॥
કાપાલિકમતધ્વંસી કાશિકાકાશમાનવાક્ ।
કાન્તારભીતિહા કાન્તિકાન્તઃ કાપથવર્જિતઃ   ॥ ૨૪॥
કાષાયામ્બરધારી ચ કાશ્મીરદ્રવચર્ચિતઃ   ।
કિરાતભીતિસંહર્તા કિલાસિત્વવિનાશકઃ ॥ ૨૫॥
કીનાશભયહા કીટભયહા કીર્તિમણ્ડિતઃ   ।
કુકૂલાભઃ પિશાચાનાં કુષ્ઠરોગનિવારણઃ ॥ ૨૬॥
કુશાસનસ્થિતઃ કુક્ષિપૂરકશ્ચ  કુતૂહલી ।
કુત્સિતાચારરહિતઃ કુમારસુખવર્ધનઃ ॥ ૨૭॥
કુશલશ્ચ કુલીનશ્ચ કુશાસનવિવર્જિતઃ   ।
કુમ્ભઘોણકૃતાવાસઃ કુતોઽપિ ભયભઞ્જનઃ ॥ ૨૮॥
કૂપપાતકપાપઘ્નઃ કૂર્માસનપરિગ્રહઃ ।
કૂષ્માણ્ડાદિ પ્રતિભયઃ કીર્તિદઃ   કીર્તનપ્રિયઃ ॥ ૨૯॥
કેશવારાધકઃ કેતુદોષઘ્નઃ કેવલેષ્ટદઃ ।
કેતકીકુસુમાસક્તઃ કેસરદ્રવલોલુપઃ ॥ ૩૦॥
કૈવલ્યદાતા કૈઙ્કર્યતુષ્ટશ્રીશશ્ચ કોશદઃ ।
કાલાનુસારદાતા ચ કોશી કોશાતકીપ્રિયઃ ॥ ૩૧॥
કોલાહલવિરોધી ચ કૌપીનપટલાઞ્છનઃ ।
કમ્બુધ્વનિપ્રિયઃ કમ્બુગ્રીવઃ કમ્પવિવર્જિતઃ   ॥ ૩૨॥
કૃપીટયોનિવર્ચસ્થઃ કૃતભક્તાર્તિનાશનઃ   ।
કૃત્યાસનઃ કૃતજ્ઞશ્ચ કૃત્યાચેષ્ટકભઞ્જનઃ ॥ ૩૩॥
કૃપામહોદધિઃ કૃષ્ણધ્યાનાસક્તઃ કૃશપ્રિયઃ ।
કસ્તૂરીતિલકાસક્તઃ કૃત્તસંસારસાધ્વસઃ ॥ ૩૪॥
(ત્વમેવ શરણં ભૂયા નાન્યઃ કશ્ચનવિદ્યતે)॥ ૩૫॥
ખગેશવાહભક્તાય ખરપાતકહારિણે ।
ખદોષહર્ત્રા ખપુરપ્રિયાય ખલમારિણે ॥ ૩૬॥

ખાદ્યપ્રિયાય મે ભૂયાત્ ખલપ્વા ભવતા ગતિઃ ।
ખિલહીનઃ ખેદહન્તા ખિન્નચિત્તપ્રમોદદઃ ।
ખેદહા ખુરણોઘ્નશ્ચ ખઞ્જદુઃખનિવારણઃ ॥ ૩૭॥
ખોડત્વનાશકો ભૂયાદસ્મદિષ્ટાર્થસિદ્ધયે ॥ ૩૮॥
ગરઘ્નાદ્ગણનમ્યાઙ્ઘ્રેર્ગરુત્મદ્વાહસેવકાત્  ।
ગુરોરન્યત્ર મે ચિત્તં ન ગચ્છતુ ગુણાર્ણવાત્ ॥ ૩૯॥
ગલાત્તતુલસીમાલો ગર્ભદો ગર્ભદુઃખહા ।
ગર્તહારી ગજગતિર્ગતદોષો ગતિપ્રદઃ ॥ ૪૦॥
ગદાધરો ગદહરો ગર્વહા ગરિમાલયઃ ।
ગભસ્તિમાન્ ગહ્વરસ્થો ગતભીર્ગલિતાહિતઃ ॥ ૪૧॥
ગતાઘો ગર્જિતારાતિર્ગદયિત્નુર્ગવાં   પ્રિયઃ ।
ગ્રસ્તારિર્ગ્રહદોષઘ્નો ગ્રહોચ્ચાટનતત્પરઃ ॥ ૪૨॥
ગીષ્પત્યાભશ્ચ ગાયત્રીજાપકો ગાયનપ્રિયઃ ।
ગ્રામણીઃ ગ્રાહકો ગ્રાહી ગ્રાવગ્રીવમતચ્છિદઃ ॥ ૪૩॥
ગ્રામક્ષેમકરો ગ્રામ્યભયહા ગ્રાહભીતિહા ।
ગાત્રક્ષેમકરો ગામી ગિરિસારનિભાઙ્ગકઃ  ॥ ૪૪॥
ગતભાવિજનિર્ગમ્યો ગીર્વાણાવાસમૂલભૂઃ ।
ગુણી ગુણપ્રિયો ગુણ્યો ગુહાવાસો ગુરુપ્રિયઃ ॥ ૪૫॥
ગુડપ્રિયો ગુચ્છકણ્ઠો ગુલ્મચ્છેત્તા ગુણાદરઃ ।
ગુપ્તગુહ્યો ગૂઢકર્મા ગુરુરાજશ્ચ ગૂહિતઃ ॥ ૪૬॥
ગેહદાતા ગેયકીર્તિર્ગૈરિકારઞ્જિતામ્બરઃ   ।
ગૃહ્યક્ષેમકરો ગૃહ્યો ગૃહગો ગૃહવર્ધનઃ ॥ ૪૭॥
ગોદાવરીસ્નાનરતો ગોપબાલકપૂજકઃ ।
ગોષ્પદીકૃતસંસારવાર્ધિર્ગોપુરરક્ષકઃ   ॥ ૪૮॥
ગોપ્યમન્ત્રજપો ગોમાન્ ગોકર્ણી ગોચરાખિલઃ ।
ગોગ્રાસદો ગોત્રરત્નં ગોસ્તનીનિભભાષણઃ ॥ ૪૯॥
ગોપ્તા ગૌતમશાસ્ત્રજ્ઞો ગૌરવી ગૌરવપ્રદઃ ।

ગન્તા ગઞ્જિતશત્રુશ્ચ ગન્ધર્વો ગન્ધવર્ધનઃ ॥ ૫૦॥
ગન્ધી ગન્ધવતીસૂનુગ્રન્થવિદ્ગન્ધવાહવિત્ ।
ગન્ધર્વાભો ગ્રન્થિભેદી ગ્રન્થકૃદ્ગ્રન્થપાઠકઃ ॥ ૫૧॥
ગણ્ડશૈલપ્રિયો ગણ્ડમાલભિદ્ગણ્ડકીરતિઃ ।
ગઙ્ગાસ્નાયી  ચ ગાઙ્ગેયપ્રદો  ગાણ્ડીવિમિત્રવિત્ ॥ ૫૨॥
ઘટનાનનુરૂપસ્યાપ્યર્થસ્ય ઘટકો ઘનઃ ।
ઘર્મહર્તા ઘનપ્રીતિર્ઘનાઘનનિભાઙ્ગભાઃ  ॥ ૫૩॥
ઘનસારદ્રવાસિક્તકાયો ઘર્ઘરિકાઙ્કનઃ ।
ઘ્રાણતર્પણચાર્વઙ્ગો  ઘૃણાવાન્ ઘુસૃણપ્રિયઃ ॥ ૫૪॥
ઘૃતપ્રિયો ઘાતિતારિર્ઘોષયિત્નુશ્ચ ઘોષદઃ ।
ઘોણ્ટાફલાસ્થિદ્વયજપમાલાકરામ્બુજઃ ॥ ૫૫॥
ઘોરામયપરીહર્તા ઘણ્ટાપથગતિપ્રિયઃ ।
ઘણ્ટાનાદપ્રિયશ્ચાથ ગણદ્વાદ્યવિનોદનઃ ॥ ૫૬॥
ચક્રશઙ્ખાઙ્કિતભુજશ્ચમૂમદવિભઞ્જનઃ ।
ચરાચરક્ષેમકર્તા ચતુરશ્ચરણારુણઃ ॥ ૫૭॥
ચતુષ્પદીસ્તુત્યમાનશ્ચતુર્મુખપિતૃપ્રિયઃ ।
ચતુસ્સાગરવિખ્યાતઃ ચર્માસનસમાધિમાન્ ॥ ૫૮॥
ચત્વરસ્થઃ ચકોરાક્ષઃ ચઞ્ચલત્વનિવારકઃ ।
ચતુર્વેદવિશેષજ્ઞઃ ચલાચલકૃતપ્રિયઃ ॥ ૫૯॥
ચતુરઙ્ગબલધ્વંસી  ચતુરોપાયશિક્ષિતઃ ।
ચારુરૂપઃ ચારસેવ્યઃ ચામરદ્વયશોભિતઃ ॥ ૬૦॥
ચિત્તપ્રસાદજનનઃ ચિત્રભાનુપ્રભોજ્જ્વલઃ ।
ચિરજીવી ચિત્તહરઃ ચિત્રભાષી ચિતિપ્રદઃ ॥ ૬૧॥
ચિત્રગુપ્તભયત્રાતા ચિરઞ્જીજનસેવિતઃ ।
ચિન્તામણિઃ સ્વભક્તાનાં ચિન્તિતાર્થપ્રદાયકઃ ॥ ૬૨॥
ચિન્તાહર્તા ચિત્તવાસી ચીરકૌપીનધૃક્ તથા । (ચીરકૌપીનધારિણઃ)
ચિપિટત્યાગકૃત્ ચુલ્લકક્ષિદઃ ચુલ્લવર્ધનઃ ॥ ૬૩॥

ચૂડામણિઃ વૈષ્ણવાનાં ચૂર્ણીકૃતમહાભયઃ ।
ચૂડાલા યશસા ચૂડપ્રાગ્વાદવિનોદનઃ ॥ ૬૪॥
ચૂડાકર્માદિ કર્તૄણાં સન્નિધૌ સર્વદોષહા ।
ચેષ્ટકઃ ચેષ્ટકધ્વંસી ચૈત્રોત્સવમુદમ્ભરઃ ॥ ૬૫॥
ચોદ્યહર્તા ચૌરનાશી ચિતિમાંશ્ચિત્તરઞ્જનઃ ।
ચિન્ત્યઃ ચેતનદાતા મે ચિન્તાં હરતુ સન્તતમ્ ॥ ૬૬॥
ચન્દ્રહાસઃ ચન્દ્રકાન્તઃ ચન્દ્રઃ ચણ્ડીશપૂજકઃ ।
ચક્ષુઃપ્રીતિકરઃ ચન્દ્રચન્દનદ્રવસેવનઃ ॥ ૬૭॥
છદ્મહીનઃ છત્રભોગી છલહા છદલોચનઃ ।
છન્નજ્ઞાનઃ છન્નકર્મા છવિમાન્ છાત્રસેવિતઃ ॥ ૬૮॥
છાત્રપ્રિયશ્છાત્રરક્ષી છાગયાગાતિશાસ્ત્રવિત્ ।
છત્રચામરધાતા છત્રચામરશોભિતઃ ॥ ૬૯॥
છિદ્રહારી છિન્નરોગશ્છન્દશ્શાસ્ત્રવિશારદઃ ।
છેદકો ભવદુઃખાનાં ભવતાત્ છિન્નસાધ્વસઃ ॥ ૭૦॥
જરાહર્તા જગત્પૂજ્યો જયન્તીવ્રતતત્પરઃ ।
જયદો જયકર્તા ચ જગત્ક્ષેમકરો જયી ॥ ૭૧॥
જરાહીનો જનૈઃ સેવ્યો જનાનન્દકરો જવી ।
જનપ્રિયો જઘન્યઘ્નો જપાસક્તો જગદ્ગુરુઃ ॥ ૭૨॥
જરાયુબન્ધસંહર્તા જલગુલ્મનિવારણઃ ।
જાડ્યહા જાનકીશાર્ચી જાહ્નવીજલપાવનઃ ॥ ૭૩॥
જાતમાત્રશિશુક્ષેમી જ્યાયાન્ જાલ્મત્વવર્જિતઃ   ।
જિષ્ણુર્જિનમતધ્વંસી   જિગીષુર્જિહ્મવર્જિતઃ     ॥ ૭૪॥
જગદુદ્ધૃતયે જાતો જિતક્રોધો જિતેન્દ્રિયઃ ।
જિતારિવર્ગો જિતદુર્વાદી જિતમનોભવઃ ॥ ૭૫॥
જીવાતુર્જીવિકા  જીવદાતા જીમૂતવત્ સ્થિરઃ ।
જીવિતેશભયત્રાતા જીર્ણજ્વરવિનાશનઃ ॥ ૭૬॥
જુષ્ટશ્રીનાથપાદાબ્જો જૂર્તિબાધાવિનાશનઃ    ।
જેતા જ્યેષ્ઠો જ્યેષ્ઠવૃત્તિઃ જૈવાત્રકસમઃ સતામ્ ॥ ૭૭॥

જ્યોત્સ્નાનિભયશા જમ્ભહન્તા જમ્બૂફલપ્રિયઃ ।
ઝલ્લરીવાદનપ્રીતઃ ઝષકેતોરુપેક્ષકઃ ॥ ૭૮॥

ઝલાપ્રિયો ઝૂણિહન્તા  ઝઞ્ઝાવાતભયાપહા ।
જ્ઞાનવાન્ જ્ઞાનદાતા ચ જ્ઞાનાનન્દપ્રકાશવાન્ ।

ટટ્ટરીરહિતઃ ટીકાતાત્પર્યાર્થપ્રબોધકઃ ॥ ૭૯॥
ટઙ્કારકરચારિત્રઃ ટઙ્કાભો દુરિતશમનઃ ।
ટક્પ્રત્યયવિકારજ્ઞઃ ટીકૃતાન્યબુધોક્તિકઃ ॥ ૮૦॥
ડમરુધ્વનિકૃન્મિત્રં  ડાકિનીભયભઞ્જનઃ ।
ડિમ્ભસૌખ્યપ્રદો ડોલાવિહારોત્સવલોલુપઃ ॥ ૮૧॥
ઢક્કાવાદ્યપ્રિયો ઢૌકમાનો ણત્વાર્થકોવિદઃ ।
તપસ્વી તપ્તમુદ્રાઙ્કઃ તપ્તમુદ્રાઙ્કનપ્રદઃ ॥ ૮૨॥
તપોધનાશ્રયઃ તપ્તતાપહર્તા તપોધનઃ ।
તમોહર્તા ત્વરિતદઃ તરુણર્સ્તકપણ્ડિતઃ ॥ ૮૩॥
ત્રાસહર્તા તામસહા તાતસ્તાપસસેવિતઃ ।
તારકસ્ત્રાણદસ્ત્રાતા તપ્તકાઞ્ચનસન્નિભઃ ॥ ૮૪॥
ત્રિવર્ગફલદઃ તીવ્રફલદાતા ત્રિદોષહા ।
તિરસ્કૃતપરસ્ત્યાગી ત્રિલોકીમાન્યસત્તમઃ ॥ ૮૫॥
તીક્ષ્ણરૂપઃ પિશાચાનાં તીર્ણસંસારસાગરઃ ।
તુરુષ્કસેવિતસ્તુલ્યહીનસ્તુરગવાહનઃ ॥ ૮૬॥ (તુરુષ્કપૂજિત..)

(તૃપ્તસ્તૃપ્તિપ્રદસ્તૃષ્ણાહર્તા તુઙ્ગાતટાશ્રયઃ )
તૂલાયિતીકૃતાઘૌઘસ્તુષ્ટિદઃ તુઙ્ગવિગ્રહઃ  ।
તેજસ્વી તૈલવિદ્વેષી તોકાનાં સુખવર્ધનઃ ॥ ૮૭॥
તન્દ્રીહરસ્તણ્ડુલદસ્તઞ્જાપુરકૃતાદરઃ ।
સ્થલદઃ સ્થાપકઃ સ્થાતા સ્થિરઃ સ્થૂલકલેવરઃ ॥ ૮૮॥
સ્થેયાન્ સ્થૈર્યપ્રદઃ સ્થેમા સ્થૌરી ચ સ્થણ્ડિલેશયઃ ।
દશાવાન્ દક્ષિણો દત્તદૃષ્ટિર્દાક્ષિણ્યપૂરિતઃ ॥ ૮૯॥
દક્ષો દયાલુર્દમવાન્ દ્રવચ્ચિત્તો દધિપ્રિયઃ ।

દ્રવ્યદો દર્શનાદેવ પ્રીતો દલિતપાતકઃ ॥ ૯૦॥
દત્તાભીષ્ટો દસ્યુહન્તા દાન્તો દારુણદુઃખહા ।
દ્વાસપ્તતિસહસ્રાણાં નાડીનાં રૂપભેદવિત્ ॥ ૯૧॥
દારિદ્ર્યનાશકો દાતા દાસો દાસપ્રમોદકૃત્ ।
દિવૌકઃસદૃશો દિષ્ટવર્ધનો દિવ્યવિગ્રહઃ ॥ ૯૨॥
દીર્ઘાયુઃ દીર્ણદુરિતો દીનાનાથગતિપ્રદઃ ।
દીર્ઘાયુષ્યપ્રદો દીર્ઘવર્જિતો   દીપ્તમૂર્તિમાન્   ॥ ૯૩॥
દુર્ધરો દુર્લભો દુષ્ટહન્તા દુષ્કીર્તિભઞ્જનઃ   ।
દુઃસ્વપ્નદોષહા દુઃખધ્વંસી દ્રુમસમાશ્રયઃ ॥ ૯૪॥
દૂષ્યત્યાગી દૂરદર્શી દૂતાનાં સુખવર્ધનઃ ।
દૃષ્ટાન્તહીનો દૃષ્ટાર્થો દૃઢાઙ્ગો  દૃપ્તદર્પહૃત્ ॥ ૯૫॥
દૃઢપ્રજ્ઞો દૃઢભક્તિર્દુર્વિધાનાં   ધનપ્રદઃ ।
દેવસ્વભાવો દેહીતિ યાચનાશબ્દમૂલભિત્ ॥ ૯૬॥ (યાચનાશબ્દગૂઢહા)

દૂનપ્રસાદકૃત્ દુઃખવિનાશી દુર્નયોજ્ઝિતઃ ।
દૈત્યારિપૂજકો દૈવશાલી દૈન્યવિવર્જિતઃ   ॥ ૯૭॥
દોષાદ્રિકુલિશો  દોષ્માન્ દોગ્ધા દૌર્ભિક્ષ્યદોષહા  ।
દણ્ડધારી દમ્ભહીનો દન્તશૂકશયપ્રિયઃ ॥ ૯૮॥
ધનદો ધનિકારાધ્યો ધન્યો ધર્મવિવર્ધનઃ ।
ધારકો ધાન્યદો ધાતા ધિષણાવાન્ ધિનોતુ મામ્ ॥ ૯૯॥
ધીરો ધીમાન્ ધીપ્રદાતા ધૂતારિષ્ટો ધ્રુવાશ્રયઃ ।
ધૃતભક્તાભયો ધૃષ્ટો ધૃતિમાન્ ધૂતદૂષણઃ ॥ ૧૦૦॥
ધૂર્તભઙ્ગકરો  ધેનુરૂપો ધૈર્યપ્રવર્ધનઃ ।
ધૂપપ્રિયો ધોરણીભૃત્ ધૂમકેતુભયાપહઃ ॥ ૧૦૧॥
ધૌતવસ્ત્રપરીધાનો ધાવાયત્વહિતં મમ ।
નમસ્તે નલિનાક્ષાય નવગ્રહભયચ્છિદે ॥ ૧૦૨॥
નવધાભક્તિભેદજ્ઞો નરેન્દ્રો નરસેવિતઃ ।
નામસ્મરણસન્તુષ્ટો નારાયણપદાશ્રયઃ ॥ ૧૦૩॥

નાડીસ્થૈર્યપ્રદો નાનાજાતિજન્તુજનાર્ચિતઃ   ।
નારીદૂરો નાયકશ્ચ નાગાદ્યૈશ્વર્યદાયકઃ ॥ ૧૦૪॥
નિર્વાણદો નિર્મલાત્મા નિષ્કાસિતપિશાચકઃ ।
નિઃશ્રેયસકરો નિન્દાવર્જિતો   નિગમાર્થવિત્ ॥ ૧૦૫॥
નિરાકૃતકુવાદીન્દ્રો નિર્જરાપ્તો નિરામયઃ ।
નિયામકો નિયતિદો નિગ્રહાનુગ્રહક્ષમઃ ॥ ૧૦૬॥
નિષ્કૃષ્ટવાક્યો નિર્મુક્તબન્ધનો નિત્યસૌખ્યભુક્ ।
નિદાનં સમ્પદાં નિષ્ઠાનિષ્ણાતો નિર્વૃતિપ્રદઃ ॥ ૧૦૭॥
નિર્મોહો નિરહઙ્કારો નિત્યનીરાજનપ્રિયઃ । (નિર્મમો)
નિજપ્રદક્ષિણેનૈવ સર્વયાત્રાફલપ્રદઃ ॥ ૧૦૮॥
નીતિમાન્ નુતપાદાબ્જો ન્યૂનપૂર્ણત્વવર્જિતઃ   ।
નિદ્રાત્યાગી નિસ્પૃહશ્ચ નિદ્રાદોષનિવારણઃ ॥ ૧૦૯॥
નૂતનાંશુકધારી ચ નૃપપૂજિતપાદુકઃ ।
નૃણાં સુખપ્રદો નેતા નેત્રાનન્દકરાકૃતિઃ  ॥ ૧૧૦॥
નિયમી નૈગમાદ્યૈશ્ચ ભક્તિભાવેન સેવિતઃ ।
નેદિષ્ઠો ભજતાં ભક્ત્યા નૌકા ભક્તભવામ્બુધેઃ ॥ ૧૧૧॥
નન્દાત્મજપ્રિયો નાથો નન્દનો નન્દનદ્રુમઃ ।
પ્રસન્નઃ પરિતાપઘ્નઃ પ્રસિદ્ધઃ પરતાપહૃત્ ॥ ૧૧૨॥
પ્રથમઃ પ્રતિપન્નાર્થઃ પ્રસાધિતમહાતપાઃ ।
પરાક્રમજિતારાતિઃ પ્રતિમાનવિવર્જિતઃ   ॥ ૧૧૩॥
પ્રવરઃ પ્રક્રમજ્ઞશ્ચ પરવાદિજયપ્રદઃ
પ્રમુખઃ પ્રબલઃ પ્રજ્ઞાશાલી પ્રત્યૂહનાશકઃ ॥ ૧૧૪॥
પ્રપઞ્જસુખદાતા ચ પ્રકૃતિસ્થઃ  પ્રવૃત્તિકૃત્ ।
પ્રભૂતસમ્પત્ પત્રોર્ણધારી પ્રણવતત્પરઃ ॥ ૧૧૫॥
પ્રચણ્ડઃ પ્રદરધ્વંસી પ્રતિગ્રહવિવર્જિતઃ   ।
પ્રત્યક્ષફલદાતા ચ પ્રસાદાભિમુખઃ પરઃ ॥ ૧૧૬॥
પાઠકઃ પાવનઃ પાતા પ્રાણદાતા પ્રસાદકૃત્ ।
પ્રાપ્તસિદ્ધિઃ પારિજાતદર્પહા પાકસાધનઃ ॥ ૧૧૭॥

પાટીરપાદુકઃ પાર્શ્વવર્તી પરાયણપ્રિયઃ ।
પિણ્યાકીકૃતદુર્વાદી પિતા પીડાવિનાશકઃ ॥ ૧૧૮॥
પ્રીતિમાન્ પીતવસનઃ પીયૂષં પીવરાઙ્ગકઃ  ।
પ્રિયંવદઃ પીડિતાઘઃ પુલકી પુષ્ટિવર્ધનઃ ॥ ૧૧૯॥
પુત્રવત્પાલ્યભક્તૌઘઃ પુણ્યકીર્તિઃ   પુરસ્કૃતઃ ।
પુષ્ટપ્રિયઃ પુણ્ડ્રધારી પુરસ્થઃ પુણ્યવર્ધનઃ ॥ ૧૨૦॥
પૂર્ણકામઃ પૂર્વભાષી પૃથુઃ પૃથુકવર્ધનઃ ।
પૃષ્ટપ્રશ્નપરીહર્તા પૃથિવીક્ષેમકારકઃ ॥ ૧૨૧॥
પેશલઃ પ્રેતભીતિઘ્નઃ પેયપાદોદકપ્રભુઃ ।
પ્રેઙ્ખદ્વાણીવિલાસશ્ચ  પ્રેરકઃ પ્રેમવર્ધનઃ ॥ ૧૨૨॥
પૈશુન્યરહિતઃ પ્રોતસુખદઃ પોષકાગ્રણીઃ ।
પ્રોતધર્મા પૌરુષદઃ પૂરકઃ પઙ્ક્તિપાવનઃ  ॥ ૧૨૩॥
પણ્ડિતઃ પઙ્કહા પમ્પાવાસી પઙ્ગુત્વવારકઃ  ।
ફલોદયકરઃ ફાલદુરક્ષરમદાપહૃત્ ॥ ૧૨૪॥
ફુલ્લનેત્રોઽથ ફલિતતપસ્યઃ ફર્ફરીકવાક્ ।
ફૂત્કારોચ્ચાટિતાનેકતાપત્રયપિશાચકઃ ॥ ૧૨૫॥
ફાણ્ટાનેકેતરાસાધ્યકાર્યો રક્ષતુ માં સદા ।
બલવાન્ બહુદાતા  ચ બદરીફલલોલુપઃ ॥ ૧૨૬॥
બાલપ્રિયો બ્રાહ્મણાગ્ર્યો બાધાહન્તા ચ બાહુદઃ  ।
બુદ્ધિદાતા બુધો બુદ્ધમતઘાતી બુધપ્રિયઃ ॥ ૧૨૭॥
વૃન્દાવનસ્થતોયોન સર્વતીર્થફલપ્રદઃ ।
વૈરાગ્યોલ્લાસકર્તા ચ વૃન્દાવનસમાશ્રયઃ ॥ ૧૨૮॥
બિલ્વપત્રાર્ચનપ્રીતો બન્ધુરોક્તિશ્ચ બન્ધહા ।
બન્ધુર્બધિરતાહર્તા બન્ધુવિદ્વેષવારણઃ ॥ ૧૨૯॥
વન્ધ્યાપુત્રપ્રદત્વાદ્યૈઃ યથાયોગેન સૃષ્ટિકૃત્ ।
બહુપ્રજાપાલકશ્ચ વેતાલાદિલયપ્રદઃ ॥ ૧૩૦॥
ભક્તાનાં જયસિદ્ધ્યર્થં વાદ્યજ્ઞાનપ્રદઃ સ્વયમ્ ।

ભગવદ્ભક્તવિદ્વેષ્ટુઃ  સદ્યઃ પ્રત્યક્ષબન્ધકૃત્ ॥ ૧૩૧॥
ભક્તિદો ભવ્યદાતા ચ ભગન્દરનિવારણઃ ।
ભવસૌખ્યપ્રદઃ ભર્મપીઠો ભસ્મીકૃતાશુભઃ ॥ ૧૩૨॥
ભવભીતિહરો ભગ્નદારિદ્ર્યો ભજનપ્રિયઃ ।
ભાવજ્ઞો ભાસ્કરપ્રખ્યો ભામત્યાગી ચ ભાગ્યદઃ ॥ ૧૩૩॥
ભાવ્યર્થસૂચકો ભાર્યાસક્તાનામપિ સૌખ્યદઃ ।
ભક્તભારધરો ભક્તાધારો ભોગપ્રિયઃ સદા ॥ ૧૩૪॥
ભિક્ષુર્ભીમપદાસક્તો ભુક્તિમુક્તિફલપ્રદઃ ।
ભૂતપ્રેતપિશાચાદિ ભયપીડાનિવારણઃ ॥ ૧૩૫॥
ભૂમા ભૂતિપ્રદો ભૂરિદાતા ભૂપતિવન્દિતઃ ।
ભ્રૂણકર્તા ભૃત્યભર્તા ભક્તવશ્યશ્ચ ભેષજમ્ ॥ ૧૩૬॥
ભૈરવો ભવરોગસ્ય ભોક્તા ભોજનદાયકઃ ।
ભૌરિકો ભૌતિકારિષ્ટહર્તા ભૌમજદોષહા ॥ ૧૩૭॥
ભઙ્ગપ્રદોઽરિમોદસ્ય  ભ્રાન્તિહીનોઽવતાત્ સ મામ્ ।
મલ્લિકાકુસુમાસક્તો મથિતાન્યમતો મહાન્ ॥ ૧૩૮॥
મસૃણત્વઙ્ મરુત્પ્રખ્યો મહાન્ધનયનપ્રદઃ ।
મહોદયો મન્યુહીનો મહાવીરપદાર્ચકઃ ॥ ૧૩૯॥
મલીમસમલધ્વંસી મુકુરઃ શાસ્ત્રસંવિદામ્ ।
મહિષીક્ષેત્રગો મધ્વમતદુગ્ધાબ્ધિચન્દ્રમા ॥ ૧૪૦॥ (મૈહીક્ષેત્રગો)

મનઃપ્રમોદજનનો મત્તાનાં મદભઞ્જનઃ ।
મહાયશા મહાત્યાગી મહાભોગી મહામનાઃ ॥ ૧૪૧॥
મારિકાભયહર્તા ચ માત્સર્યરહિતાન્તરઃ ।
માયાહર્તા માનદાતા માતા માર્ગપ્રદર્શકઃ ॥ ૧૪૨॥
માર્ગણેષ્ટપ્રદાતા ચ માલતીકુસુમપ્રિયઃ ।
મુખ્યો મુખ્યગુરુર્મુખ્યપાલકો મિતભાષણઃ ॥ ૧૪૩॥
મીલતારિર્મુમૂર્ષુશ્ચ મૂકાનાં દિવ્યવાક્પ્રદઃ ।
મૂર્ધાભિષિક્તો મૂઢત્વહારી મૂર્છનરોગહા ॥ ૧૪૪॥

મૃષાવચનહીનશ્ચ મૃત્યુહર્તા મૃદુક્રમઃ ।
મૃદઙ્ગવાદનરુચિર્મૃગ્યો  મૃષ્ટાન્નદાયકઃ ॥ ૧૪૫॥
મૃત્તિકાસેવનેનૈવ સર્વરોગનિવારણઃ ।
મેધાવી મેહરોગઘ્નો મેધ્યરૂપશ્ચ મેદુરઃ ॥ ૧૪૬॥
મેઘગમ્ભીરનિનદો મૈથિલીવલ્લભાર્ચકઃ ।
મોદકૃન્મોદકાસક્તો મોહહા મોક્ષદાયકઃ ॥ ૧૪૭॥
મૌનવ્રતપ્રિયો મૌની મન્ત્રાલયકૃતાલયઃ ।
માઙ્ગલ્યબીજમહિમામણ્ડિતો  મઙ્ગલપ્રદઃ  ॥ ૧૪૮॥
યષ્ટિધારી યમાસક્તો યાચકામરભૂરુહઃ ।
યાતયામપરિત્યાગી યાપ્યત્યાગી યતીશ્વરઃ ॥ ૧૪૯॥
યુક્તિમાન્ યક્ષભીતિઘ્નો યોગી યન્તા ચ યન્ત્રવિત્ ।
યૌક્તિકો યોગ્યફલદો યોષિત્સઙ્ગવિવર્જિતઃ    ॥ ૧૫૦॥
યોગીન્દ્રતીર્થવન્દ્યાઙ્ઘ્રિર્યાનાદ્યૈશ્વર્યભોગવાન્  ।
રસિકાગ્રેસરો રમ્યો રાષ્ટ્રક્ષેમવિધાયકઃ ॥ ૧૫૧॥
રાજાધિરાજો રક્ષોઘ્નો રાગદ્વેષવિવર્જિતઃ   ।
રાજરાજાયિતો રાઘવેન્દ્રતીર્થો જયત્યલમ્ ॥ ૧૫૨॥
રિક્તપ્રિયો રીતિમાંશ્ચ રુક્મદો રૂક્ષવર્જિતઃ   ।
રેવાસ્નાયી રૈક્વખણ્ડવ્યાખ્યાતા રોમહર્ષણઃ ॥ ૧૫૩॥
રોગહા રૌરવાઘઘ્નો રન્તા રક્ષણતત્પરઃ ।
લક્ષ્મણો લાભદો લિપ્તગન્ધો લીલાયતિત્વધૃત્ ॥ ૧૫૪॥
લુપ્તારિગર્વો લૂનાઘમૂલો લેખર્ષભાયિતઃ ।
લોકપ્રિયો લૌલ્યહીનો લઙ્કારાતિપદાર્ચકઃ ॥ ૧૫૫॥
વ્યતીપાતાદિ દોષઘ્નો વ્યવહારજયપ્રદઃ ।
વાચમ્યમો વર્ધમાનો વિવેકી વિત્તદો વિભુઃ ॥ ૧૫૬॥
વ્યઙ્ગસ્વઙ્ગપ્રદો   વ્યાઘ્રભયહા વજ્રભીતિહૃત્ ।
વક્તા વદાન્યો વિનયી વમિહા વ્યાધિહારકઃ ॥ ૧૫૭॥
વિનીતો વિદિતાશેષો વિપત્તિપરિહારકઃ ।
વિશારદો વ્યસનહા વિપ્રલાપવિવર્જિતઃ   ॥ ૧૫૮॥

વિષઘ્નો વિસ્મયકરો વિનુતાઙ્ઘ્રિર્વિકલ્પહૃત્    ।
વિનેતા વિક્રમશ્લાઘ્યો વિલાસી વિમલાશયઃ ॥ ૧૫૯॥
વિતણ્ડાવર્જિતો   વ્યાપ્તો વ્રીહિદો વીતકલ્મષઃ ।
વ્યષ્ટિદો વૃષ્ટિદો વૃત્તિદાતા વેદાન્તપારગઃ ॥ ૧૬૦॥
વૈદ્યો વૈભવદાતા ચ વૈતાલિકવરસ્તુતઃ ।
વૈકુણ્ઠભજનાસક્તો વોઢા વંશાભિવૃદ્ધિકૃત્ ॥ ૧૬૧॥
વઞ્ચનારહિતો વન્ધ્યાવત્સદો વરદાગ્રણી ।
શરણં શમસમ્પન્નઃ શર્કરામધુભાષણઃ ॥ ૧૬૨॥
શરીરક્ષેમકારી ચ શક્તિમાન્ શશિસુન્દરઃ ।
શાપાનુગ્રહશક્તશ્ચ શાસ્તા શાસ્ત્રવિશારદઃ ॥ ૧૬૩॥
શાન્તઃ શિરઃશૂલહર્તા શિવઃ શિખરિણીપ્રિયઃ ।
શિવદઃ શિશિરઃ શ્લાઘ્યઃ શ્રદ્ધાલુઃ શ્રીપ્રદાયકઃ ॥ ૧૬૪॥
શીઘ્રપ્રસાદઃ શીતઘ્નઃ શુદ્ધિકૃત્ શુભવર્ધનઃ ।
શ્રુતવાન્ શૂન્યહા શૂરઃ શ્રેષ્ઠઃ શુશ્રૂષિસૌખ્યદઃ ॥ ૧૬૫॥
શ્વેતવસ્ત્રપ્રિયઃ શૈલવાસી શૈવપ્રભઞ્જનઃ ।
શોકહર્તા શોભનાઙ્ગઃ  શૌર્યૌદાર્યગુણાન્વિતઃ ॥ ૧૬૬॥
શ્લેષ્મહર્તા શઙ્કરશ્ચ શ‍ૃઙ્ખલાબન્ધમોચકઃ  ।
શ‍ૃઙ્ગારપ્રીતિજનકઃ  શઙ્કાહારી ચ શંસિતઃ ॥ ૧૬૭॥
ષણ્ઢપુંસ્ત્વપ્રદઃ ષોઢા ષડ્વૈરિરહિતઃ સદા ।
ભૂયાત્ ષોડશમાઙ્ગલ્યપ્રદાતા  ષટ્પ્રયોગવિત્ ॥ ૧૬૮॥
સત્યસન્ધઃ સમાધિસ્થઃ સરલઃ સત્તમઃ સુખી ।
સમર્થઃ સજ્જનઃ સાધુઃ સાધીયાન્ સમ્પ્રદાયદઃ ॥ ૧૬૯॥
સાત્ત્વિકઃ સાહસી સ્વામી સાર્વભૌમત્વસારવિત્ । (સાર્વભૌમશ્ચ સારવિત્)
સર્વાવગુણહીનશ્ચ સદાચારાનુમોદકઃ ॥ ૧૭૦॥
સર્વભૂતદયાશાલી સત્યધર્મરતઃ સમઃ ।
સ્વનામકીર્તનાદ્વેદશાસ્ત્રાર્થજ્ઞાનસિદ્ધિદઃ ॥ ૧૭૧॥
(સ્વનમસ્કારમાત્રેણ સર્વકામ્યાર્થસિદ્ધિદઃ)

સ્વભક્તાનાં દુરાચારસહનઃ સુસ્મિતાનનઃ ।
સર્વતન્ત્રસ્વતન્ત્રશ્ચ સુધીન્દ્રકરકઞ્જજઃ ॥ ૧૭૨॥
સિદ્ધિદઃ સિદ્ધસઙ્કલ્પઃ સિદ્ધાર્થઃ સિદ્ધિસાધનઃ ।
સ્વપ્નવક્તા સ્વાદુવૃત્તિઃ સ્વસ્તિદાતા સભાજયી ॥ ૧૭૩॥
સીમાવાન્ સુરભિઃ સૂનુદાતા સૂનૃતભાષણઃ ।
સુગ્રીવઃ સુમનાઃ સ્નિગ્ધઃ સૂચકઃ સેવકેષ્ટદઃ ॥ ૧૭૪॥
સેતુઃ સ્થૈર્યચરઃ સૌમ્યસૌમ્યઃ સૌભાગ્યદાયકઃ । (સેતુઃ સ્વૈરચરઃ)
સોમભાઃ સમ્મતઃ સન્ધિકર્તા સંસારસૌખ્યદઃ ॥ ૧૭૫॥
સઙ્ખ્યાવાન્ સઙ્ગરહિતઃ  સઙ્ગ્રહી  સન્તતિપ્રદઃ ।
સ્મૃતિમાત્રેણ સન્તુષ્ટઃ સર્વવિદ્યાવિશારદઃ ॥ ૧૭૬॥
સુકુલઃ સુકુમારાઙ્ગઃ  સિંહસંહનનસ્તથા   ।
હરિસેવાપરો હારમણ્ડિતો હઠવર્જિતઃ   ॥ ૧૭૭॥
હિતો હુતાગ્નિર્હેતુશ્ચ હેમદો હૈમપીઠગઃ ।
હૃદયાલુર્હર્ષમાણો હોતા હંસશ્ચ હેયહા ॥ ૧૭૮॥
લલિતો લબ્ધનિર્વાણો લક્ષ્મીર્લાવણ્યલક્ષિતઃ ।
ક્ષમાશીલઃ ક્ષામહરઃ ક્ષિતિસ્થઃ ક્ષીણપાતકઃ ॥ ૧૭૯॥
ક્ષુદ્રબાધાપહર્તા ચ ક્ષેત્રજ્ઞઃ ક્ષેમદઃ ક્ષમઃ ।
ક્ષોદહન્તા ક્ષૌદ્રદૃષ્ટિઃ ક્ષન્તા ભક્તકૃતાગસામ્ ॥ ૧૮૦॥
ઇતિ શ્રીરાઘવેન્દ્રાર્યગુરુરાજસ્ય યોગિનઃ ।
ચતુર્વિંશતિ   સંયુક્તં નામ્નાં સાહસ્રમીરિતમ્ ॥ ૧૮૧॥
ઇતિ સોન્દૂર શ્રીકૃષ્ણ અવધૂતવિરચિતં શ્રીરાઘવેન્દ્રતન્ત્રે

અષ્ટમપટલે શ્રીરાઘવેન્દ્રસહસ્રનામસ્તોત્રં સમ્પૂર્ણમ્ ।

નવમપટલઃ ॥ ૯॥

અથ પ્રથમોઽધ્યાયઃ ૧ - શ્રીગુરુદશસ્તોત્રમ્ ।
યા કૃતા દ્વાદશાધ્યાયી ગુરુરાજસ્તુતિર્મયા ।
ગુરુરાજાજ્ઞયા સૈવ દશધ્યાયી વિરચ્યતે ॥
॥ અભયપ્રદાનં નામ પ્રથમોઽધ્યાયઃ ॥
શ્રિતાનાં સ્વપાદં મનોઽભીષ્ટદાને

સુરદ્રુપ્રમોદ પ્રહાદિ પ્રભાવ ।
અવ ત્વં સદા શ્રીગુરો રાઘવેન્દ્ર

પ્રભો મે શિરસ્યાશુ હસ્તં નિધેહિ ॥ ૧॥
રજોહીન તે હીનપાદામ્બુજાતં

પ્રસન્નઃ પ્રયાતિ પ્રકૃષ્ટપ્રમોદમ્ । પ્રપન્નઃ પ્રયાતિ
અવ ત્વં સદા શ્રીગુરો રાઘવેન્દ્ર

પ્રભો મે શિરસ્યાશુ હસ્તં નિધેહિ ॥ ૨॥
ઘનાનન્દ તે પાદપદ્મં પ્રવિન્દન્

અનન્દોઽપ્યમન્દં સદાનન્દમેતિ ।
અવ ત્વં સદા શ્રીગુરો રાઘવેન્દ્ર

પ્રભો મે શિરસ્યાશુ હસ્તં નિધેહિ ॥ ૩॥
વદાન્યો વદાન્યો વદાન્યાસ્તિ કસ્ત્વાં

તતોઽહં યતે હન્ત તે પાદમાપ્તઃ ।
અવ ત્વં સદા શ્રીગુરો રાઘવેન્દ્ર

પ્રભો મે શિરસ્યાશુ હસ્તં નિધેહિ ॥ ૪॥
દયાલો દયાલો દયાલો દયાલો

દયાં કુર્વમોઘાં પદં તે પ્રપદ્યે ।

અવ ત્વં સદા શ્રીગુરો રાઘવેન્દ્ર
પ્રભો મે શિરસ્યાશુ હસ્તં નિધેહિ ॥ ૫॥

યથાશક્તિ પાદસ્તુતિં  તેઽપ્પણાર્ય
પ્રગીતાં પઠન્તઃ પ્રમોદં ભજન્તિ ।

અવ ત્વં સદા શ્રીગુરો રાઘવેન્દ્ર
પ્રભો મે શિરસ્યાશુ હસ્તં નિધેહિ ॥ ૬॥

ન જાનામિ તે પાદસેવાવિધાનં
યથાશક્તિ કિન્તુ સ્વયં સ્તૌમિ નૌમિ ।

અવ ત્વં સદા શ્રીગુરો રાઘવેન્દ્ર
પ્રભો મે શિરસ્યાશુ હસ્તં નિધેહિ ॥ ૭॥

મહાપદ્વિનાશાય તે પાદરેણુઃ
પ્રભુઃ સ્યાદતસ્ત્વાં વિપન્નોઽહમાપ્તઃ ।

અવ ત્વં સદા શ્રીગુરો રાઘવેન્દ્ર
પ્રભો મે શિરસ્યાતુ હસ્તં નિધેહિ ॥ ૮॥

ભુજઙ્ગે  ભુજઙ્ગેન  કૃષ્ણાવધૂતેન
ગીતં સુગીતેન લોકે પઠેદ્યઃ ।

અવ ત્વં સદા શ્રીગુરો રાઘવેન્દ્ર
પ્રભો મે શિરસ્યાશુ હસ્તં નિધેહિ ॥ ૯॥

ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે
અભયપ્રદાનં નામ પ્રથમોઽધ્યાયઃ સમ્પૂર્ણઃ ।

અથ દ્વિતીયોઽધ્યાયઃ ૨ - આપત્પરિહરણ સ્તોત્રં (અશ્વધાટિ) -
શ્રીકામુકાય બહુશોકાય તત્સુખમભીકાશુ યચ્છસિ હિ ભો

લોકાય તદ્દુરિતપાકાપ્ત  પઙ્ગુજડમૂકાદિભાવહરણ  ।
શ્રીરાઘવેન્દ્રપદવીર્યાદિભોગભવઘોરાઘમાશુ હર ભો

દારાત્મજાદિભવવારાશિસમ્ભવદપારાપદઃ શમય ભોઃ ॥ ૧॥
રાજાદિ ભક્તજન પૂજાલસત્પદપયોજામ્બુબિન્દુરપિ

બીજાયતે સુવિધિભુજાય દૂનનૃષુ તે જાગરૂકકરુણઃ ।
શ્રીરાઘવેન્દ્રપદવર્યાદિભોગભવઘોરાઘમાશુ હર ભોઃ

દારાત્મજાદિભવવારાશિસમ્ભવદપારાપદઃ શમય ભોઃ ॥ ૨॥
ઘોટીમદેભવરશાટીવિરાજિનૃપકોટીશિરોવિધૃત-

કોટીરરત્નપરિપાટીભૃશારુણિતપાટીરપાદુક વિભો ।
શ્રીરાઘવેન્દ્રપદવીર્યાદિભોગભવઘોરાઘમાશુ હર ભોઃ

દારાત્મજાદિભવવારાશિસમ્ભવદપાપાપદઃ શમય ભોઃ ॥ ૩॥
વેદાદિદૂષકકુવાદાદરાધ્ય સુમોદાવદાહકમહા-

દાવદોષવિધુરે દાનવદ્વિષિ મમાદાય ધેહિ હૃદયમ્ ।
શ્રીરાઘવેન્દ્રપદવીર્યાદિભોગભવઘોરાઘમાશુ હર ભોઃ

દારાત્મજાદિ ભવવારાશિ સમ્ભવદપારાપદઃ શમય ભોઃ ॥ ૪॥
દ્રાક્ષામધુક્ષરણ શૈક્ષાકરામલ કટાક્ષાવલોકત ઉત

તત્ક્ષામતાં હરસિ ભૈક્ષાટકસ્ય ભુવિ લક્ષાધિકસ્ય સપદિ ।
શ્રીરાઘવેન્દ્ર પદવરીયાદિ ભોગભવ ઘોરાઘમાશુ હર ભોઃ

ધારાત્મજાદિ ભવવારાશૈ સમ્ભવદપારાપદઃ શમયો ભોઃ ॥ ૫॥
યાનાદિસમ્પદમનૂનામવાપ્તુમહમાનાયિ પૂર્વસૃકૃ

તેનાગ્ર્યતે પદમતોઽનાદિ દુર્દુરિતમાનાશયાશુ મમભોઃ ।
શ્રીરાઘવેન્દ્ર પદવીર્યાદિ ભોગભવ ઘોરાઘમાશુ હર ભોઃ

દારાત્મજાદિ ભવવારાશિ સમ્ભવદપારાપદઃ શમય ભોઃ ॥ ૬॥
નાગારિવાહપદયોગાદરામિતદાગારદારધન

ભોગાવનાપ્તુમનુરાગત તવાભિમતિવેગાદુપૈમિ સુખદમ્ ।
શ્રીરાઘવેન્દ્ર પદવીર્યાદિ ભોગભવ ઘારાઘમાશુ હર ભોઃ

દારાત્મજાદિ ભવવારાશિ સમ્ભવદપારાપદઃ શમય ભોઃ ॥ ૭॥
મન્ત્રાલયસ્ય તવ મન્ત્રાદિજપ્તુરરિમન્ત્રાદિ સંહતિત

તન્ત્રાભવત્યખિલતન્ત્ર્યાધિકેષ્વપરતન્ત્રાવમામુપગતમ્ ।
શ્રીરાઘવેન્દ્ર પદવીર્યાદિ ભોગભવ ઘોરાઘમાશુ હર ભોઃ

દારાત્મજાદિ ભવવારાતિ સમ્ભવદપારાપદઃ શમય ભોઃ ॥ ૮॥
કૃષ્ણાવધૂતકૃતમિષ્ટાર્થદાનચણમષ્ટાર્થમન્ત્ર પરિ

પુષ્ટાતુલસ્તમવકષ્ટાવહ શુભમરિષ્ટાહરં પઠતિયઃ ।
શ્રીરાઘવેન્દ્ર પદવીર્યાદિ ભોગભવ ઘોરાઘમાશુ હર ભોઃ

દારાત્મજાદિ ભવવારાશિસમ્ભવદપારાપદઃ શમય ભોઃ ॥ ૯॥

ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે
આપત્પરિહરણસ્તોત્રમ્ નામ દ્વિતીયોઽધ્યાયઃ સમ્પૂર્ણઃ ।

અથ તૃતીયોઽધ્યાયઃ ૩ - દુઃખહરણસ્તોત્રમ્ ।
શ્રીપતિબોધવિબોધક બાધકસાધિતસાધન ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૧॥
રાજમુખીરતિસમ્ભ્રમલોલુપચિત્તતયા વ્યચરં બહુ ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૨॥
ઘટતાં મે કથમસ્ય દુરાચરણં ચરતો હિતકૃદ્ભુવિ ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૩॥
વેદપુરાણવિરુદ્ધકૃતો મે નાન્યઃ ત્વત્તઃ પાતા ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૪॥
દ્રાગિષ્ટં દાસ્યસિ ભક્તેભ્યસ્ત્વમિતિ શ્રુત્વા ત્વાપં ભોઃ ।
રાઘવેન્દ્રગુરુરાજ ભવોદ્ભવદુઃખમિદં પરિહર ભોઃ ॥ ૫॥
યદ્યપિ દયાલુરિતિ વિખ્યાતસ્તર્હિ  દૃક્ષં મામુદ્ધર ભોઃ । યદ્યસિ દયાલુરિતિ
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૬॥
ન મમોદ્ધર્તા ચેત્ ત્વં ભુવિ તે દિવિજદ્રુમ ઇતિ સુયશઃ કિં  ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૭॥
માયાપાશવિબદ્ધો નાહં જાને વિવેકલવમપિ ભોઃ ।
રાઘવેન્દ્રગુરુરાજ ભવોદ્ભવદુઃખમિદં મે પરિહર ભોઃ ॥ ૮॥
કૃષ્ણાવધૂતવિરચિતમષ્ટકમેતત્ પઠતાં સકલં ભોઃ ।
રાઘવેન્દ્રગુરુરાજ ભવોદ્ભવદુઃખમિદં પરિહર ભોઃ ॥ ૯॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

દુઃખહરણસ્તોત્રં નામ તૃતીયોઽધ્યાયઃ સમ્પૂર્ણઃ ।

અથ ચતુર્થોઽધ્યાયઃ - ૪ કરાવલમ્બન સ્તોત્રમ્ ।
શ્રીધરાઙ્ઘઘ્રિસરોરુહે  દિશ દાસતામનુદાસતાં

તદ્વધૂપવનાદિકેષ્વનુદાસતામનુદાસતામ્ ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૧॥
રામયા હૃતહૃત્ત્વહં ન લભે સુખં ન લભે સુખં

કિં  કરોમિ હતાશયશ્ચરિતાસ્મ્યહં મૃગતૃષ્ણયા । હતાશયશ્ચરિષ્ણુરહં
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૨॥
ઘાતુકં મમ પૂર્વકર્મ વિભાધતે પ્રવિબાધતે

તેન સંસૃતિસાગરે ભ્રમતો મમ ભ્રમતો મમ ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૩॥
વેદ્મિ કિઞ્ચન સાધનં ન હિ સદ્ગતેર્મમ સદ્ગતે

માર્ગમાશુ વિમુક્તિદં પ્રતિદર્શય પ્રતિદર્શય ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૪॥
દ્રાવયાઽશુ મમાપદં નિયતાયતામનયાઽગતાં

અન્યથા તવ ભક્તદુઃખહરપ્રથા તુ ભવેદ્વૃથા  ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૫॥
યામિ કં ત્વદૃતે પિતઃ શરણં વદાશરણઃ પ્રભો

પુત્રવત્સલતા પિતુસ્તવ નાસ્તિ કિં  તવ નાસ્તિ કિમ્ ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૬॥
માનયસ્વ સુતસ્ય મે બહુ ભાષણં કરુણેષણં

વક્રવાગપિ બાલકસ્ય મુદં પિતુઃ કુરુતે ન કિમ્ ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૭॥
કૃષ્ણનામયુતાવધૂતકૃતં તવ સ્તવમાદરાત્

યઃપઠેદિહ તસ્ય તત્સુખમાદિશાભયમાદિશ ।
રાઘવેન્દ્ર કરાશ્રયં તવ દેહિ મે વરદૈહિ માં

રાઘવેન્દ્ર કરાશ્રયં દિશ રક્ષતાં કુરુ ચાક્ષતામ્ ॥ ૮॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

કરાવલમ્બનસ્તોત્રં નામ ચતુર્થોઽધ્યાયઃ સમ્પૂર્ણઃ ।

અથ પઞ્ચમોઽધ્યાયઃ ૫ - સંસારોદ્ધરણસ્તોત્રં
શ્રિતલોકામરભૂરુહસદૃશાઙ્ઘ્રે  કૃપયા ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૧॥
રમણી રૈ સુત મોહિત મનસં મોદદ ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૨॥
ઘનસચ્છિત્સુખપૂરિત કરુણાસાગર ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૩॥
વરદેશામિત ચિત્રચરિત ભૂભાસુર ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૪॥
દરચક્રાઙ્કિત કણ્ઠગ તુલસીમાલિક ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૫॥
યતિવરામિતબોધ સુમતવિસ્તારક ભો ભો ।
ગુરુરાજોદ્ધર માં પ્રતિપતિતં સંસૃતિકૂપે ॥ ૬॥
નમતામિષ્ટદ કુષ્ઠમુખ મહાકષ્ટહર ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૭॥
મમતા ભક્તજને સુત ઇવ જાગ્રતિ તે ભો ભોઃ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૮॥
સ્તવનં કૃષ્ણાવધૂતરચિતં યઃ પઠતીદમ્ ।
ગુરુરાજોદ્ધર માં પ્રતિપતિતં સંસૃતિકૂપે ॥ ૯॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

સંસારોદ્ધરણસ્તોત્રં નામ પઞ્ચમોઽધ્યાયઃ સમ્પૂર્ણઃ ।

અથ ષષ્ઠોઽધ્યાયઃ ૬ - હૃદ્રોગહરણસ્તોત્રમ્ ।
શ્રીરામે ગુણધામનિ વિનિહિત ચિત્તપ્રભો દયાપૂર્ણ ।
ગુરુરાડુદારભાવ ત્વં હર હૃદ્રોગમતિતૂર્ણમ્ ॥ ૧॥
રાજીવાક્ષીકાઙ્ક્ષાપૂરણ સન્તાપસન્તતાભ્યસ્તમ્ ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૨॥
ઘોરાશાભિધભૂતાવિષ્ટં ભૃશમસ્થિરં સદા ભ્રમતિ ।
ચેતો મે ગુરુરાજ ત્વં હર હૃદ્રોગમતતૂર્ણમ્ ॥ ૩॥
વેદપુરાણસુમાર્ગાનુજ્ઝિત્વા દુષ્ટનીચમાર્ગચરમ્ ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૪॥
દ્રાગિષ્ટાર્થદમીશમલબ્ધ્વાન્યાનુપાસ્ય બહુખિન્નમ્  ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૫॥
યત્નાત્ કાપુરુષાધિકસેવાવિધિનાપિ નાપ કામ્યાર્થમ્ ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૬॥
નર્તેત્વદ્ભુવિ કઞ્ચન જાનીતેઽન્યં કલૌ સુરદ્રુસમમ્ ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૭॥
મહિમાનં તવ ભૂયઃ શ્રુત્વા ત્વત્પાદપઙ્કજં પ્રાપ્તમ્ ।
ચેતો મે ગુરુરાજ ત્વં હર હૃદ્રોગમતિતૂર્ણમ્ ॥ ૮॥
કૃષ્ણાવધૂતરચિતં પથ્યોપેતં મનોરોગહરમ્ ।
સ્તોત્રં મે પઠતાં ત્વં સંહર હૃદ્રોગમતિતૂર્ણમ્ ॥ ૯॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

હૃદ્રોગહરણસ્તોત્રં નામ ષષ્ઠોઽધ્યાયઃ સમ્પૂર્ણઃ ।

અથ સપ્તમોઽધ્યાયઃ ૭ - પ્રતિકૂલ-સ્વાનુકૂલીકરણસ્તોત્રમ્ ।
શ્રીભૂપે કૂપે સુખવારાં કૃતચિત્તં

ચિત્તે ત્વાં ધ્યાયામિ ચ ભૂયોઽહમમત્તઃ ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૧॥
રાષ્ટ્રે  રાષ્ટ્રે  ખ્યાતયશસ્તોમ વિભાસિન્

વાસિન્ ધ્યાતુશ્ચેતસિ દાતઃ કરુણાવાન્ ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૨॥
ઘોરે સંસારે પતિતોઽહં તવ પુત્રઃ

કુત્રાવેયં ત્વામપહાય પ્રભુમિષ્ટમ્ ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૩॥
વેદાહં નો સદ્ગતિહેતું તવ પોતઃ

પૂતં પાદાદન્યદૃતે સંસૃતિવાર્ધેઃ ।
સ્વામિન્ ભૂમન્ ભો ગુરુરાજ પ્રતિકૂલં

દારપત્યાદ્યં સકલં કુર્વનુકૂલમ્ ॥ ૪॥
દ્રાવં દ્રાવં નશ્યતિ કષ્ટં તવ દૃષ્ટ્યા

કષ્ટ્યાપં ત્વાતઃ કુરુ તુષ્ટં વૃષપુષ્પમ્ ।
સ્વામિન્ ભૂમન્ ભો ગુરુરાજ પ્રતિકૂલં

દારપત્યાદ્યં સકલં કુર્વનુકૂલમ્ ॥ ૫॥
યત્યતુચ્ચ ત્વદ્વરેણું ગતમાનૌ

દાર્યં ધાર્યં મૂર્ધનિ વાર્યન્નદમીઢે ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૬॥
નાના નાના દૈવકદમ્બે સવિલમ્બે

લમ્બે સ્માલમ્બં સુખદં ત્વામવિલમ્બમ્ ।
સ્વામિન્ ભૂમન્ ભો ગુરુરાજ પ્રતિકૂલં

દારપત્યાદ્યં સકલં કુર્વનુકૂલમ્ ॥ ૬॥
મન્ત્રં તે મન્ત્રાલયધામન્ ભુવિ જપ્તુઃ

પાતુઃ પાદામ્ભો લઘુ નશ્યત્યતિદુઃખમ્ ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૭॥
ચક્રેઽષ્ટશ્લોકીમવધૂતઃ કવિકૃષ્ણઃ

તત્પાઠેન ત્વં ભવ તુષ્ટો હર કષ્ટમ્ ।
સ્વામિન્ ભૂમન્ ભો ગુરુરાજ પ્રતિકૂલં

દારાપત્યાદ્યં સકલં કુર્વનુકૂલમ્ ॥ ૯॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે
પ્રતિકૂલ-સ્વાનુકૂલીકરણસ્તોત્રં નામ સપ્તમોઽધ્યાયઃ સમ્પૂર્ણઃ ।

અથ અષ્ટમોઽધ્યાયઃઅષ્ટમોઽધ્યાયઃ ૮ - સન્તોષપ્રદસ્તોત્રમ્ ।
શ્રીધામનિ નરિમાધાવય મમ બોધાતિરહિતચિત્તં

બાધાપહરદસાધારણગુણ મેધાવિવર વિના ત્વામ્ ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૧॥
રામાકટિતટસોમાનનકુચસીમારુચિમનુભોક્તું

હેમાભરણકસામાદિભિરપિ મામાપ્તમવધુનીતે ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૨॥
ઘર્માપરહણશર્માવહ તવ ધર્માભિકલિતપાદૂ

નર્માનતજનકર્માહિતમપિ ધર્માયયસિ મહાત્મન્ ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૩॥
વેલાવનમતિમેલાબ્ધૈસલિલમાલામનુભવિતા ચેત્

કીલાલધિમણિ જાલાકૃતિયશસો  લાઘવમુદધેઃ સ્યાત્ ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૪॥
દ્રાગાગતસુજનાગાર તુરગનાગાદિ વવિધસમ્પત્

ત્યાગાદર કરુણાગાર બહુલભોગાપકપદપદ્મ ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૫॥
યં કામયતિ કલઙ્કાવહ બહુપઙ્કાકૃતિરપિ  યત્ત્વં

તં કામમિમમશઙ્કાકલિતમલં કારયસિ હિ તેન ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષં પરિહર જોષં કિમસિ દયાળો ॥ ૬॥

નારીતિ ગદિત મારીગ્રહગતિ ઘોરીકૃત ભવવાર્ધેઃ (દૂરીકૃત ભવવાર્ધેઃ)
તારી ભવ મયિ ચારી ભવતિ હિ કા રીતિરિયમુપેક્ષા ।

રાજાનસિ ગુરુરાજામરવર ભૂજાયિત શરણં મે
તોષં દિશ દિશ દોષં પરિહર જોષં કિમસિ દયાળો ॥ ૭॥

મન્દાશયમપિ વૃન્દારક કુરુવૃન્દાભયસિ તથાન્ધં (ગુરુવિન્દાપયસિ)

શન્દાશુ વિતર કન્દાસિતતનુનન્દાત્મજપદભક્તિમ્ ।
રાજાનસિ ગુરાજામવરવ ભૂજાયિત શરણં મે

તોષં દશ દિશ દોષં પરિહર જોષં કિમસિ દયાળો ॥ ૮॥
કૃષ્ણાભિદકવિરષ્ટાર્ણકમનુ પુષ્ટાં નુતિમવધૂતઃ

કષ્ટાર્જિતામતિરિષ્ટાર્થદ   તવ શિષ્ટાર્પયતિ વિરચ્ય ।
રાજાનસિ ગુરુરાજામરવર ભૂજાયિત શરણં મે

તોષં દિશ દિશ દોષ પરિહર જોષં કિમસિ દયાલો ॥ ૮॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

સન્તોષપ્રદસ્તોત્રં નામ નામાષ્ટમોઽધ્યાયઃ સમ્પૂર્ણઃ ।

અથ નવમોઽધ્યાયઃ ૯ - દારિદ્ર્યમોચનસ્તોત્રમ્ ।
શ્રિતાનાં પાદં તે સકલવિધયા શોકહરણઃ

ત્વમેવામ્બા તાતસ્ત્વમસિ મમ મિત્રં સરલહૃત્ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૧॥
રતં વા દુષ્ટાર્યે ત્યજતિ સુતમમ્બા કિમુ પિતા

કૃપાં કૃત્વા  શિશ્નોદરકૃતમહાગસ્યપિ મયિ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૨॥
ઘનાઘો વા દીનો વાવયવવિકલો વાક્ષવિકલઃ

પ્રપન્નશ્ચેત્પાદં તવ સુખયસીત્યાગમમહમ્ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૩॥
વદાન્યાત્ ત્વદ્ભૂમૌ દિવિ સુરભિકલ્પદ્રુમદૃષદાં

લઘુત્વં જાનેઽહં વિતરણમિદં વીક્ષ્ય ભવતઃ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૪॥
દ્રવત્કારુણ્ય શ્રીપરિમલસમુદ્ગારિહૃદય

ત્વદન્યો દાતા ચેદ્ભવતિ કથમાયામિ વાદ મે ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૫॥
યથાશક્ત્યાઽઽરાધ્ય પ્રસભમમરાનપ્યથ નરાન્

વ્રજન્ દેશં દેશં શ્રમજનિરભૂવં ન ચ ધની ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૬॥
ન બાધન્તે દારા કિમિદમધુના મે પ્રિય દિશે-

ત્યમું મા દારિદ્ર્યવ્યસનપરિપિણ્ડીકૃતહૃદયમ્ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૭॥
મહોદારે ભૂમ્નિ ત્વયિ પિતરિ પુત્રોઽહમધુના

જરત્કાકાવસ્થાં ભૃશમનુભવામીશ કિમિદમ્ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૮॥
ગુરોઃ પુત્રઃ સુકવિરવધૂતઃ સ્તવમહં

ચકારૈકશ્વાસાત સરલમિમમાદૃત્ય પઠતામ્ ।
પ્રદાતું સ્વચ્છન્દં દ્રવિણમનૃણં વત્સલ ગુરો

કલત્રાદ્યૈઃ સાકં સતતમનુભોક્તું ચ વિતર ॥ ૯॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે નવમપટલે

દારિદ્ર્યમોચનસ્તોત્રં નામ નવમોઽધ્યાયઃ સમ્પૂર્ણઃ ।

અથ દશમોઽધ્યાયઃ ૧૦ - ગુરુકરુણાસમ્પાદનસ્તોત્રમ્ ।
શ્રી પ્રાપ્ત્યૈ પ્રચુરતૃષાપિશાચકઃ સ-

ન્નાજન્મપ્રકટિતતીર્થકાકભાવઃ ।

દારિદ્ર્યપ્રિયસુહૃદં તથાપિ દાત-
ર્માં પાત્રે સમિતમુપેક્ષસે ક્વ યામિ ॥ ૧॥

રાકેન્દુપ્રતિમમુખીમવેક્ષ્ય ચિત્તં
લોલન્તીં  શુનકકુધીસ્તદાનુકૂલ્યે ।

શંયુર્નાભવમનયા તથાપિ ભૂય-
શ્ચૂડાલઃ સ્વજનવિરોધજાપકીર્ત્યા ॥ ૨॥

ઘર્માર્તો દિશિ દિશિ ચારપાશચારં
સઞ્ચર્યક્ષણમપિ વિશ્રમં ન ચાપમ્ ।

કાપેયસ્તદપિ મલીમસે ધનાશા-
ભારેણ પ્રતિગૃહમેમ્યકિઞ્ચનોઽપિ ॥ ૩॥ (ગૃહમાપ્તકિઞ્ચનોઽપિ)

વેદાન્તે ન કિમપિ સાહસં મયાઽઽત્તં
સંસર્તુર્મમ ધિષણાભવચ્છિલાભા ।

શ્રીલાનાં દ્વિજકક ઇત્યનાદૃતો વા
પશ્ચાદ્વા પુરત ઉતાનુગાદિકોઽહમ્ ॥ ૪॥

દારા મે તિલકટુ કલ્પયન્તિ ચિત્તં
વ્રાતીનો ધનિકતયાપિ નાપમર્થમ્ ।

તસ્માન્મામનુપધિકં સુપુત્રકં તે
તાતેષ્ટપ્રદ કુરુ રાઘવેન્દ્રતીર્થ ॥ ૫॥

યં યં વા જનમહમાશ્રયે સુખાય
પ્રારબ્ધાન્મમ સ સ કર્મણો જહાતિ ।

હૃદ્રોગઃ પ્રપચતિ રૂપમદ્ય તત્ય-

સ્તં ક્ષિપ્રં પ્રશમયા માં સુખીકુરુ ત્વમ્ ॥ ૬॥
નર્નૃત્તઃ પ્રીતિપરમઙ્ગનાધનાશી

ઉષ્ણાલુઃ સતતમહં હિમેલુરેષઃ ।
કિં  કાર્યમિહ પરસાધનાન્યુપાયી- (પરસાધનાન્યુપાચી-)

કૃત્યે ત્વં ગુરુવર મે ગતિં  પ્રદેહિ ॥ ૭॥
મા રોદીરિતિ ચિરદૂનમાનસં મા-

માશ્વસ્ય પ્રકટય મય્યુદારભાવમ્ ।
યાચે ત્વાં યતિવર રાઘવેન્દ્રતીર્થા-

નન્યાપ્યાં પિતૃબલતાં ત્વયાહમાપ્તુમ્ ॥ ૮॥

કૃષ્ણાખ્યઃ કવિરવધૂત ઈશજૂટી
સંસર્પત્સુરસહિતાભવાગ્વિલાસઃ ।

સ્તોત્રં શ્રીગુરુવરપાદયોર્વિતન્વ  -
ન્નાપેદે સપદિ તદિષ્ટપુત્રભાવમ્ ॥ ૯॥

ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે નવમપટલે
ગુરુકરુણાસમ્પાદનસ્તોત્રં નામ દશમોઽધ્યાયઃ સમ્પૂર્ણઃ ।

દશમપટલઃ ॥ ૧૦॥

શ્રીરાઘવેન્દ્રપ્રદક્ષિણાગદ્યં - જય જય ગુરુરાજ
જય જય ગુરુરાજ, જય જય જગતઃ ક્ષેમાય, શ્રીરાઘવેન્દ્ર
ગુરુસાર્વભૌમ ભો, શરણાગતભૂભૃન્નિકુરમ્બમ્, નાન્યાવલમ્બં
વિગતવિલમ્બં રક્ષિતુકામં, સુગુણારામં દોષવિરામં, ગ્રહણે
ભીમં, બુધજન સન્દેહહરં , વન્દે મયિ કુરુ મન્દે, સન્તતકરુણાં,
શોકહરણાં પાર્વણહરિણાઙ્કાનનરમણીયાકૃતિ  હરિણીલોચન તરુણી
લીલાસરણીલોલુપચિત્તે યૌવનમત્તે, વિનિહતવિત્તે, વિગતમહત્તે,
વનમદમત્તેભકુમ્ભવૃત્તે સ્તને પ્રદત્તેહે, હા હતશીલે, કપટશીલે,
શ્રીલગૃહાન્ વા ગામ ગામં દીનારાન્ વા યાયં યાચં, હીનનરાન્ વા સેવં
સેવં, પરદારાન્ વા દર્શં દર્શં સઞ્ચિતપાપે, કુઞ્ચિતપુણ્યે,
વઞ્ચિતસાધૌ, પઞ્ચમરાગે, પઞ્ચિતકર્ણે, પઞ્ચશરાસ્ત્રૈઃ
અઞ્ચિતબાધે, સુલભક્રોધે, વિગતવિબોધે, વિવેકહીને, કાઙ્ક્ષિતયાને,
મતાપમાને, ભવમધિરૂઢે, ભાવિતુમૂઢે, કૈતવગૂઢે, મયિ
ગુણલેશોઽપિ ન હિ, રમેશોપાસનયેશો શકલં કર્તું ચાન્યત્ કર્તું
તત્તેઙ્ઘ્ર્યમ્ભોજં  પ્રાપં ભો, જય જય ગુરુરાજ ગુરુરાજ ॥ ૧॥
યતિવર માયોપહતો ભૂયો દારાપત્યાદિકસંસૃત્યામનુભૂયૈવં
દુઃખમભૂવં, પુત્રોઽહં તે હિમકરશાન્તે, કમલાકાન્તેડિત
ચરણાન્તે, કૃતવિશ્રાન્તે, નિતરાં માં તે પદરુદ્ધ્વાઙ્ક્ષે,
સ્રર્થાકાઙ્ક્ષે સ્મરદાકાઙ્ક્ષે, ??કનકમયઘટી
કનત્કુચતટી લસત્તનુપટીરલક્ષિતકટીરલઘુશ્રોણી
ભ્રમરશ્રેણી સન્નિભવેણીર્મઞ્જુલ- વાણી નયનજિતૈણીઃ,
કુચભરતાન્તાઃ, કપટસ્વાન્તાઃ, કલિભિરશાન્તાઃ, વિલોક્ય
કાન્તાઃ ચઞ્ચલમનસા, ભ્રાન્તસ્તરસા, મોહાવર્તે, સુચિરં
પ્રીત્યૈ તાસામુત્તમવાસાંસ્યનર્ઘ્ય-ભૂષાદિકાનિનીષામાલમ્બ્યાહં,

કુઞ્ચિતદેહં  ધનિનાં ગેહં ત્વરિતઙ્ગત્વા  દીનો ભૂત્વા, સ્તવનં
કૃત્વા , પરીચરિત્વા કોશં નાપં, ક્લેશમવાપં, વિપુલાલાપં,
કૃત જપલોપં, ધૃતાવલેપં, સાધિતકપટં , મુખવીતપટં ,
ધૃતજપમાલં, ભુવિજનજાલં, સુવઞ્ચયાનો, વિહઙ્ગયાનોપાસહીનો ,
વ્યચરં નિત્યં, નરકં સત્યં ભવતીત્યાલોચ્ય, સમ્પ્રતિ લોપાગત,
શરણાગત જનભરણાદરવન્તં ત્વાં પિતરં મત્વાઽધુનાગતો ભો જય
જય ગુરુરાજ ગુરુરાજ ॥ ૨॥
કૃષ્ણાવધૂતં માં કુરુ પૂતં, તવ પદપોતં ત્વમેવ શરણં
નાન્યત્કરણં, ભવભયહરણં, ત્વદભયહસ્તં દત્તસમસ્તં,
નિધેહિ મસ્તે, જગતિ સમસ્તે, સદૃશઃ કસ્તે, સમસ્તતન્ત્ર-
સ્વતન્ત્ર મન્ત્રાલયકૃતધામન્, શુભગુણભૂમન્, ઉદારધીમંસ્તવ
મહિમાનં, નિરસ્તમાનં, પ્રકાશમાનં, નિશમ્યનિકટં , ભક્તિપ્રકટં ,
પ્રાપ્તજનાનાં ભજમાનાનાં, ત્વરિતં નાનાભીપ્સિતદાનાલમ્બિતવલયં,
કૃતપાપલયં, ત્વામાઽઽલોક્યાદરાત્ત્રિલોક્યામનુપમચરિતં,
મમ બહુદુરિતં, દૂરૂકુર્યાદિતિ મત્વાર્યાગતમુદ્ધર
મામિતરાસુગમામુદ્ધૃતિવિદ્યાં યાસ્યનવદ્યાં, પ્રતિહતનિદ્રૈઃ
સૌધસમુદ્રૈસ્તુઙ્ગતરઙ્ગૈઃ   પ્રેમકુરઙ્ગૈઃ  સમ્ભૃતસઙ્ગૈઃ
લલિતાપાઙ્ગૈઃ , પશ્યન્ સદયં, મોદિત હૃદયં, કુરુ તવ શક્તિં
વક્તુમશક્તિં  ભજમાનોઽહં નાશક મેઘસ્ફીતમનીષો હેયવિશેષો,
વિષાદપૂરે, નિર્ગતસારેઽસ્થિરસંસારે, સુખાવભાસં, દુઃખવિકાસં,
બહુમન્વાનઃ, કિં  તન્વાનઃ, સુખી ભવેયં તવ પદિ સેયં પ્રણામરીતિઃ
પાલય માં ભોઃ જય જય ગુરુરાજ ગુરુરાજ ॥ ૩॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે દશમપટલે

પ્રદક્ષિણાગદ્યં સમ્પૂર્ણમ્ ।

એકાદશપટલઃ ॥ ૧૧॥

શ્રીરાઘવેન્દ્રગાથાસ્તુતિઃ ।
અજ્ઞાનનાશાય વિજ્ઞાનપૂર્ણાય સુજ્ઞાનદાત્રે નમસ્તે ગુરો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧॥
આનન્દરૂપાય નન્દાત્મજાશ્રીપદામ્ભોજભાજે નમસ્તે ગુરો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨॥
ઇષ્ટપ્રદાનેન કષ્ટપ્રહાણેન શિષ્ટસ્તુત શ્રીપદામ્ભોજ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩॥
ઈડે ભવત્પાદપાથોજમાધ્યાય ભૂયોઽપિ ભૂયો ભયાત્ પાહિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪॥
ઉગ્રં પિશાચાદિકં દ્રાવયિત્વાઽઽશુ સૌખ્યં જનાનાં કરોષીશ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૫॥
ઊર્જત્કૃપાપૂર પાથોનિધે મઙ્ક્ષુ તુષ્ટોઽનુગૃહ્ણાસિ ભક્તાન્ વિભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૬॥
ઋજૂત્તમ પ્રાણપાદાર્જનપ્રાપ્તમાહાત્મ્ય સમ્પૂર્ણસિદ્ધેશ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૭॥
ઋજુસ્વભાવાપ્તભક્તેષ્ટકલ્પદ્રુરૂપેશભૂપાદિવન્દ્ય પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૮॥
ઋદ્ધં યશસ્તે વિભાતિ પ્રકૃષ્ટં પ્રપન્નાર્તિહન્તર્મહોદાર   ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૯॥
ક્લૃપ્તાતિભક્તૌઘકામ્યાર્થદાતર્ભવામ્ભોધિપારઙ્ગત  પ્રાજ્ઞ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૦॥

એકાન્તભક્તાય માકાન્તપાદાબ્જ ઉચ્ચાય લોકે નમસ્તે વિભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૧॥
ઐશ્વર્યભૂમન્ મહાભાગ્યદાયિન્ પરેષાં ચ કૃત્યાદિ નાશિન્ પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૨॥
ઓઙ્કારવાચ્યાર્થભાવેન ભાવેન લબ્ધોદયશ્રીશ યોગીશ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૩॥
ઔર્વાનલપ્રખ્ય દુર્વાદિ દાવનલૈઃ સર્વતન્ત્રસ્વતન્ત્રેશ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૪॥
અમ્ભોજ સમ્ભૂત મુખ્યામરારાધ્ય ભૂનાથભક્તેશ ભાવજ્ઞ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૫॥
અસ્તઙ્ગતાનેક  માયદિવાદીશ વિદ્યોતિતાશેષવેદાન્ત ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૬॥
કામ્યાર્થદાનાય બદ્ધાદરાશેષલોકાય સેવાનુસક્તાય ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૭॥
ખદ્યોતસારેષુ પ્રત્યર્થિસાર્થેષુ   મધ્યાહ્નમાર્તાણ્ડબિમ્બાભ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૮॥
ગર્વિષ્ઠ   ગર્વામ્બુશોષાર્યમાત્યુગ્ર નમ્રામ્બુધેર્યામિનીનાથ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૧૯॥
ઘોરામયધ્વાન્તવિધ્વંસનોદ્ધામ દેદીપ્યમાનાર્કબિમ્બાભ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૦॥
ઙણત્કાર દણ્ડાઙ્ક કાષાયવસ્ત્રાઙ્કક કૌપીન પીનાઙ્ક હંસાઙ્ક ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૧॥
ચણ્ડીશ કાણ્ડેશ પાખણ્ડવાક્કાણ્ડતામિસ્રમાર્તાણ્ડપાષણ્ડ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૨॥
છદ્માણુભાગં ન વિદ્મસ્ત્વદન્તઃ સુસદ્મૈવ મદ્માધવસ્યાસિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૩॥
જાડ્યં હિનસ્તિ જ્વરાર્શઃક્ષયાદ્યાશુ તે પાદપદ્મામ્બુલેશોઽપિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૪॥

ઝષધ્વજીયેષ્વલભ્યોરુચેતઃ સમારૂઢમારૂઢવક્ષોઽઙ્ગ  ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૫॥
યાજ્ઞાવિહીનાય યાદૃચ્છિકપ્રાપ્તતુષ્ટાય સદ્યઃ પ્રપન્નોઽસિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૬॥
ટીકારહસ્યાર્થવિખ્યાપનગ્રન્ધવિસ્તારલોકોપકર્તઃ પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૭॥
ઠઙ્કુર્વરીણામમેયપ્રભાવોદ્ધરાપારસંસારતો માં પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૮॥
ડાકિન્યપસ્મારઘોરાદિકોગ્રગ્રહોચ્ચાટનોદગ્રવીરાગ્ર્ય ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૨૯॥
ઢક્કાદિકધ્વાનવિદ્રાવિનાનેકદુર્વાદિગોમાયુસઙ્ઘાત  ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૦॥
ણાત્માદિમાત્રર્ણલક્ષ્યાર્થકશ્રીપતિધ્યાનસન્નદ્ધધીસિદ્ધ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૧॥
તાપત્રયપ્રૌઢબાધાભિભૂતસ્ય ભક્તસ્ય તાપત્રયં હંસિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૨॥
સ્થાનત્રયપ્રાપકજ્ઞાનદાતઃ સ્ત્રિધામાઙ્ઘ્રિભક્તિં   પ્રયચ્છ પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૩॥
દારિદ્ર્ય દારિદ્ર્યયોગેન યોગેન સમ્પન્નસમ્પત્તિમાધેહિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૪॥
ધાવન્તિ તે નામધેયાભિસઙ્કીર્તનેનૈનસામાશુ વૃન્દાનિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૫॥
નાનાવિધાનેકજન્માદિદુઃખૌઘતઃ સાધ્વસં સંહરોદાર ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૬॥
પાતા ત્વમેવેતિ માતા ત્વમેવેતિ મિત્રં ત્વમેવેત્યહં વેદ્મિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૭॥
ફાલસ્થદુર્દૈવવર્ણાવલીકાર્યલોપોઽપિ ભક્તસ્ય શક્તોઽસિ ભો ।

શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૮॥
બદ્ધોઽસ્મિ સંસારપાશેન તેઽઙ્ઘ્રિં   વિનાઽન્યાગતિર્નેત્યવેમિ પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૩૯॥
ભાવં ભજામીહ વાચા વદામિ ત્વદીયં પદં દણ્ડવત્ સ્વામિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૦॥
માન્યેષુ માન્યોઽસિ મત્યા ચ ધૃત્યા ચ મામદ્ય માન્યં કુરુ દ્રાગ્ વિભો
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૧॥
યં કામમાકામયે તં ન ચાપં તતસ્ત્વં શરણ્યો ભવત્યેમિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૨॥
રાજાદિવશ્યાદિ કુક્ષિમ્ભરાનેકચાતુર્યવિદ્યાસુ  મૂઢોઽસ્મિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૩॥
લક્ષેષુ તે ભક્તવર્ગેષુ કુર્વેક લક્ષ્યં કૃપાપાઙ્ગલેશસ્ય  મામ્ ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૪॥
વારાઙ્ગનાદ્યૂતચૌર્યાન્યદારાતુરત્વાદ્યવદ્યત્વતો  માં પ્રભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૫॥
શક્તો ન શક્તિં  તવ સ્તોતુમાધ્યાતુમીદૃક્ત્વહં કરોમીશ કિં  ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૬॥
ષડ્વૈરિવર્ગં મમારાન્નિરાકુર્વમન્દો હરેરાઙ્ઘ્રિરાગોઽસ્તુ  ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૭॥
સન્માર્ગસચ્છાસ્ત્રસત્સઙ્ગસદ્ભક્તિસજ્જ્ઞાનસમ્પત્તિમાધેહિ  ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૮॥
હાસ્યાસ્પદોઽહં સમાનેષ્વકીર્ત્યા તવાઙ્ઘ્રિં   પ્રપન્નોઽસ્મિ સંરક્ષ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૪૯॥
લક્ષ્મીવિહીનત્વહેતોઃ સ્વકીયૈઃ સુદૂરીકૃતોઽસ્મ્યદ્ય વાચ્યોઽસ્મિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૫૦॥
ક્ષેમઙ્કરસ્ત્વં ભવામ્ભોદિમજ્જજ્જનાનામિતિ ત્વાં પ્રપન્નોઽસ્મિ ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૫૧॥

કૃષ્ણાવધૂતેન ગીતેન માત્રક્ષરાદ્યેન ગાથાસ્તવેનેડ્ય ભો ।
શ્રીરાઘવેન્દ્રાર્ય શ્રીરાઘવેન્દ્રાર્ય શ્રીરાઘવેન્દ્રાર્ય પાહિ પ્રભો ॥ ૫૨॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે એકાદશપટલે
ગાથાસ્તુતિઃ સમાપ્તા ।

દ્વાદશપટલઃ ॥ ૧૨॥

શ્રીરાઘવેન્દ્રઋણમોચનસ્તોત્રમ્ ।
શ્રિતજનદુરિતઘ્નં ભક્તવર્ગસ્ય નિઘ્નં

સુરતરુસમરૂપં સર્વસામ્રાજ્યભૂપમ્ ।
ભજકજનશરણ્યં નૌમિ કારુણ્યપૂર્ણં

કુરુ ઋણપરિહારં તાત મે રાઘવેન્દ્ર ॥ ૧॥
રચિતભયવિનાશ શ્રીદ સમ્પત્સમૃદ્ધ ।

પ્રિયતમપર દીનાઽનાથબન્ધો નમસ્તે ।
નિટિલગતકુવર્ણશ્રેણિવૈય્યર્થકારિન્

કુરુ ઋણપરિહારં તાત મે રાઘવેન્દ્ર ॥ ૨॥
ઘનતરહરિસેવોત્કર્ષલબ્ધાષ્ટસિદ્ધે

વિતરણગુણલીલાધિક્કૃત સ્વર્દ્રુકીર્તે  ।
નિખિલગુણનિધાનશ્લાઘ્યસૌભાગ્યમૂર્તે

કુરુ ઋણપરિહારં તાત મે રાઘવેન્દ્ર ॥ ૩॥
વિદિતવિવિધવેદવ્યાસવાક્યાર્થમધ્વ-

પ્રકટિતમતભાવવ્યાકૃતિપ્રોપકર્તઃ  ।
કૃતકલિકૃતદોષોચ્ચાટન ક્ષેમકારિન્

કુરુ ઋણપરિહારં તાત મે રાઘવેન્દ્ર ॥ ૪॥
દ્રવિણરહિતલોકાસ્ત્વામુપાશ્રિત્ય સર્વે

કલિતસકલકામાઃ સન્તિ સૌખ્યેન ભૂમૌ ।
ઇદમહમપિ મત્વા સંસૃતસ્ત્વામુદારં

કુરુ ઋણપરિહારં તાત મે રાઘવેન્દ્ર ॥ ૫॥
યતિવર બહુભક્તત્રાણનાત્ પાટવં તે

કિમુ ગલિતમુતાઽહં નાસ્મિ કિં  રક્ષણાર્હઃ ।
દ્વયમપિ ન હિ યુક્તં સર્વતન્ત્રસ્વતન્ત્રે

કુરુ ઋણપરિહારં તાત મે રાઘવેન્દ્ર ॥ ૬॥
નરમિતરમુદારસેવમાનોઽપિ ભૂયઃ

સુખમહમિહ નાપં પૂર્વકર્માનુરોધાત્ ।
તદપિ ઝટતિ ધૂત્વા રક્ષસીત્યાશ્રયે ત્વાં

કુરુ ઋણ પરિહારં તાત મે રાઘવેન્દ્ર ॥ ૭॥
મમ તુ ભવતિ મિત્રે બાન્ધવે માતરીષ્ટે

પિતરિ સદિ વદાન્યે સદ્ગુરૌ વા સમર્થે ।
વ્યસનમનુભવામિ ત્વત્સુતઃ સામ્પ્રતં કિં

કુરુ ઋણપરિહારં તાત મે રાઘવેન્દ્ર ॥ ૮॥
ઇતિ ગુરુવર પુત્રો નામ કૃષ્ણાવધૂતઃ

ચકર ઋણવિનાશસ્ત્રોત્રમેતદ્ગુણાનામ્ ।
પઠતિ શતદિનં યો નિત્યમેતત્ત્રિવારં

કુરુ ઋણપરિહારં તાત મે રાઘવેન્દ્ર ॥ ૯॥
ઋણમોચનકં નામ સ્તોત્રં પ્રત્યક્ષસિદ્ધિદમ્ ।
કુરુ ઋણપરિહારં તાત મે રાઘવેન્દ્ર ॥ ૧૦॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે દ્વાદશપટલે
ઋણમોચનસ્તોત્રં સમ્પૂર્ણમ્ ।

ત્રયોદશપટલઃ ॥ ૧૩॥

શ્રીપાદુકાપૂજાવિધાનમ્ ।
શ્રીગુરોઃ પાદુકાપૂજાવિધાનં ગૃહધર્મિણામ્   ।
કૃષ્ણાવધૂતો વક્ષ્યેઽહં ગુરોરભિમતં યથા ॥ ૧॥
ધ્યાનમાવાહનં પશ્ચાદાસનં સ્નાનમક્ષતાઃ ।
ગન્ધપુષ્પાણિ નૈવેદ્યં ધૂપો દીપો નિરાજનમ્ ।
પુષ્પાઞ્જલિર્દ્વાદશૈવ પાદુકાપૂજને ક્રમે ॥ ૨॥
અથ પાદુકા પૂજાવિધિઃ ।
સાયઙ્કાલે ગૃહે સ્નાત્વા કૃત્વા  સન્ધ્યાજપાદિકમ્ ।
હરિં  વાયું ચ સમ્પૂજ્ય પાદુકે પૂજયેદ્ગુરોઃ ॥ ૩॥
અથ ધ્યાનમ્ ।
પાદુકે ગુરુરાજસ્યાઽપાદિકે સર્વસમ્પદામ્ ।
બાધિકે સર્વબાધાનાં સાધિકે ભવતાં મુદે ॥ ૪॥ - ઇતિ ધ્યાનમ્ ।
પાદૌ પાદુકયોરત્રાવાહયામિ મહાગુરોઃ ।
અત્ર સન્નિહિતૌ ભૂત્વા કામદૌ ભવતં મમ ॥ ૫॥ - ઇત્યાવાહનમ્ ।
ઇદમાસનમાસ્તીર્ણં તિષ્ઠતામત્ર પાદુકે ।
કુરુ ત્વં ગુરુરાજસ્ય કૃપા મે સ્યાદ્યથા તથા ॥ ૬॥ - ઇત્યાસનમ્ ।
શુદ્ધૈઃ સુગન્ધિભિઃ શીતૈઃ સલિલૈઃ સ્નપયામિ વામ્ ।
રાઘવેન્દ્રગુરોઃ પાદૌ તાપં મે હરતાં સદા ॥ ૭॥ - ઇતિ સ્નાનમ્ ।
ફલૈઃ ક્ષીરૈઃ શર્કરાદ્યૈઃ સ્નાનં ચેત્ પૂર્વમાચરેત્ ।
ગુરુરાજપદામ્ભોજન્યાસપ્રયત પાદુકે ॥ ૮॥
અક્ષતાન્ વાં પ્રદાસ્યામિ કુરુતં મામિહાક્ષતમ્ । - ઇતિ અક્ષતાન્ ।
ગુરુપાદરજોગન્ધલિપ્તાઙ્ગે  પાદુકે યુવામ્ ॥ ૯॥

ગૃહીત્વા સુરભિં  ગન્ધં વર્તેયથાં સુરદ્રુમૌ ॥ ૧૦॥ - ઇતિ ગન્ધમ્ ।
મલ્લિકાદિ સુપુષ્પાણાં માલા શ્રીગુરુપાદુકે ।
અસિતાનિ ચ પુષ્પાણિ ગૃહીત્વાઽવતમેવ મામ્ ॥ ૧૧॥ - ઇતિ પુષ્પમ્ ।
યથાશક્તિ યથાકાલં ભક્ત્યાઽઽનીતં ફલાદિકમ્ ।
સ્વીકૃત્ય સફલં માં ચ કુરુતં ગુરુપાદુકે ॥ ૧૨॥ - ઇતિ નૈવેદ્યમ્ ।
શ્રીરાઘવેન્દ્ર રાજેન્દ્રમુનીન્દ્રપદસઙ્ગતે  ।
પાદુકે વાં પ્રદાસ્યામિ ધૂપં સર્વમનોહરમ્ ॥ ૧૩॥ - ઇતિ ધૂપમ્ ।
અન્ધકારહરં ચક્ષુઃસફલીકરણે પટુમ્ ।
દર્શનાર્થં ચ વાં દીપં દર્શયે ગુરુપાદુકે ।
શ્રીરાઘવેન્દ્રાય નમઃ દીપં દર્શયામિ ॥ ૧૪॥ - ઇતિ દીપમ્ ।
નીરાજનત્રયં કાર્યમધિકં વિભવો યથા ॥ ૧૫॥
જયતુ જયતુ પાદૂઃ પાતકધ્વંસકર્ત્રી

જયતુ જયતુ બન્ધુર્બન્ધનિર્નાશયિત્રી ।
જયતુ જયતુ મિત્રં માતૃવદ્ રક્ષયિત્રી

જયતુ જયતુ રાજદ્રાઘવેન્દ્રાઙ્ઘ્રિધાત્રી  ॥ ૧૬॥
શ્રીમત્સદ્ગુરુપાદસઙ્ગવિભવે  શ્રીપાદુકે પાદુકે

પાટીરામલગન્ધબન્ધુરતનૂ શ્રીપાદુકે પાદુકે ।
નાનાલોકશિરોભિલાલિતમહા શ્રીપાદુકે પાદુકે

દેહિ ત્વં મમ મઙ્ગલં  તવ ભજે શ્રીપાદુકે પાદુકે ॥ ૧૭॥
ગુરુવરપદપદ્મપૂતદેહે મમ મુખમસ્ત્વિતિ પાદુકે શ્રયે ત્વામ્ ।
મયિ સદયમનાસ્ત્વદેકભક્તે મૃદુલતનૂદરિ સુન્દરિ પ્રસીદ ॥ ૧૮॥ - ઇતિ નીરાજનમ્ ।
વન્દે ત્વાં દેવિ દેવવ્રતિયતિપતિપદ્ધૂલિકાલિપ્રલિપ્તે

ભૂયો ભૂયો દયા મે ભવતુ વૃતવરે માનયાનસ્ય દિવ્યે ।
માનં જ્ઞાનં ધનં મે દિશ દિશ દશધા પાદુકે દુષ્ટદુઃખાત્

પાહીતો હીનહીનાત્ સખસખિ સુખિનં માં તનૂત પ્રતપ્તમ્ ॥ ૧૯॥
કામદાત્રી સકામાનામન્યૈકામૃતદાયિકા ।
કાલે કાલેઽઘકાર્માસં દહ્યાત્ કાપ્યાર્યપાદુકા ॥ ૨૦॥
સતરલાં નલિનેન તવાઙ્ગકે  પ્રણિદધામિ ગુરૂત્તમ પાદુકે ॥ ૨૧॥
શ્રીરાઘવેન્દ્ર ગુરુરાજપદારવિન્દ

સંસર્ગલબ્ધસુગુણૈઃ જગતિ પ્રપૂજ્ય ।

શ્રીપાદુકે સુમુખિ સુન્દરિ સૂક્ષ્મમધ્યે
પુષ્પાઞ્જલિં  વૃણુ વિધેહિ સુમઙ્ગલં  મે ॥ ૨૨॥

પ્રદક્ષિણનમસ્કારૌ કરિષ્યે પાદુકે તવ ।
મામુદ્ધર કૃપાપૂર્ણે ભવદુઃખામ્બુધેર્દ્રુતમ્  ॥ ૨૩॥
અનેકધા યથાયોગ્યમુપચારાન્ સમર્પયેત્ ।
કૃત્વાઽઽભીષ્ટપ્રાર્થનાં  ચ સર્વતન્ત્રે સમર્પયેત્ ॥ ૨૪॥
શ્રીગુરોશ્ચરણપઙ્કજસઙ્ગાન્મોદમાનહૃદયે  મૃદુલાઙ્ગિ  ।
ઇષ્ટપૂર્તિરધુના   મમ ભૂયાઃ શિષ્ટશીર્ષપરિપાલિતમૂર્તે ॥ ૨૫॥
પાહિ માં સુમુખ વત્સલભાવાદ્વાહિકા ત્વમસિ ભક્તભરસ્ય ।
યા હિ મે વિપદ ઉચ્છિતસર્પાઃ તા હિનસ્તિ નમનં તવ પાદૂ ॥ ૨૬॥
પાયાઃ માં શ્રીગુરુરાઘવેન્દ્રચરણાપાયાપહારોદ્યતે

માયાપાશવિનાશિનિ પ્રભજતાં હેયાખિલારોજ્ઝિતે ।
દાયાદેઽમરપાદપસ્ય ચ પરીધૂયાખિલં પાતકં

જાયાપુત્રગૃહાદિ સંસૃતિષુ મે ભૂયાઃ મુદે પાદુકે ॥ ૨૭॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે ત્રયોદશપટલે

પાદુકાપૂજાવિધાનં સમ્પૂર્ણમ્ ।

ચતુર્દશપટલઃ ॥ ૧૪॥

શ્રીક્ષમાપણસ્તોત્રમ્ ।
શ્રીલક્ષ્મ્યોપેતં દક્ષિણાઙ્કે વસન્ત્યા

ચણ્ડજ્યોતિર્જ્યોતિષં તામ્રવર્ણમ્ ।
શય્યાકારોઽનન્તભોગોપવિષ્ટં

વિષ્ણું સ્વપ્નેઽદર્શયદ્યો ગરુર્મે ॥ ૧॥
મુખ્યપ્રાણં સ્વર્ણઘણ્ટોપરિસ્થં

સન્દર્શ્યારાદાભિમુખ્યેન પશ્ચાત્ ।
સ્વાપત્યં માં સ્વાન્તિકે સૂપવેશ્ય

સ્વાત્માનં મેઽદર્શયદ્યઃ પ્રમોદાત્ ॥ ૨॥
સાક્ષાત્ પુત્રાપેક્ષયા વત્સલં મ-

ય્યેનં નિત્યં માનસે મે વસન્તમ્ ।
સ્મારં સ્મારં સ્થારતાપાવિલોઽપિ

સ્વચ્છોઽહં શ્રીરાઘવેન્દ્રપ્રસાદાત્ ॥ ૩॥
યસ્માદસ્મિન્ રાઘવેન્દ્રાર્યતન્ત્રે

પૂર્ણે જાતે સ્વપ્ન એવં વિધોઽભૂત્ ।
તસ્માદસ્ય શ્રાવણાત્ પાઠતોઽપિ

પ્રાણદ્વારેણાપરોક્ષ્યં હરેઃ સ્યાત્ ॥ ૪॥
લક્ષ્મીકાન્તે સ્વાપરોક્ષીકૃતેઽસ્મિન્

કિં  દુસ્સાધ્યં દુઃખબન્ધં કથં સ્યાત્ ।
ગ્રન્થં ચામું રાઘવેન્દ્રાર્યતાતઃ

સ્વીચક્રે યત્તેન ચાસં કૃતાર્થઃ ॥ ૫॥
ત્વં મે માતા ત્વં પિતા ત્વં સખા ચ

72



શ્રીરાઘવેન્દ્રતન્ત્રમ્

ત્વ મે બન્ધુઃ ત્વં ચ દાતા દયાલુઃ ।
ત્વં મે રાજા પાલકસ્ત્વં ગુરુશ્ચ

પુત્રોઽહં તે પાહિ માં રાઘવેન્દ્ર ॥ ૬॥
સર્વજ્ઞ ત્વં મામકં સર્વવૃત્તં

જાનસ્યેવ પ્રત્યહં કિં  વદામિ ।
યે યે પાપાઃ સન્તિ લોકેષુ તેષાં

અગ્રે ગણ્યે નાસ્તિ મે તદ્ગુણોઽણુઃ ॥ ૭॥
એતાદૃક્ષં ચોદ્ધરેર્માં વિધેયં

સત્યં ખ્યાતં તે દયાલુત્વમેતત્ ।
સર્વં ત્વય્યેવાર્પિતં   મદ્ગુરુત્વાત્

કાર્યાકાર્યં કર્મ તત્તત્ફલં ચ ॥ ૮॥
તત્ર સ્વીકુર્વાત્મનો યદ્યદિષ્ટં

પુત્રત્વાન્મેઽથેતરત્વં સહસ્વ ।
અત્ર પ્રોક્તં મે ઋતં વાઽનૃતં વા

તાત ક્ષાન્ત્વા મોદમુચ્ચૈરુપાગાઃ ॥ ૯॥
તાત શ્રીગુરુરાઘવેન્દ્રયતિરાટ્ શ્રીરાઘવેન્દ્રપ્રભો

લોકાગણ્યગુણૌઘલાલિત તવ સ્તોત્રાય નાઽલં વચઃ ।
નાઽલં બુદ્ધિરભૂત્તવ સ્તવવિધિપ્રોત્સાહમાનસ્ય મે

કિન્તુ શ્રુતૃપઠજ્જનાલસતયા તે ચાજ્ઞયા પૂર્યતે ॥ ૧૦॥
યસ્ય યસ્યાસ્તિ દુર્દૈવમૂલનિર્નાશનાર્હતા ।
તસ્ય તસ્યૈવ તન્ત્રેઽસ્મિન્ આસ્થાસ્તીત્યબ્રવીદ્ગુરુઃ ॥ ૧૧॥
અહં શ્રીગુરુરાજેન પિત્રા પ્રત્યક્ષચોદિતઃ ।
રહસ્યં સફલં ચષ્ટા ન દૂષ્યે વિદુષાં ધુરિ ॥ ૧૨॥
ઇતિ કૃષ્ણાવધૂતેન વશ્યવાણી વિલાસિના ।
શ્રીગુરુપ્રેમપુત્રેણ ગુરુરાજપ્રસાદતઃ ॥ ૧૩॥
કૃતં શ્રીરાઘવેન્દ્રાર્યતત્રં સદ્યઃ ફલપ્રદમ્ ।
પ્રીયતાં તેન ગુરુરાટ્ હૃદ્ગતૌ મધ્વમાધવૌ ॥ ૧૪॥
ગુરુરાજ પિતાઽસિ મે કૃપાવાનિતિ નિશ્ચિત્ય મયોદ્ધતં વ્યભાણિ ।
ત્વદનન્યગતેર્મમાનૃતોક્તિઃ સુતવાત્સલ્યતયા કુરુષ્વ સત્યાઃ ॥ ૧૫॥

rAghavendratantram.pdf 73



શ્રીરાઘવેન્દ્રતન્ત્રમ્

અનૃણમયાચનમશ્રમમભયં ન્યાય્યં યથેષ્ટમપ્રયત્નમ્ ।
અશનં વસનં સદનં દાતું ભોક્તું દદાસિ ચેત્ તદલમ્ ॥ ૧૬॥
ઇતિ શ્રીમત્કૃષ્ણાવધૂતપણ્ડિતકૃતૌ શ્રીરાઘવેન્દ્રતન્ત્રે ચતુર્દશપટલે

ક્ષમાપણસ્તોત્રં સમ્પૂર્ણમ્ ।

પઞ્ચદશપટલઃ ॥ ૧૫॥

શ્રીરાઘવેન્દ્રગુરુરાજસ્તવરાજઃ ।
અથ કૃષ્ણાવધૂતોઽહં ગુરુરાજપ્રિયઃ સુતઃ ।
વક્ષ્યે મયિ પિતુસ્તસ્ય કૃપાં સર્વાતિશાયિનીમ્ ॥ ૧॥
યદ્યપ્યેતન્ન પ્રકાશ્યં રહસ્યં વિસ્મયપ્રદમ્ ।
તથાપિ વક્ષ્યે ગ્રન્ધેઽસ્મિન્ પ્રત્યયાર્થં તદાજ્ઞયા ॥ ૨॥
કદાચિદ્બન્ધુ-દારિદ્ર્ય-ઋણ-રાજાદિ પીડિતઃ ।
ભૃશં શોચન્ ગુરું ધ્યાયન્ ન સ્વાપ્સ્વં કલુષાશયઃ ॥ ૩॥
તતઃ સૂર્યોદયે કાલે સ્વપ્ને કોઽપિ યતીશ્વરઃ ।
આકટીર્જાનુપર્યન્તં ઋદ્ધકાષાયવસ્ત્રવાન્ ॥ ૪॥
તુલસી મણિ માલાભ્યાં શોભિતેન વિવાસસા ।
વિશાલવક્ષસા તૈલસ્નિગ્ધશ્યામલવર્ચસા ॥ ૫॥
અપ્રાવૃતેન શિરસા પાદુકાભ્યાં ચ રાજતઃ ।
શિષ્યેણાનુગતઃ પશ્ચાત્ જલપાત્રધરેણ ચ ॥ ૬॥
વેગાદાગત્ય માં હસ્તે ગૃહીત્વાન્તરુપાગતઃ ।
શિષ્યસ્તુ દ્વાર એવાસીદુપાવિશદસૌ ગુરુઃ ॥ ૭॥
અથ માં પ્રાણિનં સન્તં વત્સેત્યામન્ત્ર્ય સોઽબ્રવીત્ ।
પ્રદર્શયંસ્તામ્રપત્રં લિખિતં નાગરાક્ષરૈઃ ॥ ૮॥
આત્મેત્યેવ પરં દેવમુપાસ્વ હરિમવ્યયમ્ ।
પ્રાણસ્યેદં વશે સર્વં પ્રાણઃ પરવશે સ્થિતઃ ॥ ૯॥
વિષ્વક્સેનઃ વાયુપુત્રઃ પ્રહ્લાદઃ પ્રથમો મતઃ ।
વિભીષણોઽથ બાહ્લીકો વ્યાસોઽહં સત્યસન્ધકઃ ॥ ૧૦ ॥

સંહતપ્રહતૌ સન્ધિપ્રસન્ધી સોમિકોર્મિકૌ   ।
અપ્પણાચાર્યકૃષ્ણૌ ચ સેવકૌ મે યુગક્રમાત્ ॥ ૧૧॥
મય્યધિષ્ઠાય તે ભારં સમન્મન્ત્રાદ્યુપાસનમ્ ।
ગ્રન્થં કમપિ કર્તું ત્વં પ્રારભસ્વ ભયં ન તે ॥ ૧૨॥
યોગ્યતામનુસૃત્યાહમયોગ્યેચ્છાં નિવારયન્ ।
વિપત્તીઃ પરિહૃત્યા તે સુખં દાસ્યામિ પુત્રક ॥ ૧૩॥
ઓમિત્યુક્ત્વા યતિસ્તચ્ચ તામ્રપત્રં તથાક્ષતાન્ ।
દત્વા મહ્યમદૃશ્યોઽભૂત્ પ્રબુદ્ધોઽહં તતઃ ક્ષણાત્ ॥ ૧૪॥
અપશ્યં શિરસઃ સ્થાને સાક્ષતાં તામ્રપત્રિકામ્ ।
શાન્તઃ શોકસ્તદા મેઽભૂદાસારૈઃ પાદપો યથા ॥ ૧૫॥
ચિત્તં પ્રસન્નમભવદ્યથામ્ભઃ કુમ્ભજોદયાત્ ।
તતઃ શ્રીરાઘવેન્દ્રાર્યગુરું મોદાદપૂજયમ્ ॥ ૧૬॥
આરિરમ્ભયિષુર્ગ્રન્થં રાઘવેન્દ્રાર્યતન્ત્રકમ્ ।
અસ્તૌષં સ્તવરાજેન ભક્ત્યુન્માદભ્રમન્મનાઃ ॥ ૧૭॥
શ્રીરાઘવેન્દ્રાર્ય પિતા ત્વમેવ ત્વમેવ મે સદ્ગતિહેતુભૂતઃ ।
ઇમં ચ શોકં મમ નાશયાશુ ક્ષમસ્વ મે સર્વમહાપરાધમ્ ॥ ૧૮॥
કલ્યાવેશેન કલુષં વિષયાસક્તચેતસમ્ ।
સ્નાનસન્ધ્યાદિભિર્હીનં ભક્તિહીનં હરૌ ગુરૌ ॥ ૧૯॥
સાધૂનાં સઙ્ગરહિતં  દુષ્ટાનાં સઙ્ગતે  સ્થિતમ્ ।
દુર્માર્ગે સર્વદા સન્તં રાઘવેન્દ્રાર્ય રક્ષ મામ્ ॥ ૨૦॥
રક્ષણીયમરક્ષન્તં રક્ષણાનર્હરક્ષકમ્ ।
દાક્ષિણ્યાદર્થલોભાદ્વા દુર્વ્યાપારં સુવઞ્ચકમ્ ॥ ૨૧॥
યન્ત્રબદ્ધપશુપ્રાયં ભ્રમમાણં કુયોનિષુ ।
અનાલમ્બનમત્યાર્તં રાઘવેન્દ્રાર્ય રક્ષ મામ્ ॥ ૨૨॥
જન્મમૃત્યુજરાવ્યાધિપીડિતશ્ચ સ્વકર્મભુક્ ।
દારિદ્ર્યમતિતીર્ષશ્ચ સંસારવ્યસનાતુરઃ ॥ ૨૩॥
દાતું ભોક્તું મહાલુબ્ધી વૈભવેઽપિ કદન્નભુક્ ।
પરાન્નપરિતુષ્ટોઽહં રાઘવેન્દ્રાર્ય રક્ષ મામ્ ॥ ૨૪॥

ક્ષણશઃ કણશોઽપ્યર્થં સઙ્ગૃહ્ય  ચ પિશાચવત્ ।
રક્ષન્નદાતા ચાભોક્તા દુર્મુખો દુરહઙ્કૃતિઃ ॥ ૨૫॥
પુત્રપત્નીગૃહાદ્યેષુ સક્તોઽહં ભર્ત્સિતોઽપિ   તૈઃ ।
કર્મજ્ઞાનેન્દ્રિયૈઃ પાપી ગુરુરાજાનુરક્ષ મામ્ ॥ ૨૬॥
ગુરુવાર્યે પુરાણાદાવનાદરણશાલિનઃ ।
ત્વદ્ભક્તાન્ વિષ્ણુભક્તાંશ્ચાપ્યવજ્ઞાતુશ્ચ સજ્જનાન્ ॥ ૨૭॥
સ્વમાહાત્મ્યપ્રકાશાર્થમત્યન્તાનૃતભાષિણઃ ।
ગુરુબ્રાહ્મણદેવાનાં પૂજાં દમ્ભેન કુર્વતઃ ॥ ૨૮॥
અપરાધાનનેકાન્ મે ક્ષમસ્વ મયિ વત્સલઃ
પઞ્ચયજ્ઞાદ્યકરણાદતિથીનામુપેક્ષણાત્ ॥ ૨૯॥
શ્રૌતસ્માર્તાગ્નિરાહિત્યાદ્ અમાશ્રાદ્ધાદ્વભાવતઃ ।
હવ્યકવ્યાદિ લોપાચ્ચ પઙ્ક્તિભેદાચ્ચ  પાતકાત્ ॥ ૩૦॥
અભક્ષ્યભક્ષણાચ્છાદિ પાત્રાપાત્રાવિવેચનાત્ ।
વર્ણોક્તાચારરાહિત્યાદ્રાઘવેન્દ્રાર્ય રક્ષ મામ્ ॥ ૩૧॥
નીચસેવાલેખ્યવૃત્તિ માઢાપત્યાદિ જીવનાત્ ।
અસત્સુ પક્ષપાતાચ્ચ પૌરોહિત્યાત્ દુરન્નતઃ ॥ ૩૨॥
દિવા-સન્ધ્યારજઃ શ્રાદ્ધ-પર્વાદિષુ વધૂરતેઃલ્
ઋતૌ પત્ન્યનુગમનાત્ પાતકાદ્રક્ષ માં ગુરો ॥ ૩૩॥
કન્યાગોઽજાદિમહિષીઘૃતતૈલાદિ વિક્રયાત્ ।
એકાદશ્યન્નનિઘસાદ્દ્વાદશ્યુલ્લઙ્ઘનાદપિ   ॥ ૩૪॥
દિવાસ્વાપાત્પરસ્ત્રીણાં વિધવાનાં ચ સઙ્ગતઃ  ।
પત્નીસુતાદિનિર્વ્યજત્યાગાત્ તાતાવ માં ગુરો ॥ ૩૫॥
પરસ્ત્રીગણિકાદીનાં પુરુષસ્યાનુકૂલનાત્ ।
હિંસનાદ્ગોદ્વિજસ્ત્રીણાં   જારગર્ભનિપાતનાત્ ॥ ૩૬॥
નરસ્તુતિર્દ્યૂતચૌર્યાદ્ભાર્યાપણ્યેન જીવનાત્ ।
જારજાનાં સ્વપુત્રાણાં લાલનાચ્ચાવ માં ગુરો ॥ ૩૭॥
વિષાગ્નિશસ્ત્રપાષાણગલબન્ધાભિચારકૈઃ ।

rAghavendratantram.pdf 77



શ્રીરાઘવેન્દ્રતન્ત્રમ્

હિંસનોચ્ચાટનાદ્બન્ધુમાતાપિત્રાદિવર્જનાત્   ॥ ૩૮॥
સ્વસ્રાદિદૂષણાત્ પત્નીપતિવિદ્વેષવશ્યતઃ ।
મિત્રભિત્ કૂટસાક્ષિત્વાદ્રાઘવેન્દ્રાર્ય રક્ષ મામ્ ॥ ૩૯॥
જ્ઞાત્વાપિ જારિણીં  પત્નીં  તયા સઙ્ગમ્ય  લોભતઃ ।
વંશાધઃપાતનાત્ તસ્યામપત્યોત્પાદનાદપિ ॥ ૪૦॥
પરસ્વ-પરપત્નીનાં બલાદનુભવાદપિ ।
ઋણાપહરણાચ્ચાપિ મામુદ્ધર કૃપાનિધે ॥ ૪૧॥
ઇત્યાદિ બહુપાપૌઘાત્ જ્ઞાત્વાઽજ્ઞાત્વા કૃતાદપિ ।
તાત શ્રીરાઘવેન્દ્રાર્ય પરિપાલય માં સુતમ્ ॥ ૪૨॥
પાપિનામગ્રગણ્યોઽહં દયાલૂનાં ત્વમગ્રણીઃ ।
ત્વાં વિના ન હિ જાનેઽન્યં મમાદ્યોદ્ધારકારણમ્ ॥ ૪૩॥
શ્રીરાઘવેન્દ્ર ગુરુરાજ કૃપાસમુદ્ર

કારુણ્યપૂર્ણકરુણાજલધે કૃપાબ્ધે ।
ભક્તાનુકમ્પિતમનો દયાપયોધે-

ઽનુક્રોશસાન્દ્ર કરુણાલય માં પ્રપાહિ ॥ ૪૪॥
ઇતિ કૃષ્ણાવધૂતેન ગુરુપાદાનુજીવિના ।
સ્તવરાજમિમં પ્રોક્તં રહસ્યં પાપનાશકમ્ ॥ ૪૫॥
પઠતાં સર્વપાપાનિ નશ્યન્ત્યેવ ન સંશયઃ ।
ઇદં દત્તવરસ્તોત્રં ગુરુરાજેન સાદૃતમ્ ॥ ૪૬॥
પ્રગોપ્તવ્યં પ્રયત્નેન દદ્યાચ્છ્રદ્ધાલવે  ગુરૌ ।
અભક્તાય ન દાતવ્યં કલિદોષનિવારકમ્ ॥ ૪૭॥
દિનં વા સકૃદપ્યેતત્ પઠતાં યોગ્યતામનુ
અનાચારરતાનાં વા વર્તતે પિતૃવદ્ગુરુઃ ॥ ૪૮॥
બાલોઽસત્યં વદતિ પિતરં સ્વાપરાધેઽપિ ધાર્ષ્ટ્યા
તાત ત્વં મેઽવદ ઇદમતોઽકાર્ષમેતત્તથેતિ ॥ ૪૯॥
શ્રુત્વા તાતસ્તનયવચનં પ્રેમતો મોદતે હિ ।
ત્વં મોદેથાઃ શિશુવચસિ મે રાઘવેન્દ્રાર્ય તાત ॥ ૫૦॥
ગુરુરાજ પિતા મે કૃપાવાનિતિ નિશ્ચિત્ય મયોદ્ધતં વ્યચારિ ।

શ્રીરાઘવેન્દ્રતન્ત્રમ્

ત્વદનન્યગતીર્મમાપરાધાન્ સુતવાત્સલ્યમુપાગતઃ ક્ષમસ્વ ॥ ૫૧॥
ઇતિ શ્રીકૃષ્ણાવધૂતવિરચિતે શ્રીરાઘવેન્દ્રતન્ત્રે પ્રત્યક્ષસિદ્ધિપ્રદે
રહસ્યોપાખ્યાને ગુરુરાજસ્તવરાજો નામ પઞ્ચદશપટલઃ ।

॥ ઇતિ શ્રીરાઘવેન્દ્રતન્ત્રમ્ ॥
॥ શ્રીકૃષ્ણાર્પણમસ્તુ ॥

